
Монгол Улсын Их Хурлын 2022 оны ээлжит бус чуулганы
08 дугаар сарын 29-ний өдөр /Даваа гараг/-ийн нэгдсэн 

хуралдааны товч тэмдэглэл

 

Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 
 
Хуралдаанд ирвэл зохих 76 гишүүнээс 43 гишүүн хүрэлцэн ирж, 56.6 хувийн ирцтэйгээр хуралдаан 19 цаг 28 минутад Төрийн ордны “Их хуралдай” танхимд эхлэв.
 
Чөлөөтэй: Ц.Мөнхцэцэг;

Эмнэлгийн чөлөөтэй: Т.Аюурсайхан, Б.Дэлгэрсайхан, Ж.Эрдэнэбат;

Тасалсан: А.Адъяасүрэн, Н.Алтанхуяг, Ц.Анандбазар, Д.Батлут, Ж.Батсуурь, Д.Бат-Эрдэнэ, Ж.Бат-Эрдэнэ, Д.Ганбат, Г.Ганболд, Ш.Раднаасэд, Б.Энхбаяр;

Хоцорсон: Д.Цогтбаатар – 59 минут.

Нэг.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүд /Засгийн газар 2022.08.29-ний өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Монгол Улсын Ерөнхий сайд Л.Оюун-Эрдэнэ, Засгийн газрын Хэрэг эрхлэх газрын Тэргүүн дэд дарга Б.Ганбат, мөн газрын Хууль, эрх зүйн газрын дарга Н.Мягмар, Засгийн газрын ахлах референт Д.Саруул нар оролцов. 

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.
Төслийн үзэл баримтлалын талаар илтгэлийг хууль санаачлагч, Монгол Улсын Ерөнхий сайд Л.Оюун-Эрдэнэ, хуулийн төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг нар танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ш.Адьшаа, О.Цогтгэрэл, С.Чинзориг, Д.Өнөрболор, Т.Доржханд, М.Оюунчимэг, Ж.Батжаргал, Н.Наранбаатар нарын тавьсан асуултад Монгол Улсын Ерөнхий сайд Л.Оюун-Эрдэнэ хариулж, тайлбар хийв.

Төслийн үзэл баримтлалттай холбогдуулан Улсын Их Хурлын гишүүн О.Цогтгэрэл, Б.Баттөмөр нар үг хэлэв.

Г.Занданшатар: Байнгын хорооны саналаар Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Монгол Улсын Засгийн газрын тухай хуульд нэмэлт, өөрчлөлт оруулах тухай, Архив, албан хэрэг хөтлөлтийн тухай хуульд өөрчлөлт оруулах тухай, Бүсчилсэн хөгжлийн удирдлага, зохицуулалтын тухай хуульд нэмэлт, өөрчлөлт оруулах тухай, Монгол Улсын хилийн тухай хуульд нэмэлт, өөрчлөлт оруулах тухай, Монгол хэлний тухай хуульд нэмэлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Сонгуулийн автоматжуулсан системийн тухай хуульд нэмэлт оруулах тухай, Кино урлагийг дэмжих тухай хуульд өөрчлөлт оруулах тухай, Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай, Хөгжлийн бэрхшээлтэй хүний эрхийн тухай хуульд нэмэлт оруулах тухай, Шуудангийн тухай хуульд нэмэлт оруулах тухай, Улсын бүртгэлийн ерөнхий хуульд нэмэлт оруулах тухай, Төсвийн тухай хуульд нэмэлт, өөрчлөлт оруулах тухай хуулийн төсөл болон “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийг үзэл баримтлалын хүрээнд хэлэлцэх нь зүйтэй гэсэн саналыг дэмжье гэсэн санал хураалт явуулъя.  

Зөвшөөрсөн: 
48


Татгалзсан:

  8


Бүгд:


56


85.7 хувийн саналаар Байнгын хорооны санал дэмжигдлээ.

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг үзэл баримтлалын хүрээнд хэлэлцэхийг дэмжсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 20 цаг 45 минутад хэлэлцэж дуусав.


Хоёр.“Ажлын хэсэг байгуулах тухай” Улсын Их Хурлын тогтоолын төсөл

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох, Эрх зүйн дүн шинжилгээний хэлтсийн даргын албан үүргийг түр орлон гүйцэтгэгч Ж.Бямбадулам нар байлцав.

Тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн С.Чинзориг, О.Цогтгэрэл, Ц.Даваасүрэн нарын тавьсан асуултад ажлын хэсгийн ахлагч, Улсын Их Хурлын дэд дарга С.Одонтуяа, Улсын Их Хурлын гишүүн Т.Доржханд, Ж.Сүхбаатар нар хариулж, тайлбар хийв. 
Г.Занданшатар: Байнгын хорооны саналаар “Ажлын хэсэг байгуулах тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн: 
39


Татгалзсан:

17


Бүгд:


56


69.6 хувийн саналаар тогтоол батлагдлаа.

Уг асуудлыг 21 цаг 16 минутад хэлэлцэж дуусав.


Гурав.“Засгийн газарт чиглэл өгөх тухай” Улсын Их Хурлын тогтоолын төсөл

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох, Эрх зүйн дүн шинжилгээний хэлтсийн даргын албан үүргийг түр орлон гүйцэтгэгч Ж.Бямбадулам нар байлцав.

Тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Г.Занданшатар: Байнгын хорооны саналаар “Засгийн газарт чиглэх тухай” Улсын Их Хурлын тогтоолын төслийг батлах санал хураалт явуулъя.

Зөвшөөрсөн: 
38


Татгалзсан:

17


Бүгд:


55


69.1 хувийн саналаар тогтоол батлагдлаа.

Уг асуудлыг 21 цаг 20 минутад хэлэлцэж дуусав.

Дөрөв.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүд /Засгийн газар 2022.08.29-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Засгийн газрын Хэрэг эрхлэх газрын Тэргүүн дэд дарга Б.Ганбат, мөн газрын Хууль, эрх зүйн газрын дарга Н.Мягмар, Засгийн газрын ахлах референт Д.Саруул нар оролцов. 

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хороо хариуцсан асуудал хариуцсан хэлтсийн дарга Ц.Батбаатар, Төрийн байгуулалтын байнгын хорооны ахлах зөвлөх Б.Хатантуул, референт Э.Баттогтох нар байлцав.

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно.

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн талаар Төрийн байгуулалтын байнгын хорооноос гаргасан зарчмын зөрүүтэй саналын томьёоллоор санал хураалт явуулав. 
Нэг.Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй 

саналын томьёолол:

Г.Занданшатар: Улсын Их Хурлын гишүүн Д.Тогтохсүрэнгийн гаргасан, Төслийн 4 дүгээр зүйлийг доор дурдсанаар өөрчлөн найруулах:

“4 дүгээр зүйл.Энэ хуулийг баталсан өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 
Зөвшөөрсөн: 
35

Татгалзсан:

19

Бүгд:


54

64.8 хувийн саналаар дэмжигдлээ.
Хоёр.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол:

Г.Занданшатар: Улсын Их Хурлын гишүүн Д.Тогтохсүрэнгийн гаргасан, Төслийн 4 дүгээр зүйлийг доор дурдсанаар өөрчлөн найруулах: 

“4 дүгээр зүйл.Энэ хуулийг баталсан өдрөөс эхлэн дагаж мөрдөнө.” гэсэн саналыг дэмжье гэсэн санал хураалт явуулъя. 

Зөвшөөрсөн: 
37


Татгалзсан:

18


Бүгд:


55


67.3 хувийн саналаар дэмжигдлээ.
Гурав.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй 
саналын томьёолол:

Г.Занданшатар: 1.Улсын Их Хурлын гишүүн Д.Тогтохсүрэнгийн гаргасан, Төслийн 1 дүгээр зүйлийн “181 дугаар зүйл” гэснийг “183 дугаар зүйл” гэж өөрчлөх.

2.Төсөлд доор дурдсан агуулгатай 4 дүгээр зүйл нэмэх:
 “4 дүгээр зүйл.Монгол Улсын Засгийн газрын тухай хуулийн 183, 184 дүгээр зүйлийн дугаарыг 184, 185 дугаар зүйл болгон өөрчилсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн: 
39


Татгалзсан:

16


Бүгд:


55


70.9 хувийн саналаар дэмжигдлээ.
Дөрөв.Тогтоолын хавсралтад нэмэлт, өөрчлөлт оруулах тухай 
Улсын Их Хурлын тогтоолын төслийн талаарх зарчмын зөрүүтэй 
саналын томьёолол:

Г.Занданшатар: Улсын Их Хурлын гишүүн Д.Тогтохсүрэнгийн гаргасан, Төслийн “Монгол Улсын Засгийн газрын тухай хуулийн” гэсний өмнө “Монгол Улсын Их Хурлын тухай хуулийн 5 дугаар зүйлийн 5.1 дэх хэсэг,” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
37


Татгалзсан:

18


Бүгд:


55


67.3 хувийн саналаар дэмжигдлээ.
Тав.Монгол Улсын хилийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй 
саналын томьёолол:
Г.Занданшатар: Улсын Их Хурлын гишүүн Д.Тогтохсүрэнгийн гаргасан, Төслийн 1 дүгээр зүйлийн ““, боомтын сэргэлтийн” гэж” гэсний дараах “ложистикийн холбооны” гэсний дараа ““, холбогдох бусад” гэж тус тус” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
38


Татгалзсан:

17


Бүгд:


55


69.1 хувийн саналаар дэмжигдлээ.
Зургаа.Шуудангийн тухай хуульд нэмэлт оруулах тухай 
хуулийн төслийн талаарх зарчмын зөрүүтэй 
саналын томьёолол:
Г.Занданшатар: Улсын Их Хурлын гишүүн Д.Тогтохсүрэнгийн гаргасан, Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Шуудангийн тухай хуулийн 7 дугаар зүйлийн гарчиг, мөн зүйлийн 7.1 дэх хэсэг, 10 дугаар зүйлийн 10.2.1 дэх заалтын “төрийн захиргааны” гэсний дараа “төв” гэж тус тус нэмсүгэй.

2 дугаар зүйл.Шуудангийн тухай хуулийн 7 дугаар зүйлийн гарчиг, мөн зүйлийн 7.1 дэх хэсэг, 10 дугаар зүйлийн 10.2.1 дэх заалтын “хариуцсан” гэснийг “эрхэлсэн” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя. 

Зөвшөөрсөн: 
38


Татгалзсан:

17


Бүгд:


55


69.1 хувийн саналаар дэмжигдлээ.
Долоо.Төсвийн тухай хуульд нэмэлт, өөрчлөлт оруулах тухай 
хуулийн төслийн талаарх зарчмын зөрүүтэй 
саналын томьёолол:
Г.Занданшатар: Улсын Их Хурлын гишүүн Д.Тогтохсүрэнгийн гаргасан, Төслийн 3 дугаар зүйлийн “Төсвийн тухай хуулийн 14 дүгээр зүйлийн 14.1.8, 14.1.9, 14.1.10, 14.1.11, 14.1.12, 14.1.13, 14.1.14, 14.1.15, 14.1.16, 14.1.17, 14.1.18 дахь заалтын дугаарыг “14.1.11, 14.1.12, 14.1.13, 14.1.14, 14.1.15, 14.1.16 14.1.17, 14.1.18, 14.1.19, 14.1.20, 14.1.21” гэж, “14 дүгээр зүйлийн 14.1.17 дахь заалтын “14.1.15, 14.1.16-д” гэснийг “14.1.18, 14.1.19-д” гэж, 19 дүгээр зүйлийн 19.2 дахь хэсгийн “14.1.8, 14.1.11, 14.1.12, 14.1.16-д” гэснийг “14.1.11, 14.1.14, 14.1.15, 14.1.19-д” гэж, 19 дүгээр зүйлийн 19.4 дэх хэсгийн “14.1.8, 14.1.11, 14.1.12-т” гэснийг “14.1.11, 14.1.14, 14.1.15-д” гэж, 39 дүгээр зүйлийн 39.1 дэх хэсгийн “14.1.8-д” гэснийг “14.1.11-д” гэж тус тус нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
37


Татгалзсан:

18


Бүгд:


55

67.3 хувийн саналаар дэмжигдлээ.
Найруулгын санал:
Г.Занданшатар: Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслүүдийн талаар гаргасан зарчмын зөрүүтэй саналын томьёолол дэмжигдсэнтэй холбогдуулж эцсийн хэлэлцүүлэгт төслийн бүтэц, дугаарлалт, найруулгын холбогдох өөрчлөлт оруулах гэсэн саналыг дэмжье гэсэн санал хураалт явуулъя. 

Зөвшөөрсөн: 
38


Татгалзсан:

17


Бүгд:


55


69.1 хувийн саналаар дэмжигдлээ.

Зарчмын зөрүүтэй саналын томьёоллоор санал хурааж дууслаа.
Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.
Уг асуудлыг 21 цаг 33 минутад хэлэлцэж дуусав.
Тав.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүд /Засгийн газар 2022.08.29-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Монгол Улсын Ерөнхий сайд Л.Оюун-Эрдэнэ, Засгийн газрын Хэрэг эрхлэх газрын Тэргүүн дэд дарга Б.Ганбат, мөн газрын Хууль, эрх зүйн газрын дарга Н.Мягмар, Засгийн газрын ахлах референт Д.Саруул нар оролцов. 

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Төслийг эцсийн хэлэлцүүлэгт бэлтгэсэн тухай Төрийн байгуулалтын байнгын хорооноос гаргасан танилцуулгыг Улсын Их Хурлын гишүүн Ё.Баатарбилэг танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно. 
Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг эцэслэн батлуулах бэлтгэл хангуулахаар Төрийн байгуулалтын байнгын хороонд шилжүүлэв. 

Уг асуудлыг 21 цаг 46 минутад хэлэлцэж дуусав.

Зургаа.Хууль, тогтоолын төслүүдийг эцэслэн батлах

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох, Эрх зүйн дүн шинжилгээний хэлтсийн даргын албан үүргийг түр орлон гүйцэтгэгч Ж.Бямбадулам нар байлцав.
Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.3-т заасны дагуу Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийг эцэслэн батлах санал хураалт явуулав. 

Г.Занданшатар: 1.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
46
Татгалзсан:

  9
Бүгд:


55
83.6 хувь буюу нийт гишүүний олонхын саналаар хууль батлагдлаа.
2.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
46
Татгалзсан:

10
Бүгд:


56
82.1 хувь буюу нийт гишүүний олонхын саналаар хууль батлагдлаа.
3.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
44
Татгалзсан:

12
Бүгд:


56
78.6 хувь буюу нийт гишүүний олонхын саналаар хууль батлагдлаа.
4.Архив, албан хэрэг хөтлөлтийн тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
45
Татгалзсан:

  9
Бүгд:


54
83.3 хувь буюу нийт гишүүний олонхын саналаар хууль батлагдлаа.
5.Бүсчилсэн хөгжлийн удирдлага, зохицуулалтын тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
47
Татгалзсан:

  7
Бүгд:


54
87.0 хувь буюу нийт гишүүний олонхын саналаар хууль батлагдлаа.
6.Монгол Улсын хилийн тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
45
Татгалзсан:

  9
Бүгд:


54
83.3 хувь буюу нийт гишүүний олонхын саналаар хууль батлагдлаа.
7.Монгол хэлний тухай хуульд нэмэлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
46
Татгалзсан:

  8
Бүгд:


54
85.2 хувь буюу нийт гишүүний олонхын саналаар хууль батлагдлаа.
8.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
47
Татгалзсан:

  7
Бүгд:


54
87.0 хувь буюу нийт гишүүний олонхын саналаар хууль батлагдлаа.
9.Сонгуулийн автоматжуулсан системийн тухай хуульд нэмэлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
45
Татгалзсан:

  9
Бүгд:


54
83.3 хувь буюу нийт гишүүний олонхын саналаар хууль батлагдлаа.
10.Кино урлагийг дэмжих тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
46
Татгалзсан:

  8
Бүгд:


54
85.2 хувь буюу нийт гишүүний олонхын саналаар хууль батлагдлаа.
11.Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
44
Татгалзсан:

10
Бүгд:


54
81.5 хувь буюу нийт гишүүний олонхын саналаар хууль батлагдлаа.
12.Хөгжлийн бэрхшээлтэй хүний эрхийн тухай хуульд нэмэлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
45
Татгалзсан:

  9
Бүгд:


54
83.3 хувь буюу нийт гишүүний олонхын саналаар хууль батлагдлаа.
13.Шуудангийн тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
45
Татгалзсан:

  9
Бүгд:


54
83.3 хувь буюу нийт гишүүний олонхын саналаар хууль батлагдлаа.
14.Улсын бүртгэлийн ерөнхий хуульд нэмэлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
42
Татгалзсан:

12
Бүгд:


54
77.8 хувь буюу нийт гишүүний олонхын саналаар хууль батлагдлаа.
15.Төсвийн тухай хуульд нэмэлт, өөрчлөлт оруулах тухай хуулийн төслийг эцэслэн батлах санал хураалт явуулъя. 

Зөвшөөрсөн:
41
Татгалзсан:

13
Бүгд:


54
75.9 хувь буюу нийт гишүүний олонхын саналаар хууль батлагдлаа.
16.“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийг батлах санал хураалт явуулъя. 

Зөвшөөрсөн:
45
Татгалзсан:

  9
Бүгд:


54
83.3 хувийн саналаар тогтоол батлагдлаа.
Уг асуудлыг 21 цаг 55 минутад хэлэлцэж дуусав.
Долоо.Баталсан хууль, тогтоолын эцсийн найруулгыг танилцуулах
Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох, Эрх зүйн дүн шинжилгээний хэлтсийн даргын албан үүргийг түр орлон гүйцэтгэгч Ж.Бямбадулам нар байлцав.
Улсын Их Хурлын дарга Г.Занданшатар дараах хууль, тогтоолын эцсийн найруулгыг танилцуулав. Үүнд:
1.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:55/

2.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:55/

Дагалдан гарсан:
3.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:56/

4.Архив, албан хэрэг хөтлөлтийн тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:56/

5.Бүсчилсэн хөгжлийн удирдлага, зохицуулалтын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:56/

6.Монгол Улсын хилийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:56/

7.Монгол хэлний тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:56/

8.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:57/

9.Сонгуулийн автоматжуулсан системийн тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:57/

10.Кино урлагийг дэмжих тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:57/

11.Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:57/

12.Хөгжлийн бэрхшээлтэй хүний эрхийн тухай хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:58/

13.Шуудангийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:58/

14.Улсын бүртгэлийн ерөнхий хуульд нэмэлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:58/

15.Төсвийн тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хуулийн эцсийн найруулгатай танилцлаа. /21:58/
16.“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /21:58/

17.“Ажлын хэсэг байгуулах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /21:58/

18.“Засгийн газарт чиглэл өгөх тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /21:58/

Уг асуудлыг 21 цаг 59 минутад хэлэлцэж дуусав.

Найм.Монгол Улсын Засгийн газрын гишүүнийг томилох тухай Монгол Улсын Ерөнхий сайдын танилцуулгыг сонсох
Хэлэлцэж буй асуудалтай холбогдуулан Монгол Улсын Ерөнхий сайд Л.Оюун-Эрдэнэ, Засгийн газрын Хэрэг эрхлэх газрын Тэргүүн дэд дарга Б.Ганбат, мөн газрын Хууль, эрх зүйн газрын дарга Н.Мягмар, Засгийн газрын ахлах референт Д.Саруул нар оролцов. 

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга Э.Түвшинжаргал, Хууль, эрх зүйн газрын дарга Г.Агар-Эрдэнэ, мөн газрын Байнгын хорооны асуудал хариуцсан хэлтсийн дарга Ц.Батбаатар, Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох, Эрх зүйн дүн шинжилгээний хэлтсийн даргын албан үүргийг түр орлон гүйцэтгэгч Ж.Бямбадулам нар байлцав.

Засгийн газрын гишүүнээр томилох тухай асуудлыг хүн нэг бүрээр Монгол Улсын Ерөнхий сайд Л.Оюун-Эрдэнэ танилцуулав.

Танилцуулгатай холбогдуулан Улсын Их Хурлын гишүүн Т.Доржханд, Ц.Сэргэлэн, Г.Мөнхцэцэг, Ж.Батжаргал, Ц.Цэрэнпунцаг, Ц.Туваан, Б.Пүрэвдорж нарын тавьсан асуултад нэр дэвшигч Д.Амарбаясгалан, Улсын Их Хурлын гишүүн С.Бямбацогт, Х.Болорчулуун, Н.Учрал, Ж.Ганбаатар, Ч.Хүрэлбаатар нар хариулж, тайлбар хийв. 
Улсын Их Хурлын гишүүн Т.Энхтүвшин, Б.Саранчимэг, Г.Дамдинням, Ш.Адьшаа, Ц.Идэрбат, Х.Булгантуяа, Б.Энх-Амгалан нар үг хэлэв. 
Монгол Улсын Их Хурлын чуулганы хуралдааны дэгийн тухай хуулийн 30 дугаар зүйлд заасны дагуу Засгийн газрын гишүүдийг Улсын Их Хуралд танилцуулсанд тооцлоо.
Уг асуудлыг 23 цаг 45 минутад хэлэлцэж дуусав.

Чуулганы нэгдсэн хуралдаанаар 8 асуудал хэлэлцэв.
 
Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга Д.Энхбат, мөн хэлтсийн шинжээч М.Номиндулам, С.Энхзаяа нар хариуцан ажиллав.
Хуралдаан 4 цаг 19 минут үргэлжилж, 76 гишүүнээс 61 гишүүн хүрэлцэн ирж, 80.3 хувийн ирцтэйгээр 23 цаг 47 минутад өндөрлөв.
 
Тэмдэглэлтэй танилцсан:

ЕРӨНХИЙ НАРИЙН 
БИЧГИЙН ДАРГА

  



Л.ӨЛЗИЙСАЙХАН
  

  
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 
ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН
2022 ОНЫ ЭЭЛЖИТ БУС ЧУУЛГАНЫ
08 ДУГААР САРЫН 29-НИЙ ӨДӨР /ДАВАА ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Г.Занданшатар: Улсын Их Хурлын гишүүдийн өдрийн амгаланг айлтгая. 

Улсын Их Хурлын 2022 оны ээлжит бус чуулганы 08 дугаар сарын 29-ний өдрийн нэгдсэн хуралдаанаар 7 асуудал хэлэлцэнэ. Өнөөдрийн хуралдаанаар.

Монгол Улсын Засгийн газраас яаралтай горимоор Монгол Улсын Засгийн газрын бүрэлдэхүүний тухай хуульд өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн хууль, тогтоолын төслүүдийг өргөн барьсныг хэлэлцэх эсэх асуудлыг хэлэлцэнэ. 

Хоёрдугаарт нь, Үндсэн хуулийн цэцийн 01, 02 дугаар тогтоолуудтай уялдуулж “Ажлын хэсэг байгуулагдах тухай” Улсын Их Хурлын тогтоолын төсөл.

Гуравдугаарт, “Засгийн газар чиглэх тухай” Улсын Их Хурлын тогтоолын төсөл.

Дөрөвдүгээрт, Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн төслүүдийн анхны хэлэлцүүлгийг үргэлжлүүлэн явуулна. 

Мөн эдгээр хууль, тогтоолын төслүүдийн эцсийн хэлэлцүүлгийг бас өнөөдөртөө хэлэлцэж дуусгахаар төлөвлөж байна. 

Засгийн газраас яаралтай горимоор өргөн мэдүүлсэн. Ингээд энэ хууль тогтоолын төслүүдээ эцэслэн батална. Хууль, тогтоолын төслүүдийн эцсийн найруулгыг өнөөдөртөө сонсож, эцэслэхээр төлөвлөж байна. 

Цаг үеийн байдал, засаглалын тодорхойгүй байдлыг эцэс болгож, хурдан шуурхай шийдвэрлэх шаардлага байна. Намрын ургац хураалт, өвөлжилтийн бэлтгэл олон ажлууд хүлээгдэж байна. Үндсэн хуулийн цэцийн тогтоолтой уялдуулаад засаглалын тодорхойгүй бус байдал үүсгэсэн нь бас хямралт нөхцөл байдлыг үүсгэж болзошгүй. 

Ийм учраас өнөөдөртөө багтааж чуулганы нэгдсэн хуралдаанаар энэ яаралтай асуудлуудаа хэлэлцэн шийдвэрлэх шаардлагатай байгааг Та бүхэнд мэдэгдье. 

Ингээд 56.6 хувийн ирцтэй байгаа учраас Улсын Их Хурлын 2022 оны ээлжит бус чуулганы 08 дугаар сарын 29-ний өдрийн нэгдсэн хуралдаан нээснийг мэдэгдье. 

Чуулганы нэгдсэн хуралдаанаар хэлэлцэх асуудлууд танилцуулсан. Одоо ингээд Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн хууль, тогтоолын төслүүдийн хэлэлцэх эсэх асуудлыг хэлэлцэнэ. 

Нэг.Монгол Улсын Засгийн газрын бүрэлдэхүүний тухай хуульд 
нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн хууль, тогтоолын төслүүд /Засгийн газар 2022.08.29-ний өдөр өргөн мэдүүлсэн, 
хэлэлцэх эсэх/
Хууль санаачлагчийн илтгэлийг Монгол Улсын Ерөнхий сайд Лувсаннамсрайн Оюун-Эрдэнэ танилцуулна. 

Гишүүд чуулганы танхимдаа ирцээ бүртгүүлж, чуулганы хуралдаан бэлэн болохыг мэдэгдье. 

Ингээд цаг үеийн нөхцөл байдал, засаглалын тодорхой бус байдлыг түргэн шуурхай шийдэж цэцэрлэх шаардлагатай. Өнөөдөртөө багтааж энэ чуулганаар хэлэлцэхээр төлөвлөсөн асуудлуудаа дуусгах, төлөвлөж байгааг дахин анхааруулъя. 

Одоо ингээд хууль санаачлагчийн илтгэлийг Монгол Улсын Ерөнхий сайд Лувсаннамсрайн Оюун-Эрдэнэ танилцуулна. Индэрт урьж байна. 

Л.Оюун-Эрдэнэ: Монгол Улсын Их Хурлын дарга, эрхэм гишүүд ээ, 

Дэлхий дахинд цар тахал, олон улсын геополитикийн хямралт нөхцөл байдал, түүнээс үүдсэн эдийн засгийн болон үнийн өсөлтийн шок үргэлжилсээр байна.

Тиймээс ч Монгол Улсын Засгийн газраас дэвшүүлсэн Шинэ сэргэлтийн бодлогыг цаг алдалгүй хэрэгжүүлэх нь Монголчууд та бидний амин чухал асуудал болж байна. Монгол Улсын Засгийн газар өнгөрсөн жилийн хугацаанд хатуу хөл хорионоос нээлттэй эдийн засгийн бодлогод амжилттай шилжиж, хасах 5.3 хувийн агшилттай байсан эдийн засгийн уналтыг зогсоож, тогтворжуулж чадлаа. 

Шинэ сэргэлтийн бодлогын хүрээнд Оюу Толгойн гүний уурхайн бүтээн байгуулалтын ажлыг эхлүүлж, экспортын төмөр замын дөрвөн шинэ гарцыг боомтын сэргэлтийн хүрээнд эрчимжүүлж, хил холболтын цэгүүдийг амжилттай тохиролцож чадлаа. 

Эрдэнэбүрэнгийн усан цахилгаан станц, Эгийн голын усан цахилгаан станц, Тавантолгойн дулааны цахилгаан станцын асуудлыг цаг алдалгүй шийдвэрлэх зайлшгүй шаардлагатай байна. 

Дэлхийн геополитикийн давалгаанд тэсэж үлдэж, хохирол багатай даван туулж, олон жил гацсан томоохон төслүүдийг цаг алдалгүй урагшлуулахын тулд Ерөнхий сайдын хувьд хуулийн хүрээнд шаардлагатай бүхий л арга хэмжээ, нөөц боломжоо шавхан ажиллаж байна. 

Шинэ сэргэлтийн бодлогыг эрчимжүүлэх, салбар хоорондын уялдааг хангах үүднээс Засгийн газрын бүрэлдэхүүнд боомтын болон нийслэлийн авто замын түгжрэлийг бууруулах асуудлыг шууд эрхэлсэн Засгийн газрын гишүүн байх нь зүйтэй гэж үзлээ. 

Эдийн засгийн хөгжлийн яамыг ерөнхий чиг үүргийг нь тэргүүлэх яам болгож, хөгжлийн бодлого төлөвлөлт, томоохон төсөл хөтөлбөрийг нэгдсэн удирдлагаар хангахаар тусгалаа. 

Монгол Улсын Их Хурлын эрхэм гишүүд ээ, 

Монгол Улсын Үндсэн хуулийн 39 дүгээр зүйлийн 3 дахь хэсэгт заасны дагуу Засгийн газрын бүтэц, бүрэлдэхүүнд нэмэлт, өөрчлөлт оруулах асуудлаар Монгол Улсын Ерөнхийлөгчтэй зөвшилцсөний үндсэн дээр Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай болон хуулийн төсөл болон тэдгээрийн дагалдуулан өргөн барьсан холбогдох хууль тогтоомжийн төслийг Улсын Их Хурлын чуулганаар хэлэлцэн баталж өгөхийг хүсье. 

Г.Занданшатар: Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ёндонпэрэнлэйн Баатарбилэг танилцуулна. Индэрт урьж байна. 

Ё.Баатарбилэг:  Улсын Их Хурлын дарга, эрхэм гишүүд ээ, 

Монгол Улсын Засгийн газраас 2022 оны 08 сарын 29-ний өдөр Улсын Их Хуралд өргөн мэдүүлсэн Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох бусад хууль, тогтоолын төслийн хэлэлцэх эсэх асуудлыг Төрийн байгуулалтын байнгын хороо 2022 оны 08 сарын 29-ний өдрийн хуралдаанаараа хэлэлцлээ. 

Монгол Улсын Үндсэн хуульд оруулсан нэмэлт, өөрчлөлтийн зарим заалт Монгол Улсын Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай Монгол Улсын Үндсэн хуулийн цэцийн 2022 оны 02 дугаар тогтоол болон 2022 оны 08 сарын 25-ны өдөр Монгол Улсын Үндсэн хуульд оруулсан өөрчлөлтөд Засгийн газрын бүтэц, бүрэлдэхүүн болон ажлын зохион байгуулалттай холбогдох хуулийн зохицуулалтыг нийцүүлэх хууль зүйн шаардлага үүссэн. Түүнчлэн Монгол Улсын Их Хурлын 2020 оны 52 дугаар тогтоолоор баталсан “Алсын хараа-2050” Монгол Улсын хөгжлийн урт хугацааны бодлогын баримт бичиг, 2021 оны 106 дугаар тогтоолоор баталсан Шинэ сэргэлтийн бодлогод тусгагдсан хилийн боомтын болон нийслэлийн авто замын түгжрэлийг бууруулах асуудал, нийтийн биеийн тамир, спортыг хөгжүүлэх, үндэсний болон мэргэжлийн спортыг дэмжих асуудлыг нэгдсэн бодлого, зохицуулалтаар хангах чиглэлийг функциональ байдлаар эрхэлсэн Засгийн газрын гишүүдийг шинээр бий болгох зайлшгүй нөхцөл тулгараад байна. Иймд дээрх хэрэгцээ, шаардлагыг харгалзан Монгол Улсын Засгийн газрын бүтцийн тухай болон Монгол Улсын Засгийн газрын бүрэлдэхүүний тухай хуульд тус тус нэмэлт, өөрчлөлт оруулах тухай хуулийн төслийг боловсруулсан байна. 

Иймд Монгол Улсын Үндсэн хуулийн Гучин есдүгээр зүйлийн 3 дахь хэсэгт Монгол Улсын Ерөнхий сайд Засгийн газрын бүтэц, бүрэлдэхүүн, түүнд өөрчлөлт оруулах тухай хуулийн төслийг Ерөнхийлөгчтэй зөвшилцөн Улсын Их Хуралд өргөн мэдүүлнэ гэж заасныг үндэслэн Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай болон Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслийг Монгол Улсын Ерөнхийлөгчтэй зөвшилцсөний үндсэн дээр Улсын Их Хуралд өргөн мэдүүлсэн байна. 

Байнгын хорооны хуралдаанаар хууль, тогтоолын төслүүдийг хэлэлцэх үед Улсын Их Хурлын гишүүн М.Оюунчимэг Монгол Улсын сайд, Боомтын сэргэлтийн үндэсний хорооны дарга, Эдийн засаг, хөгжлийн сайдын ажлын уялдаа холбооны талаар болон нийслэл Улаанбаатар хотын түгжрэлийн талаар, Улсын Их Хурлын гишүүн Б.Пүрэвдорж шинэ сэргэлтийн бодлогын талаар болон хамтарсан Засгийн газар байгуулах эсэх талаар, Улсын Их Хурлын гишүүн Ж.Мөнхбат Боомтын сэргэлтийн үндэсний хорооны бүрэлдэхүүний талаар асуулт асууж, хариулт авсан болно. 

Мөн Улсын Их Хурлын гишүүн Ц.Мөнх-Оргил, Б.Пүрэвдорж нар Боомтын сэргэлтийн үндэсний хороо байгуулж байгааг онцгойлон дэмжиж байгаа талаар, Улсын Их Хурлын гишүүн Б.Пүрэвдорж Төрөөс төмөр замын талаар баримтлах бодлогын баримт бичгийн хэрэгжилтийн талаар, Улсын Их Хурлын гишүүн Н.Энхболд Засгийн газар өөрийн эрх мэдлийн хүрээнд Засгийн газрын гишүүдийн ажлын уялдаа холбоо болон холбогдох байгууллагуудын хариуцан ажиллах үүргийг тодорхой болгох хэрэгтэй талаар үг хэлсэн болно. 

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох бусад хууль, тогтоолын төслийг Байнгын хорооны хуралдаанд оролцсон гишүүдийн дийлэнх олонх буюу 85.7 хувь нь хэлэлцэхийг дэмжсэн болно. 

Улсын Их Хурлын эрхэм гишүүд ээ, 

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Архив, албан хэрэг хөтлөлтийн тухай хуульд өөрчлөлт оруулах тухай, Бүсчилсэн хөгжлийн удирдлага, зохицуулалтын тухай хуульд нэмэлт, өөрчлөлт оруулах тухай, Монгол Улсын хилийн тухай хуульд нэмэлт, өөрчлөлт оруулах тухай, Монгол хэлний тухай хуульд нэмэлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Сонгуулийн автоматжуулсан системийн тухай хуульд нэмэлт оруулах тухай, Кино урлагийг дэмжих тухай хуульд өөрчлөлт оруулах тухай, Коронавируст /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай, Хөгжлийн бэрхшээлтэй хүний эрхийн тухай хуульд нэмэлт оруулах тухай, Шуудангийн тухай хуульд нэмэлт оруулах тухай, Улсын бүртгэлийн ерөнхий хуульд нэмэлт оруулах тухай, Төсвийн тухай хуульд нэмэлт, өөрчлөлт оруулах тухай хуулийн төсөл болон “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийг хэлэлцэх эсэх талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Г.Занданшатар: Хууль санаачлагчийн илтгэл болон Байнгын хорооны санал, дүгнэлттэй холбогдуулж асуулт асуух Улсын Их Хурлын гишүүд байна уу? Бааваагийн Баттөмөр гишүүнээр тасаллаа. 

Өнөөдөртөө багтааж ажлаа дуусгана шүү. Цаг үеийн байдал хүнд байна. Ажлын хэсгийн гишүүдийг танилцуулъя. 

Монгол Улсын Ерөнхий сайд Лувсаннамсрайн Оюун-Эрдэнэ, Засгийн газрын Хэрэг эрхлэх газрын Тэргүүн дэд дарга Бямбажавын Ганбат, Засгийн газрын Хэрэг эрхлэх газрын Хууль, эрх зүйн газрын дарга Нэргүйн Мягмар, Засгийн газрын Хэрэг эрхлэх газрын ахлах референт Доржсүрэнхорлоогийн Саруул. 

Ширнэнбаньдын Адьшаа гишүүн асуулт асууна. 

Ш.Адьшаа: Өнөөдөр Монгол Улсын Засгийн газрын бүрэлдэхүүний тухай хуулийн төслийг Улсын Их Хурал хэлэлцэж байна. 

Энэ Засгийн газрын бүтэц, бүрэлдэхүүний асуудал, ялангуяа энэ шинэ сэргэлтийн бодлогыг хэрэгжүүлэхэд Монгол Улсын эдийн засаг, улс төрийн өнөөдрийн нөхцөл байдал, гадаад, дотоод нөхцөл байдалтай холбогдсон энэ хүндрэл бэрхшээлийн үед энэ шинэ сэргэлтийн бодлогыг хэрэгжүүлэх, улс орны ирээдүйн хөгжлийн асуудлыг шийдэхэд Засгийн газрын энэ шинэ бүтэц, зохион байгуулалтыг өнөөдөр Улсын Их Хурал хэлэлцэж байна. 

Энэ шинэ сэргэлтийн бодлогыг хэрэгжүүлэх, ялангуяа өнөөдөр энэ олон улсын ээдрээтэй нөхцөл байдал, хил боомтуудын хүндрэлтэй цаг үед энэ шинэ сэргэлтийн бодлогын энэ том мега төслүүдийг хэрэгжүүлэх санхүү, эдийн засгийн асуудал ямар байна? Энэ мега том төслүүдийг цаашид хөдөлгөхөд гаднын хөрөнгө оруулалтыг гадаад нөхцөл байдлын талаар Монгол Улсын Засгийн газраас ямар бодлогыг цаашид хэрэгжүүлэх вэ? 

Дээр нь өнөөдөр ард түмний өргөн хэрэглээний барааны үнэ нэмэгдсэн, хүнс, шатахууны хомсдол бий болох ийм нөхцөл байдал байхыг үгүйсгэхгүй. Түүнчлэн энэ өвөлжилтийн байдалтай холбогдуулж ялангуяа баруун бүс нутагт ган зудын байдал нүүрлэж байгаа. Энд хэдий хэмжээний хөрөнгө мөнгө зарцуулах, хүн хүчний зохион байгуулалт эртнээс хийх ийм бодлого ямар байна гэдэг талаар бас тодорхой мэдээлэл авъя гэж бодож байна. 

Нөгөө талаас энэ боомтуудын нэвтрэх хүчин чадлыг нэмэгдүүлэх, нэн ялангуяа энэ урд хөршийн боомтуудын нэвтрүүлэх чадвар, түүнчлэн бараа, тээврийн хэрэгслийг нэвтрүүлэхэд өнөөдөр хэдийгээр ажиллаж байгаа ч гэсэн зөв зохион байгуулалтын асуудал, түүнчлэн хил боомтуудын тэр оршиж байгаа алдаа дутагдал, энэ тээвэрийн компаниуд, түүнчлэн ачаа тээвэр, ложистик дээвэр дээр их олон бэрхшээлүүд гарч шил шилээ дарсан ажлууд гарч байгаа. Энэ асуудлыг шийдэхэд Монгол Улсын Засгийн газар ямар бодлогыг хэрэгжүүлэх ийм зорилтыг тавьж байгаа талаар бас тодорхой нэг мэдээллийг өгөхийг хүсэж байна. 

Г.Занданшатар: Хэн хариулах вэ? Лувсаннамсрайн Оюун-Эрдэнэ Ерөнхий сайд асуултад хариулна. 

Л.Оюун-Эрдэнэ: Шинэ сэргэлтийн бодлого бол товчхондоо энэ ерөөсөө төслүүд. 47 төсөл байгаа. Энэ 47 төслийг бид амжилттай хэрэгжүүлж чадвал хөрөнгө оруулалтын орчин, хөрөнгө оруулалт болон валютын нөөц нэлээн өндөр түвшинд нэмэгдэнэ гэдэг ийм тооцоололтой ажиллаж байгаа. 

Монгол Улсын эдийн засаг бол шулуухан хэлэхэд нүүрсний экспорт дээр тогтож байгаа. Зэс, төмрийн хүдэр, алт гэсэн ийм л бүтэцтэй. Энэ бол экспортын 92 хувийг эзэлдэг.

Гол асуудал бол өнөөдөр боомттой холбоотой асуудал байгаа юм. Энэ жилийн хувьд Засгийн газар Гашуунсухайтын төмөр замыг ашиглалтад оруулна. Олон жилийн хугацаанд улс төржиж гацсан ийм төсөл. 

Хангимандалын төмөр замыг шинээр ашиглалтад оруулна. Энэ 11 сар орчимд үйл ажиллагаа нь дуусна. Монголчууд бид анх удаа нэг жилийн дотор 200 орчим километр төмөр замын бүтээн байгуулалтыг төр, хувийн хэвшлийн түншлэлээр хийж дуусгаж байгаа. 

Шивээхүрэнгийн төмөр замын ажил эхэлнэ. Бичигтийн боомтын төмөр замтай холбоотой асуудал болон хоёр хөрштэйгөө холбоотой нэгдсэн стандартын ийм боомтын нэвтрэх чадварыг сайжруулах олон улсын стандарт тогтооно гэж ойлгож болно. 

Дээрээс нь бид тэргүүлэх эдийн засгийн ач холбогдолтой байгаа боомтуудыг авто замаар холбох ажил эхэлнэ. 

Ингэснээр ачаа тээврийн эргэлт хурдасч, бараа бүтээгдэхүүний хомсдол багассанаар инфляцад харьцангуй эерэг нөлөө үзүүлэх. Экспорт нэмэгдсэнээр эдийн засагт сэргэлт авчрах ийм чиглэлтэй ажиллаж байгаа гэж ойлгож болно. 

Өнөөдөр бол бүтэц бүрэлдэхүүнтэй холбоотой асуудал учраас ер нь манайх экспорт чухал гэж ярьдаг атлаа боомт хариуцсан бүтэн цагийн нэг ч ажилтан байхгүй. Энэ том асуудал ажлын хэсгээр явдаг ийм байдалтай байж ирсэн. Ажлын хэсэг гэдэг бол сайд нар бараг нэг сайд дунджаар 100 орчим ажлын хэсэг ахалж ажиллаж байгаа. 

Тийм учраас 100 орчим ажилд фокус алдах, ажлын ачаалал хэт их байх зэрэг ийм сөрөг талууд байдаг. Энэ агуулгаараа цогц байдлаар биш хаягдчихсан ийм асуудлууд байна. Нэг бол энэ боомттой холбоотой асуудал. Гааль дээр ч байгаад байгаа юм шиг, хилийн цэрэг ч мэддэг юм шиг, мэргэжлийн хяналт ч мэддэг юм шиг, Гадаад харилцааны яам ч мэддэг юм шиг, Иргэн, харьяатын газар ч боомт хариуцаж байгаа юм шиг ийм салангид бүтэцтэй.

Энэ бүх асуудлуудыг нэгдсэн удирдлагаар зохицуулах Боомтын үндэсний зөвлөл, түүнийг шууд эрхэлсэн ийм сайд бол зайлшгүй чухал юм гэж үзэж байгаа. Энэ бол экспортыг огцом өсгөхөд туйлын ийм чухал ач холбогдолтой гэж ойлгож болно. 

Эдийн засгийн хөгжлийн яам бол манай улс орны нэгдүгээр яам гэж ойлгож болно. Бүх бодлого, төлөвлөлтийг зохион байгуулна. Нэгдсэн удирдлагаар хангана. Салбар хоорондын нэгдсэн уялдааг зохицуулна. Үндсэндээ салбарын яамдаас авсан. Эдийн засгийн хөгжлийн яамны бодлогын дагуу Сангийн яам санхүүжүүлж явах ийм схем рүү орно. Сангийн яам бол зөвхөн төсвийн орлого талыг хариуцдаг. Эдийн засгийн яам бол илүү хувийн хэвшил, хөрөнгө оруулалтын орчныг сайжруулах асуудлыг нэгдсэн цонхоор харах ийм боломжтой бодлогын яам байх боломжтой. Энэ бол бас бүтцийн өөрчлөлтөд орж ирж байгаа гэж бас ойлгож болно. 

Орж ирж байгаа нэр дэвшигч нартай холбоотой асуудал бол энэ удаагийн хэлэлцүүлэг биш. Бүтэц, бүрэлдэхүүний дараа нэр дэвшигчдийн асуудлыг оруулж ирэх үед тухайн салбартай холбоотой асуудлуудаар Та бүхэн тайлбар авах боломжтой гэж бодож байна. 

Г.Занданшатар: Одонгийн Цогтгэрэл гишүүн асуулт асууна. 

О.Цогтгэрэл: Та бүхэнд оройн мэнд хүргэе. 

Ер нь энэ Үндсэн хуульт байгууламжийг нь нэг томоохон хэсэг нь энэ төрийн тухай, төрөө сонгож байгуулах тухай асуудал байх. Мэдээж бас энэ ардчилсан засаглалтай орнуудад. 

Тэгэхээр энэ нь өөрөө төр байгуулна гэдэг нь туйлын зөв, туйлын буруу гэсэн асуудлаасаа илүүтэйгээр улс орны онцлог нөхцөл байдал, түүх, цаг хугацаа олон зүйлээс бас хамаардаг байх. Гэтэл бид өнгөрсөн хугацаанд туйлын зөв биш тэр сонгуулийн тогтолцооны тухай, холимог байх тухай, давхар дээлний тухай гэх мэт энэ олон асуудал дээр туйлын юм шигээр өөртөө ашигтайгаар улс төр хийж явсны гор үндсэндээ бас ингээд л энэ сүүлийн өдрүүдэд л гарч байна л даа. 

Одоо сая гэхэд үндсэндээ Үндсэн хуулийн цэц өгсөн үүрэг даалгаврыг бараг сайн хүн болох гэж давуулан биелүүлээд. Тэрнээс үүдэлтэй улс төрийн нөхцөл байдал нэлээн хүнд нөхцөл байдал үүсээд. Эцэс сүүлд нь Үндсэн хуулийн цэц бараг буруутаад ч явж байх шиг. 

Тэгэхээр ингэж ер нь өнгөрсөн хугацаанд бидний олон янз байж болдог, аливаа асуудлыг бид хэтэрхий улс төржүүлдэг зүйлээс болж олон үр дагаврууд гарч байна. 

Тэгэхээр яг ямар ч байсан ингээд үүний бас нэг үр дагавраар ч гэх үү, шийдлээр ч гэх үү. Ингээд шинэ Засгийн газрын бүтэц бүрэлдэхүүний асуудал орж ирж байна л даа. Мэдээж тэр Засгийн газар бүх нь өөрийнхөө өмнө тулгарч байгаа асуудлыг шийдэх нь өөрөө бас бүтэц, бүрэлдэхүүнээ Ерөнхий сайд өөрийнхөөрөө томьёолоод тавих нь зүй ёсны байх. Дахиад энэ нь туйлын зөв, туйлын буруу гэж бас байхгүй. 

Тэгэхээр орж ирж байгаа энэ бүтэц, бүрэлдэхүүнээс ганц хоёр юм асуух гэсэн юм. Одоо энэ бүрэлдэхүүнээр чинь 5 сайд нэмэгдээд байгаа юм уу? Бид дөнгөж сая орж ирж байгаа болохоор сайн мэдэхгүй байна л даа. Тэгээд үүнтэй холбоотой төсөв мөнгө, орон тоо ер нь хэдээр нэмэгдэх юм? Төсөв мөнгө юу болох юм? Саяхан баталсан нөгөө Төрийн хэмнэлтийн тухай хууль, олон зүйл дээр заасан зүйл, заалтуудтай яг одоо энэ шинээр орж ирж байгаа бүтэц, бүрэлдэхүүний асуудал хэрхэн яаж уялдаж байгаа вэ? Энэ талаар нэг тодорхой хариултууд өгөөч. 

Г.Занданшатар: Ерөнхий сайд Лувсаннамсрайн Оюун-Эрдэнэ хариулна. 

Л.Оюун-Эрдэнэ: Нэг ч яам нэмэгдээгүй. 

Өмнө нь бид баталсан Эдийн засгийн хөгжлийн яам, Цахим бодлогын яам хоёр сайдтай болж байна гэж ойлгож болно. 

Энэ нь хоорондоо бас би та бүхэнд. Санаж байгаа бол яг төсөв баталж байх үед хэлж байсан. Энэ асуудлыг 2 яам болон 3 яам хоорондоо салж байгаа ийм асуудлууд байгаа. 

Энэ асуудлыг Сангийн сайд өөрийнхөө эрхлэх асуудлын хүрээнд аваад явж байсан нь тухайн өнгөрсөн цаг хугацаанд зөв байсан. Яагаад гэхээр Эдийн засгийн хөгжлийн яам байгуулагдаад өмнө нь татан буугдсан гашуун туршлага бол Сангийн яамтайгаа зөрчилдсөн нэг ийм асуудал байсан. Бүтэц, бүрэлдэхүүнээ хуваах тал дээрээ нэгдсэн удирдлагаар хоорондоо зохицож чадаагүй асуудлууд байсан. Эдийн засгийн хөгжлийн яаман дээр хэтэрхий хэрэгжилттэй холбоотой асуудлуудыг татаж аваад асуудалд орсон бас ийм асуудлууд байсан. 

Тийм учраас цаашдаа Эдийн засгийн хөгжлийн яам яг сонгодог агуулгаараа бодлого, төлөвлөлтийг хийдэг энэ агуулгаараа хийхэд энд байгаа зарим зохицуулалтуудыг оруулж ирж байгаа гэж ойлгож болно. 

Эрхлэх асуудлын хүрээнд яамгүй 3 сайд, нэг үгээр хэлбэл Монгол Улсын сайд гэдэг нь Засгийн газрын Хэрэг эрхлэх газрын даргын статустай адилхан хэмжээнд орж ирж байгаа юм. 

Энэ сайд нар яамгүй байна. Энэ сайд нар холбогдох үндэсний хороогоор дамжуулж нэгдсэн удирдлагаар хангах, салбар дундын зохицуулалтыг хийнэ. Нэг үгээр хэлбэл энэ үндэсний хороонд жишээлбэл Улаанбаатар хотын авто замын түгжрэлтэй холбоотой асуудал гэхэд Нийгмийн хамгаалал, хөдөлмөрийн сайд ч оролцоно, Эдийн засгийн хөгжлийн сайд ч оролцоно, Зам тээврийн хөгжлийн сайдад оролцоно, Эрчим хүчний хөгжлийн сайд ч оролцоно, нийслэлийн удирдлагууд оролцоно. 

Мөн Улаанбаатар хоттой холбоотой эрх зүйн асуудлуудыг маш яаралтай Их Хурал руу оруулах тал дээр Засгийн газар, Их Хурал, нийслэл Улаанбаатар хот болон орон нутгуудыг хангах энэ салбар дундын зохицуулалтуудыг хийнэ гэж ойлгож болно. 

Өнөөдөр бид нийслэл Улаанбаатар хотын түгжрэлтэй холбоотой алдаж байгаа цаг нэг яамгүй сайдаас хэд дахин илүү үнэтэй. Ер нь манай төрийн бүтэц бол их хөшүүн. Бид ямар асуудал тулгамдаж байна тэрийг маш богино хугацаанд даван туулах бүтцээ гаргаад л явах ёстой. Энэ асуудал шийдэгдвэл энэ бүтцээ бид татан буулгаад л ингээд явах учиртай гэж би бол хувьдаа боддог. 

Өнгөрсөн хугацаанд ер нь бидний алдаж авсан зүйл бол салбар дундын зохицуулалт гэдэг зүйл дээр маш их алдаа гаргасан. Нийслэл Улаанбаатар хот төвлөрөөд байгаа нь ойлгомжтой байсан. Түгжирч эхэлж байгаа нь ойлгомжтой байсан. Ирээдүйд төвлөрөх нь маш ойлгомжтой байсан атлаа өнөөдрийг хүртэл бид яг тухайлсан Засгийн газрын гишүүнтэй холбоотой асуудал, тухайлсан хууль, эрх зүйн орчинтой холбоотой асуудал Улсын Их Хурал дээр ч байхгүй, Засгийн газар дээр ч байхгүй, нийслэл Улаанбаатар хотод ч байхгүй байгаа. Гэтэл энэ бидний нэг номерын асуудал мөн үү, мөн. Боомтын асуудал нэг номерын асуудал мөн үү, мөн. Гэтэл яагаад бид үүнийг шууд бүтцээр хариуцан шийдэж болохгүй гэж. Яагаад бид хавсарга байдлаар авч явах ёстой гэж. 

Ер нь ерөнхийгөөс тодорхой руу орох цаг болсон. Монгол Улс. Би одоо бас аймгийн зарим удирдлагуудад ч гэсэн бас хатуу сануулга өгч байгаа. Монгол Улс бол нэгдмэл улс. Монгол Улс холбооны улс огт биш. Дураараа авирладаг одоо бас нэг ийм цадиггүй дарга нартай анхан, дунд шатанд хариуцлага тооцох цаг болсон гэж бодож байгаа. 

Улс орны хувьд явуулах ёстой төсөл, хөтөлбөрүүд ямар нэгэн тийм улс төржилтөөс хараат бусаар явах учиртай. Мэдээж тэр хуулийн хүрээнд буруу байвал засаж залруулах ёстой. Хоосон улс төр хийж зогсвол алдагдсан боломжийн өртгийг тооцож хариуцлага нэхэх ёстой. Энэ агуулгаар нь л хандаж байна гэж бас ойлгож болно. 

Тэгэхээр энэ зүйл дээр, ер нь цаашлаад ч гэсэн бид бүтэц, бүрэлдэхүүнийг илүү оновчтой болгох тал дээр орж ирнэ. 

Г.Занданшатар: Содномын Чинзориг гишүүн.

С.Чинзориг: Хэдэн зүйл тодруулъя. Эдийн засаг амаргүй байдаг. Иргэдийн амьжиргааны түвшин сайнгүй л байдаг. 

Би уг нь Засгийн газрын бүтцэд өөрчлөлт орох шаардлагагүй юм болов уу. Одоо байгаа бүтцээр явчихаж болох юм бодож байсан. Тэгээд Ерөнхий сайдын өөрийнх нь эрх мэдэл гээд ингээд ороод ирж байгаа юм байна. 

Одоо Эдийн засгийн хөгжлийн сайд, Цахим хөгжлийн сайд хоёр ороод 18 сайд байгаа гэж ойлгож байгаа. Одоо тэгээд шинээр яамгүй 3 сайд нэмэх нь 21 сайд болоод Ерөнхий сайдтайгаа 22 болох юм байна л даа. Өмнө нь ийм олон бүрэлдэхүүнтэй гишүүнтэй ийм Засгийн газар байсан уу, үгүй юу мэдэхгүй байна. У.Хүрэлсүхийн Засгийн газрын үед сайд нар нь 15, Ерөнхий сайдтайгаа 16 ингээд л ажиллаад болоод л байсан л даа. 

Тэгэхээр одоо бол үндсэндээ ингээд 6 сайдаар нэмэгдэх юм байна. Би бол хэмнэлт гээд л бид чинь баахан төсөв хэмнэнэ гээд л баахан юм ярьчихсан. Тэгээд ингээд төрийнхөө Засгийн газрынхаа бүтцийг одоо ингээд данхайлгах нь хэр оновчтой бол. Энэ цаг үе амаргүй л байх юм. Хэдийгээр Ерөнхий сайдын эрх мэдэл ч гэсэн. 

Үүнтэй холбоотойгоор хэчнээн орон тоо нэмэгдэх юм? Төсөв нь хэчнээн сая, тэрбум төгрөгөөр нэмэгдэх юм бэ? Энэ 3 сайдыг чинь асуудал гэсэн нэг асуулт байгаа юм. 

Хоёр дахь чинь бид төсөвт энэ жил хоёр удаа тодотгол хийчихсэн. Энэ 3 сайдын чинь төсвийг яаж зохицуулах гэж байгаа юм? Яах вэ, ард нь харахаар төсвийн ерөнхийлөн захирагч гээд нөгөө харьяалах агентлагуудынхаа төсвийг захиран зарцуулах эрхтэй гээд Засгийн газрын тухай, Төсвийн тухай хуульд өөрчлөлт орж ирж байгаа юм байна. Яг хэчнээн тэрбум төгрөгөөр энэ 3 яамгүй сайдын төсөв нэмэгдэх юм? Энэ төсвийг нь яаж зохицуулах гэж байгаа юм? Тухайлбал, энэ сайд чинь одоо тэгээд нэг ажил явуулах зардалтай байх ёстой. Тэрийг нь яаж зохицуулах гэж байгаа юм? Төсвийн өөрчлөлт, тодотгол хийхгүйгээр шийдчих ийм боломж байгаа юм уу, үгүй юм уу гэсэн энэ хоёр асуулт байгаа юм. 

Гурав дахь асуудал нь, энэ Нийслэлийн хөгжлийн асуудал хариуцсан сайд гээд орж ирж байгаа юм байна. Энэ чинь тэгээд нийслэлийнхээ сайдтай зөрчилдөхгүй, нийслэлийнхээ Засаг даргатай ажил алба нь зөвшилцөхгүй явах тийм боломжтой гэж харж байгаа юм болов уу? Яах вэ, аливаа ажил бол хүнээсээ л болно л доо. 
Хүний хувьд бол би Ж.Сүхбаатар даргыг Д.Сумъяабазартайгаа ойлголцоод яваад байх гэж бодож байна. Гэхдээ хэн хэн нь ажил хийж байгаа улсууд. Нөгөө Засаг дарга чинь Төсвийн тухай хуулиараа, Засаг захиргаа, нутаг дэвсгэрийн нэгжийн тухай хуулиараа эрх мэдэлтэй. 
Төсвөө захиран зарцуулна, хөгжлийнхөө бодлогыг тодорхойлно, хэрэгжүүлнэ гэдэг. Тэгээд энэ сайдтайгаа зөрчилдөөд ажил явахгүй байх болчихгүй биз дээ гэж би жоохон болгоомжлох. Зам тээврийн сайдтай энэ сайд чинь зөрчилдөнө. Эдийн засгийн хөгжлийн сайдтай зөрчилдөнө. Барилга, хот байгуулалтынсайдтай зөрчилдөнө. Ингээд ажил хийх гээд байгаа ч юм шиг, баахан сайд нартайгаа муудалцсан ч юм шиг ийм нэг юм болчих вий дээ. 

Хэрвээ болдог бол хэрвээ ийм Нийслэлийн хөгжлийн асуудал хариуцсан сайд гарах биш тэр нийслэлийн Засаг даргыг нь Засгийн газрын гишүүн болгоод явчих ийм хувилбар байж үзээгүй юм уу. Үүнийг судалж үзсэн юм болов уу, үгүй юм уу. Ийм боломжгүй гэж үзсэн болов уу. 

Би цаашдаа хэрвээ Засгийн газрын бүтэц нэмэгдвэл Аж үйлдвэрийн яамтай болчихмоор л байгаа юм л даа. Хүнд үйлдвэрийн яам. Хөдөө аж ахуй, хөнгөн үйлдвэрийн яамнаас хөнгөн үйлдвэрийг нь аваад Аж үйлдвэрийн яам болоод. Тэгээд энэ Монгол Улсыг жаахан аж үйлдвэржүүлэх, хөгжүүлэх, ажлын байр бий болгох ийм чиглэл рүү анхаарвал зүгээрсэн. Аж үйлдвэрийн яам байгуулахгүй юм шиг байна. Үүнийг Ерөнхий сайд цаашид юу гэж бодож байгаа юм.

Хөдөлмөр, нийгмийн хамгааллын яамны чинь бид ажилгүйдлийг бууруулна, ядуурлыг бууруулах нь Засгийн газрын үндсэн чиг үүрэг. Номер нэг асуудал гэж байгаа л 2016 онд Засгийн газрын тухай хуульд өөрчлөлт оруулаад ерөнхий чиг үүргийн яам болгосон юм. 

Одоо тэгээд Хөдөлмөр, нийгмийн хамгааллын яамаа буцаагаад чиглэлийн яам болгож байгаа юм байна л даа. Энэ ийм ач холбогдол байсан юм уу, үгүй юм уу. Үгүй бол Засгийн газрын тэргүүлэх чиглэл чинь нөгөө ажилгүйдлийг бууруулах, ядуурлыг бууруулах асуудал чинь биш болж байгаа юм уу? Ингэж өөрчлөх шаардлага юу байсан юм бол гэсэн ийм хэдэн асуулт байна. 

Г.Занданшатар: Ерөнхий сайд Лувсаннамсрайн Оюун-Эрдэнэ асуултад хариулна. 

Л.Оюун-Эрдэнэ: Эдгээр бүтцүүд 2023 оны улсын төсөв дээр орж ирэхээр төлөвлөгдсөн байсан. 

Нэгэнт Засгийн газрын бүрэлдэхүүнд өөрчлөлт орж байгаа учраас сайд нар 2023 оны төсвөө өөрсдөө хийх боломжийг олгох нь ажилд тустай болов уу гэж үзсэн. Хэрэг эрхлэх газрын төсөв дотор 2023 оны төсөв хэлэлцэж эхлэх хүртэл зохицуулагдаад явах нь асуудалгүй гэдэг ийм тайлбарыг бид авсан байж байгаа гэж ойлгож болно. 

Ер нь бид ард түмний өмнө төр засаг нэг л үүрэгтэй гэж би хувьдаа бодож байгаа. Тэр бол асуудлаа шийдэх л үүрэгтэй. Ямар бүтэцтэй байна уу, хэнийгээ томилоод яаж шийднэ үү гэдэг бол энэ бол Улсын Их Хурал, Засгийн газрын л өөрийн асуудал. 

Тийм учраас бидний хувьд нийслэл Улаанбаатар хотын энэ хэт төвлөрөлтэй холбоотой асуудал. Мэдээж энэ сүүлийн 15, 20 жил үүсчихсэн асуудал. Өргөс авчихсан мэт нэг хоёр жилийн дотор шийдэгдэхгүй нь ойлгомжтой. Гэхдээ бид тухайн энэ нөхцөл байдалд тохирсон хариу үйлдлийг зайлшгүй үзүүлэх ёстой. Нийслэл Улаанбаатар хот дангаараа шийдчихэж чаддаг байсан бол өнөөдрийн нөхцөл байдалд хүрэхгүй л байх байсан. 

Тийм учраас Улсын Их Хурал, Засгийн газар бодлогын дэмжлэг үзүүлэх зайлшгүй шаардлагатай л гэж үзэж байгаа юм. Ийм яам бол байж болохгүй. Яагаад гэхээр энэ бол салбар дундын зохицуулалт гэж би яриад байгаа нь тэр. Яагаад энэ сайдуудыг Монгол Улсын сайд, Үндэсний хорооны дарга гэж оруулж ирээд байгаа вэ гэхээр яамдын сайд болон агентлагуудтайгаа илүү нэгдсэн уялдааг хангаж ажиллах ийм л үүрэг хүлээнэ гэж ойлгож болно. Салбар дундын зохицуулалт. Түгжрэл бол өөрөө цогц асуудал. 

Тийм учраас шийдэл бас цогц байх учиртай. Үүнийг зөвхөн Зам тээврийн яам ч юм уу дангаараа шийдэх бас боломжгүй. Тийм учраас бид жоохон хэвшмэл ойлголтоос гарч сэтгэхгүй бол асуудал нь өөрөө бидний модон бүтцээс хэд дахин хурдтай өрнөөд байна л даа. 

Нөгөө талаараа энэ бол цар тахлын үе. Геополитикийн хувьд дайнтай үе. Тийм учраас энэ дундаас бид маш тийм шуурхай байдлаар эдийн засгаа аварч, тэсэж гарч энгийн амьдралын хэм рүү орох ийм шуурхай арга хэмжээг л авах зайлшгүй шаардлага үүсэж байна. 

Тэгээд энэ бүтэц зөв байсан эсэх тухай шүүмж өнөөдөр өрнөх нь бол нэг хэрэг. Үр дүнгээр л хэмжигдэнэ. Ямар үр дүн гарах вэ, ямар асуудлыг яаж хийж чадав, бусад улс орнуудтай харьцуулахад бид хариу үйлдлийг ямар байдлаар хийв гэдэг. Энэ бол цаг хугацааны асуудал. 

Цар тахалтай холбоотой хууль бас буруу л гэдэг их том шүүмжлэлтэй энэ танхимд тулгарч байсан. Гэхдээ өнөөдөр эргээд харахад энэ хууль бас л Монгол Улсад олон боломжийг бас бий болгосон. Их Хуралдаа талархаж байна. 

Тийм учраас өнөөдөр нөхцөл байдал маань өөрөө дүрмийн бус болчхоод байна л даа. Нөхцөл байдал маань өөрөө ийм стандарт бус болчхоод байгаа учраас бидний шийдэл, бидний зохион байгуулалт ч гэсэн хэвшмэл ойлголтоос гарсан хурдтай, салбар дундын асуудал хариуцсан ийм бүтэцтэй байх нь туйлын чухал юм л гэдэг энэ агуулгаар ярьж байгаа. Бид тэгээд олон улсын туршлагыг бас нэлээдгүй судалж үзсэн. Үр дүн гарна гэдэгт итгэлтэй байгаа. 

Г.Занданшатар: Дамдинсүрэнгийн Өнөрболор гишүүн.

Д.Өнөрболор: Энэ оройн мэнд хүргэе. 

Ер нь энэ дэлхий даяар цар тахал, дайн, одоо энэ эдийн засгийн хямрал гэсэн ийм гурвалсан муу гэж хэлж болох энэ хүчин зүйл хэдэн жил дараалан нүүрлэж, улс орон бүр үүнийг даван туулахын тулд бас Засгийн газруудынхаа чадавх, чадамж дээр бас онцгойлон авч үзэж байгаа яг энэ цаг үед бид ч бас Засгийн газрынхаа чадавх, чадамжийг сорьсон ийм өөрчлөлтийг хийх гэж байна.

Гэсэн хэдий ч энэ гадаад, дотоод эрсдэл бол хэвээрээ байна. Цар тахлын дараах эдийн засгийн сэргэлт, цаашдын төлөв байдал тодорхойгүй байна. Эдийн засгийн хүндрэл бэрхшээл, эрсдэлийг даван туулах чадвар төдийлөн бас тийм их ч их ахиц гарахгүй байна. 

Ер нь Монгол Улс бол энэ гадаад, дотоодын хөрөнгө оруулалт, төр, хувийн хэвшлийн түншлэл, ялангуяа худалдааны бодлогын хувьд эрс шинэчлэл хийхгүйгээр эдийн засгийн тулгамдсан давхар дарамтуудаас гарахад маш хүнд хэцүү байдал үүснэ. 

Эдийн засгийн энэ аюулгүй байдлын чиглэлээр онцгой анхаарах ийм эгзэгтэй, онцгой цаг үед Засгийн газрын бүтцээс гадна энэ сорилтуудыг зохистой удирдах ийм бүрэлдэхүүний асуудал онц чухал асуудал гэж анхаарах ёстой. 

Өнөөдөр зөвхөн улс төрийн капиталаас гадна тийм ээ, наад зах нь эдийн засгийн суурь ойлголттой, хэл устай, үндэсний аюулгүй байдлын мэдрэмжтэй, асуудалд зоригтой, сэтгэл зүтгэлтэй, цаашлаад улс орон, ард түмний амьдралд бодитой үр дүн гаргах бүтээмжийг бий болгох ийм бүтэц, бүрэлдэхүүнийг энэ онцгой сорилтууд, энэ цаг үе шаардаж байгаа. 

Тиймээс Ерөнхий сайд энэ бодит байдлыг үнэлж дүгнэж, тооцож тийм ээ, энэ бүтэц, бүрэлдэхүүнийг оруулж ирж байгаа гэж миний хувьд ойлгож байна. 

Дараагийн миний хөндөх асуудал бол энэ үр дүн, бүтээмжийн талаарх асуудал байгаа юм. 

Өнөөдөр Монгол Улс олон улсын зээл, тусламжийн хөтөлбөрт хамрагдаж төсөл, хөтөлбөр хэрэгжүүлсэн ч гэсэн нэгийг арав болгодог бодлого бидэнд хэрэгтэй байна. Улсын эдийн засгийн төсвийн эх үүсвэрээс гадна бусад орлогын эх үүсвэрийг бий болгодог боломжийг нээх ийм бодлого бас хэрэгтэй байна. 

Тухайлбал, жижиг, дунд үйлдвэрлэлийг хөгжүүлэхэд зориулж өнгөрсөн хугацаанд 1 их наядын төгрөгийг зарцуулсан. Үр дүн нь 2.4-хөн хувийн экспорт эзэлж байна. Тэгэхээр энэ цаашид энэ үр дүнгүй, энэ бүтээмжгүй байдлыг халж бүтээмжийн өсөлтийг бий болгох талаар Ерөнхий сайдын байр суурийг би бас сонсмоор байна. Баярлалаа. 

Г.Занданшатар: Ерөнхий сайд Лувсаннамсрайн Оюун-Эрдэнэ асуултад хариулъя. 

Л.Оюун-Эрдэнэ: Эрх зүйн шинэ орчин үүсэж, Улсын Их Хурлын гишүүд сайдыг давхар хаших ийм боломж бүрдэж байгаа. 

Мэдээж бүрэлдэхүүнтэй холбоотой асуудлыг би дараа нь танилцуулна. Гэхдээ гишүүн асуусан учраас. Энэ дээр би маш тодорхой сонгодог мерит зарчмыг л цаашдаа барина гэж бодож байгаа юм. 

Тэр нь юу вэ гэхээр тухайн салбартаа мэргэшсэн, Улсын Их Хуралд хоёроос доошгүй удаа сонгогдсон, тухайн салбарынхаа Байнгын хороог ахалсан, Засгийн газарт өмнө нь ажиллаж байсан туршлагатай, тухайн салбараа манлайлаад аваад явчих улс төрийн манлайлагчдыг л цаашдаа би дэмжинэ. 

Мэдээж энэ өрсөлдөөнтэй холбоотой олон асуудлууд байгааг ойлгож байна. Энэ л хамгийн зөв болно. Өнөөдөр ч гэсэн би яг л энэ зарчмыг хатуу барьсан. Хөдөө аж ахуйтай холбоотой асуудлыг Хөдөө аж ахуйн байнгын хорооны дарга л авч явах нь хамгийн зөв. Цахимтай холбоотой асуудлыг Цахим бодлогын байнгын хорооны дарга л хамгийн мэргэшсэн байгаа. Төсвийн байнгын хорооны дарга Эдийн засгийн хөгжлийн яамыг л авч явах нь хамгийн зөв сонголт. Энэ агуулгаараа л цаашдаа бидний хувьд бол ингээд явах нь зүйтэй гэж бодож байгаа юм. 

Үйлдвэржилттэй холбоотой асуудлыг Үйлдвэржилтийн байнгын хорооны дарга, ялангуяа эрчим хүчтэй холбоотой асуудлыг. Гацсан төслүүдтэй холбоотой асуудлыг Хууль зүйн байнгын хорооны дарга ингээд л аваад явах нь л хамгийн зөв. 

Энэ яах вэ, бусад бүх л парламентын засаглалтай улсуудад байдаг ийм сонгодог тогтолцооны л ийм зарчим. Үүнийг л цаашаа бид бариад ингээд явах нь зүйтэй гэж бодож байгаа. Тэгээд энэ бол цаг хугацааны явцад харагдах байх. 

Ер нь парламентын тогтолцоотой улсад Улсын Их Хурлын гишүүн сайд байж тухайн салбарынхаа бодлогыг Улсын Их Хурал дээр нэгдсэн бодлогоор хамгаалж, дэмжлэг авч, цаг алдалгүй урагшлуулах нь энэ улсын эрх ашигт л нийцнэ. Бид маргалдаад байх бол яг үнэндээ иргэдэд нэг их сонин биш шүү дээ. Асуудал шийдэгдэх ёстой. Асуудал шийдэгдэж, эдийн засагт, амьжиргаанд бодитой үр дүн гарах л ийм л учиртай. Хүндхэн цаг байна. Гэхдээ энэ зөвхөн Монголд болоод байгаа зүйл биш. Дэлхий даяар л амаргүй сорилттой тулж байна. 

Тийм учраас бид цаг хугацаа бүхэнтэй уралдаж, богино хугацаанд олон асуудлуудаа шат дараалалтай шийдэх нь зүйтэй л гэдэг ийм байр суурийг баримталж байгаа. 

Мэдээж мэргэшсэн, хэл ус гээд олон асуудлууд байна. Гэхдээ бас дамжин өнгөрөх улс төрийн капитал гэдэг бол өөрөө сонгодог л ийм зарчим. Мэдээж яах вэ, өнөөдөр бүх сайд нарыг гишүүдээр шийдвэрлэх нь зүйтэй гэж үзсэнгүй. Хамгийн тулгамдаж байгаа аж ахуйн сайдуудыг хамгийн туршлагатай аж ахуйн Байнгын хороодын дарга нараар солих нь зүйтэй л гэж үзсэн. 

Ингээд цаашдаа энэ сонгодог зарчмаа бариад явах нь зөв зүйтэй зүйл юм гэдэг энэ агуулгаар хандаж байгаа гэдгийг ойлгох нь зүйтэй байх гэж бодож байна. Тэгээд сая таны хэлсэн саналтай холбоотой асуудлуудыг нь тэмдэглээд авчихлаа. 

Г.Занданшатар: Тогмидын Доржханд гишүүн. 

Т.Доржханд: Баярлалаа. Монгол Улсын Ерөнхий сайд, эрх барьж байгаа намын дарга орж ирээд танилцуулга хийж байгаа болохоор би нэг зүйлийг бүр тухайлан асуумаар байгаа юм. 

Бараг нэг жилийн өмнө танаас бас асууж байсан. Та парламентын ардчиллыг бэхжүүлэхэд энэ парламентынхаа тогтолцоог сайжруулах чиглэлээр зоригтой өөрчлөлтүүдийг хийх үү? Сонгодог парламент руугаа явах уу гэж. Та бол үүнийг би хийх болно. Зоригтой хийх болно. Алсыг харсан, улс орныхоо эрх ашгийг бодсон. Өнөө маргаашаа биш. Тэгэхдээ өнөөдөр гашуун ч гэсэн ирээдүйдээ хэрэгтэй ийм зоримог алхмыг хийх болно гэдгээ мэдэгдсэн. Одоо би үүнийгээ дахин асуумаар байгаа юм. Монгол Улсын Ерөнхий сайд, Монгол Ардын намын дарга Л.Оюун-Эрдэнэ та яг энэ дээрээ байна уу? 

Яагаад ингэж асууж байна гээд тэгэхээр Үндсэн хуулийн цэцийн их суудлын хуралдаанаар хоёр шийдвэр гарсан байгаа. Нэг нь, сонгуулийн тогтолцоог пропорционал болгож явуулах боломжтой гэдэг эцсийн шийдвэр. 

Хоёр дахь нь, парламент давхар дээл өмсөж болно. Тэгэхдээ өмсөхдөө Улсын Их Хурлын гишүүдийн тоогоо өсгөх байдлаар олон улсын жишгийн дагуу, мөн сонгодог парламентын зарчмын дагуу эрх мэдлийн хяналт, тэнцвэрийг хангах байдлаар явах нь зүйтэй гэсэн ийм л байдлаар шийдвэр гарсан. Ийм л итгэл үнэмшлээр тухайлбал миний бие, хуульч Д.Үүрцайхын хамт нэмэлт мэдээлэл гаргаж явсан байдаг. Эндээ ч гэсэн хатуу байгаа. 

Гэтэл өнөөдрийн энэ оруулж ирж байгаа асуудал маань 21 сайдтай, 15-аас 16 давхар дээлтэй юм уу даа. Ийм байдлаар орж ирж байна. 

Асуулт. Цаашаагаа яаж энэ хяналт, тэнцлээ хадгалах билээ. Энэ шийдвэр бол зөвхөн өнөөдөр ажиллаж байгаа Л.Оюун-Эрдэнэ биш. Ирэх олон Л.Оюун-Эрдэнүүдэд, олон Ерөнхий сайд нар, олон парламентын гишүүдэд зориулагдсан шийдвэрээ гэж харж байгаа. Гэтэл энэ шийдвэр дээр үндэслээд ийм олон давхар дээлтэй сайд нар бий болох юм бол дахиад л энэ нийгэм дэх үл ойлголцол маань явна шүү дээ. 

Тэгэхээр үүнээс гарах гарц нь олон улсад парламентад байгаа гишүүдийн тоог өсгөх, парламентынхаа ардчиллыг бэхжүүлэх, тогтолцоогоо өөрчлөх гэдэг ийм л зүйлээр цэц шийдвэр гаргасан. Үүнийг л улс төрийн намууд зөвшилцөөд зөв зүйтэй гээд үүнийг л бүгд ярьсан шүү дээ. Бүтэн жилжингээ. Тэгэхээр үүнийгээ та яг хийх улс төрийн эр зориг яг байна уу? 

Энэ хэлэлцүүлгийн дараа Улсын Их Хурлын тогтоолын төслүүд орж ирнэ. Үүнд тодорхой тусгагдсан байгаа. 

Тэгэхээр та үүнийг ажил хэрэг болох уу, үгүй юу гэдгийг нэгдүгээрт асуучихмаар байна. 

Хоёрдугаарт, цаашаа тэгээд энэ парламентын гишүүд маань ийм олуулаа давхар дээл өмсөөд явлаа. Тэгсэн тохиолдолд Засгийн газар нь шийдвэрээ тулгаад байвал яах билээ. Улсын Их Хуралдаа орж ирээд. Тэгээд ийм нэг эрх мэдлийн баланс алдагдсан тохиолдолд та үүнийг ямар байдлаар засаж авахаа бодож байна, төлөвлөж байна. Энэ дээр нэг тодорхой хариулт авмаар байна. 

Тэгээд дараагийн нэг асуулт нь бол энэ шинээр 3 сайд орж ирж байгаа гээд. Яг үнэндээ төсөвгүй, ажлын албагүй сайд ямар юмных нь ажил хийх вэ дээ.

Тэгэхээр төсвийн асуудал гарч ирнэ. Тэгэхээр энэ орон тоогоо яг ямар байдлаар харж байгаа юм бэ? Ирэх жилийн төсөвт суулгаад явна гэж байх шиг байна. Тэгэхдээ та өөрөө Төрийн хяналтын тухай хууль оруулж ирсэн. Зарим гишүүд дэмжсэн. Яг энэ хүрээндээ та яаж Засгийн газрынхаа зардлыг хэтрүүлэхгүйгээр шийдэх юм бэ гэдгээ нэг хэлчихмээр байна. 

Тэгээд эцэст нь ганцхан асуулт. Нэг юм асуугаад байна. Ардчилсан нам энэ Засгийн газар чинь орох юм уу, орохгүй юм уу? Би бүр эргэлзчихлээ. ХҮН нам бол орохгүй гээд хэлчихсэн шүү дээ. 

Г.Занданшатар: Ерөнхий сайд Лувсаннамсрайн Оюун-Эрдэнэ асуултад хариулна.

Л.Оюун-Эрдэнэ: Сонгодог парламентын тогтолцоо руу явах миний улс төрийн байр суурь өөрчлөгдөөгүй. Өөрчлөгдөхгүй. 

Цаашдаа энэ сонгодог парламентын засаглал руу бид алхам алхмаар явах ёстой. Хагас Ерөнхийлөгчийн, хагас парламентын засаглалтай холбоотой энэ асуудлууд шийдэгдэх ёстой. Монгол Улс цаашаа парламентын засаглалтай ардчилсан улс байх ёстой гэдэг миний улс төрийн байр суурь. Ерөнхий сайд болчхоод би үүнийг яриад байгаа юм биш шүү дээ. 2019 онд Үндсэн хуулийн нэмэлт өөрчлөлтийн үед ч би үүнийг ярьж байсан. 2016 онд ч ярьж л байсан. Ийм л асуудал. 

Тийм учраас миний улс төрийн байр суурь өөрчлөгдөхгүй. Үндсэн хууль бол өөрөө нийгмийн зөвшилцлийн баримт бичиг учраас өнөөдөр жишээлбэл Улсын Их Хурлын гишүүдийн тоо нэмэгдэнэ гэдэг бол өөрөө зардал юм гэдэг өнцгөөс нь бид харчхаад байгаа юм. Гэтэл үнэндээ Улсын Их Хурлын гишүүдийн тоо гэдэг бол өөрөө зардлын хэмнэлт гэхээс илүүтэйгээр энэ бол улс орны тусгаар тогтнол. Мэдээж хэмнэх зүйлүүд байна. Данхайсан төрийн өмчит үйлдвэрийн газруудыг бидний хувьд цомхон болгох ёстой. Төрийн энэ том нүсэр бүтцийг бид багасгах ёстой. Гэхдээ тусгаар тогтнолоо хэмнэж болохгүй. Асуудлаа шийдэх тухайлсан бүтцийг бидний хувьд хэмнэж болохгүй. Тэгвэл бас энэ одоо туйлширсан ийм асуудлууд болно. 

Цахимжилттай холбоотой энэ олон асуудлууд бол ингээд үр дүнгээ өгч байгаа. Бид энэ агуулгаар тооцоо судалгаа гаргаж байгаа. Удахгүй энэ илүү мэдрэгдэх болов уу гэж бодож байгаа. 

Тийм учраас сонгодог парламентын засаглал руу үе шаттай шилжих энэ асуудал дээр алхмууд 2019 онд ч хийгдсэн. Сая ч хийгдэж байна. Цаашдаа ч хийгдэх ийм л процесс гэж ойлгож болно. 

Улсын Их Хурлын гишүүдийн тоо нэмэгдэх ёстой гэдэг би ийм байр суурьтай. Ингэж байж одоо жишээлбэл бид энэ хэт давжаа байдлаас биш нэг Их Хурлын гишүүн дээр ногдох хэт хувийн жингээс болсон, бие биеэ шантаажилсан энэ бүтэц өөрчлөгдөх ёстой. Улс төрийн олон намууд орж ирэх ёстой. Ард иргэдийн төлөөлөл гэдэг сонгодог агуулгаараа парламент ажиллах энэ боломжийг нь бид бүрдүүлэх ёстой. Хууль дээр нэг гишүүн магадгүй нэг Байнгын хороонд харьяалагдах ийм боломжтой болох ёстой. 

Ингээд энэ дундаасаа гарсан улс төрийн капиталын цөм бол Засгийн газар байх ёстой. Асуудлаа шийдэх ёстой. Сонгогдсон дараалал тодорхой байх ёстой. Байнгын хорооны дарга байсан хүн сайд болох мерит зарчим тодорхой байх ёстой. Ингэж явбал одоо бид нар бусад улс орны хөгжсөн жишиг рүү явна. Тэгэхгүй дэг алдаад, горим алдаад ингээд явахаараа л асуудал болно. Асуудал өөрөө юу болдог вэ гэхээр дандаа л талцал хагарлыг авчирдаг. 

Тийм учраас цаашдаа ч гэсэн энэ асуудал дээрээ бид улс төрийн байр суурь ухрахгүй. Гэхдээ та бидний гол үүрэг бол үүнийг бид нийгмийн ойлголцлын хүрээнд энэ бүх асуудлуудыг тооцоо судалгаатай маш сайн ойлгуулах ийм л үүргийг хүлээх нь зүйтэй. 

Тэгээд Үндсэн хууль гэдэг бол өөрөө Улсын Их Хурлын 57 кнопоор явдаг. Үндсэн хуультай холбоотой асуудал дээр ямар нэгэн байдлаар Ерөнхий сайд бодлого тулгах ямар ч эрх байхгүй. Энэ бол ард түмэн та бидэнд өгсөн энэ төлөөллийн мандатынхаа дагуу л хувийнхаа байр суурийг хадгалах л ийм л учиртай. Энэ ч агуулгаараа Үндсэн хуультай холбоотой асуудал тийм амар явдаггүй. Асуудлууд хоёр талдаа дандаа мэтгэлцээн үүсдэг. Гэхдээ үүнийг даван туулаад урагшлаад явах нь л өөрөө чухал гэсэн ийм байр суурьтай байгаа гэдгээ хэлье. 

Шинэ сэргэлтийн бодлого, Үндсэн хуулийн нэмэлт…/минут дуусав/

Г.Занданшатар: Ерөнхий сайд гүйцээж хариулъя. 

Л.Оюун-Эрдэнэ: Шинэ сэргэлтийн бодлогын энэ томоохон төслүүд, Үндсэн хуулийн нэмэлт, өөрчлөлт болон тогтолцооны том реформ, энэ бүх асуудалтай холбоотой асуудал дээр би өнөөдөр Монгол Улсын Ерөнхий сайдын хувьд хэнтэй ч хамтарч ажиллахад бэлэн байгаа. 

Гол нь асуудлыг л шийдэх нь чухал. Ямар асуудлууд байна. Бид энэ асуудлуудыг шийдээд л явах нь илүү их чухал. Том тогтолцооны реформтой холбоотой асуудлууд дээр парламентад байгаа суудалтай намуудтай бид ямар ч нөхцөлд ямар ч байдлаар хамтран ажиллахад үргэлж бэлэн. Бусад улс төрийн намууд, иргэний нийгмийн байгууллагууд, аж ахуй нэгжүүд, хөрөнгө оруулагчид бүх түвшинд л бидний хувьд хамтрах хэрэгтэй. 

Миний хувьд ямар нэгэн байдлаар нэг тийм намчирхах бас дуртай хүн биш. Өнөөдөр бид хамтдаа л сонгогдсон төлөөлөл. Хамтдаа л бидэнд тулгамдаж байгаа асуудал байгаа. Бидэнд тулгамдаж байгаа хамтын л зовлон байгаа. Энэ асуудлыг шийдээсэй л гэж та биднийг сонгосон. Хэн нь Ардын намаас мандат авсан байна, хэн нь Ардчилсан намаас мандат авсан байна, хэн нь ХҮН намаас мандат авсан байна гэхээс илүүтэйгээр та бүхэн маань нийлж байгаад асуудлуудаа шийдээч ээ л гэж байгаа юм. 

Асуудлууд маш ойлгомжтой. Эдийн засаг өсөх ёстой. Дотоодын нийт бүтээгдэхүүн өсөх ёстой. Эдийн засаг тэлэх ёстой. Улаанбаатар хот болон түгжрэлтэй холбоотой олон асуудлууд шийдэх ёстой. Эрүүл мэнд, боловсрол гээд олон асуудлууд байна. Салбар салбар дээр. Энэ асуудлуудаа бидний хувьд шийдэх зохион байгуулалтын асуудал. Энэ бол та бидний л хамтын ярилцах зүйл. Ард түмэн бол хийдэг зүйлээ хийчихсэн. Яагаад гэхээр биднийг төрд илгээчихсэн байхгүй юу. Одоо бид хариу үйлдлээ үзүүлэх л ёстой.

Тэгээд л ингээд л нэг болно, болохгүй гээд л хоорондоо маргалдаад л. Тэгээд л ийм байдлаар ингээд явж байгаад л цаг алдаад л, тэгээд шийдлээ хүлээсэн олон асуудлууд шийдэгдэхгүй байгаад л байвал төрд итгэх иргэдийн итгэл суларсаар л байна. 

Тийм учраас богино хугацаанд асуудлуудаа шийдэхийн тулд бид ямар ч байдлаар хамтран ажиллаж болно. Тэр нь заавал хамтарсан засаг байгуулах биш. Мөрийн хөтөлбөрүүдийн олон асуудлууд дээр бид хамтарч ажиллаж болно. Ямар концепцоор ажиллах вэ гэдгээ гаргаад явж болно. Энэ зөвхөн одоо ч биш. Цаашдаа ингээд явах л асуудал гэж бас бодож байгаа юм. Гол нь ямар үр дүн гарах вэ гэдэг л чухал. Бодитой. Тэр агуулгаараа л би улс төрийн байр суурь илэрхийлж байгаа. Тэр агуулгаараа л асуудалд хандаж байгаа гэж хэлэх нь зүйтэй гэж бодож байна. 

Албан ёсоор шууд яригдаад өнөөдөр хэлэлцэх түвшинд орж ирсэн зүйл байхгүй ч гэсэн надад дээр бас парламентын гишүүд орж ирж олон л агуулгаар ярьж байгаа. Би бүгд дээр нь л нээлттэй хандаж байгаа. Богино хугацаанд энэ түүхэн хүнд үеийг давчихъя. Том төслүүдээ урагшлуулчихъя. Олон олон шийдлүүд байна. Эрх зүйн хувьд. Энэ асуудлуудаа шийдээд цаг алдалгүй явчихъя. Эргээд буцаад харахад бодит үр дүнтэй байх л чухал. Бусад ихэнх зүйлүүд тэгээд л цагийн аясаар урсаад л алга болчихдог шүү дээ. 

Тийм учраас томоохон асуудлуудаа ингээд шийдчих нь зүйтэй юм л гээд. Том том төслүүдээ урагшлуулах нь зүйтэй юм л гэдэг агуулгаар л хуулийн хүрээнд хамтарч ажиллах нь зүйтэй гэж бодож байна. 

Г.Занданшатар: Мөнхөөгийн Оюунчимэг гишүүн.

М.Оюунчимэг: Ерөнхий сайдын сая ярианаас харахад хамгийн гол нь салбар дундын уялдаа холбоог хангах зайлшгүй шаардлага байгаа учраас 2023 оны төсөвтэй уяад ингээд зохицуулалтын анхны алхам хийж байна гэж ярьж байна л даа. 

Ер нь бол үнэн. Салбар дундын уялдаа маш муу байгаа. Үүний нэг жишээ бол жишээлбэл сүүлийн энэ 15, 20 жилд нөгөө агаарын бохирдлыг бууруулах мөнгө яам, яаман дээр бий болсон нэгжээр дамжаад хэдэн тэрбумаараа алга болсныг бид мэднэ. Энэ бол ганцхан л жишээ нь. Тэгээд нөгөө агаарын бохирдол нь буурах битгий хэл улам ихсээд ямар түвшинд хүрснийг өнөөдөр хүн бүхэн мэдэж байгаа л даа. Тэгэхээр үүнийг халах зорилго тавьж байна гэж би одоо жишээ нь ярианаас ойлгож байна л даа. 

Тэгэхээр энэ маань эргээд давхцчих байх вий дээ. Одоо ялангуяа би юу асуух гээд байна гэхээр энэ 2020 оноос хойш гэр хорооллын дэд бүтэцжүүлэх ажил бол үнэхээр зогссон. Мэдээж КОВИД нэг, хоёр жилд нөлөөлсөн. Гэхдээ одоо ч ажил явахгүй байгаа. Сая төсвийн тодотголоор хамаг мөнгө танагдсан. Нийслэл Улаанбаатар хот дээр хэдэн нэгж байгаа. Мөнгө байхгүй гэдэг. Барилга, хот байгуулалтын яам хот дээр асуудлууд, тендер нь явагдаж байгаа гээд энэ жишээ нь гацчихсан ингээд л байж байгаа байхгүй юу. 

Тэгэхээр Улаанбаатар хотын түгжрэл хариуцсан бие даасан сайд гээд ингээд гарч байна. Тэгэхээр хэрвээ хотын түгжрэл, түүнтэй уялдаад хотод үүсэж байгаа энэ асуудлыг хэрвээ тухайн хотын дарга юм уу, эсвэл Барилга, хот байгуулалтын сайд нь ч юм уу энэ ингээд уялдаа холбоог хангаад энэ ажил явахгүй бол хариуцлагыг жишээлбэл хэн хүлээх вэ? Энэ хотын асуудал хариуцсан сайд маань хотын даргад хариуцлага тооцох эрхтэй юу, эсвэл асуудлаа Засгийн газарт л оруулах эрхтэй юу? 

Энд жишээ нь Хэрэг эрхлэх газар бол одоо яг яам дундын уялдаа холбоог хангах гол үүрэгтэй байгаа. Гэхдээ Хэрэг эрхлэх газар маань ачааллаа даахгүй. Хуулийн төслийг яамдуудаас санал авах гэхэд одоо бараг 14-өөс нэг сар болоод сүүлдээ саналыг нь авсан болоод тэгээд нэг төсөл яваад л ингээд амьдрал, ажил хоёр уялдаа холбоо хангахгүй зүйл бол маш их байгаа л даа. 

Өнөөдөр энэ бид эдийн засаг хүнд байна, гадаад дотоод нөхцөл байдал гээд байгаа. Энд өртөмтгий 30 хувийн бараг бүгд тэр гэр хороололд нэлээд хэцүү амьдралтай. Ингээд хот хөдөөгүй амьдарч байна. 

Тэгэхээр тэд нар юу хүсээд байна гэхээр бас л нөгөө хэсэгчилсэн инженер юм уу, дэд бүтэц, энэ төр бидний дэд бүтэцжүүлэх. Тэр гудамжаар нь, тэр хэсэгчилснээр нь хийгээд өгөөч ээ гээд. Энэ ажил одоо зогсчихсон байгаа. Яг бодит үнэн. 

Тэгэхээр одоо энэ уялдаа холбоо хангаснаар энэ ажил явах уу? Хэн энд илүү хариуцлага үүрэх вэ? Хэрэг эрхлэхийн ачаалал эндээс буурч байгаа юм байна. 

Тэгэхээр хот, барилга, хот байгуулалт, зам тээвэр, үүний уялдаа холбоог нь хотын асуудал хариуцсан энэ сайдтай уях уу, эсвэл энэ хүн зөвхөн түгжрэлтэй л холбоотой асуудлыг хариуцах гэж ингэж орж ирж байгаа юу? Жишээ нь, боомтын асуудал гэж байна. Эдийн засгийн хөгжлийн сайд энд байж байна. Сангийн яам байгаа. Одоо мэдээж зам тээвэр гээд л. Бас эд нар чинь хэсэг хэсэгтээ өөр өөрийн нэгжтэй. 

Тэгэхээр энэ уялдаа холбоонуудыг засаг дээрээ нэлээн нарийн ярих болов уу л гэж бас бодож байна л даа. 2023 оны төсөвтэйгөө уяад. Тэгээд энэ дээр яг хариуцлага үүрэх бол яах вэ. Яг тодорхой энэ үүнийг хариуцуулаад тэр тэрэндээ, одоо аль алинтайгаа ажил уялдах, бүр хоорондоо зөрчилдөх биш, харин уялдаа холбоог нь хангаад зөрчил нь хаана байна. Тэрийг нь олоод асуудлыг нь шийдээд асуудалтайд нь хариуцлагыг нь тооцоод юм уу, асуудлыг нь шийдээд явчих бололцоо энүүгээр хангагдана гэж ойлгож болох уу? Энд л хариулт авах гэсэн юм. Баярлалаа. 

Г.Занданшатар: Ерөнхий сайд Лувсаннамсрайн Оюун-Эрдэнэ асуултад хариулна.

Л.Оюун-Эрдэнэ: Хэн ч хариуцахгүй байснаас хэн нэгэн хариуцахаар уялдаа хангагдаж л таарна л даа. 

Сайд нарын хувьд тус тусдаа их олон ачаалалтай, олон чиг үүргүүдтэй. Нэг яаман дээр байгаа чиг үүрэг дунджаар 10-аас 15 орчим ийм давхардсан чиг үүргүүд байдаг. Сайд нарын ачаалал их хүнд. Гэтэл яг эрэмбэлээд үзэхээр одоо жишээлбэл Улаанбаатар хотын авто замын түгжрэлтэй холбоотой асуудал ажлын хэсгээр долоо хоногт нэг удаа бараг яригдаж чадахгүй л түвшинд очно шүү дээ. Яг ингээд ажлын хэсэг яваад байгаа юм. 

Тийм учраас салбар дундын энэ зохицуулалтыг хангахын тулд л сайд нарын дээр, Шадар сайдын доор үндсэндээ Засгийн газрын Хэрэг эрхлэх газрын даргатай дүйцэх хэмжээний сайд нарын сайдыг гаргаж ирж байна л гэж ойлгох хэрэгтэй. Үндэсний хороогоо удирдана. Орон нутаг, нийслэлтэйгээ зохицуулалтаа хийнэ. Парламент руугаа хуулиа оруулаад явна. Өөр асуудал байхгүй. 

Энэ юу яасан юм. Одоо бас хүмүүс орж ирээд хот, хөдөөгийн хөгжлийн тэнцвэр хангах гэдэг байдлаар нэрлэе гээд. 

Тэгэхээр дахиад л ерөнхий болчхож байгаа юм л даа. Эсвэл ер нь хот, хөдөөгийн хүн амын төвлөрлийг бууруулах гэж нэрлэе гээд. Дахиад л ерөнхий болчхож байгаа юм. Тэгээд бид ингээд ерөөсөө ингээд нөгөө нэг ийм үндсэн асуудлаасаа ингээд тойроод дандаа хавсарга байдлаар яваад байдаг нь бас бидний нэг алдаа гэж би бол хувьдаа бодож байгаа. 

Тийм учраас л зориуд нийслэл Улаанбаатар хотын авто замын түгжрэл. Энэ одоо бидний асуудал л мөн бол үүнийг хариуцсан нэг хүн зайлшгүй л байх ёстой. Тэгээд удирдах эрхийг нь өгөх эрхтэй. Улс төрийн дэмжлэг үзүүлэх ёстой. 

Миний хувьд нэлээдгүй тийм өөрчлөлт бас гарна гэдэг тийм итгэлтэй байгаа. Яагаад гэхээр бид үүнийг өөрсдөө бодож олсон зүйл биш л дээ. Одоо засаглалын хувьд нэлээн сайн гэж яригддаг Сингапурын Засгийн газартай бид хамтын ажиллагааны гэрээ байгуулаад бид ажиллаад байж байна. Тэнд бас олон асуудлууд. Одоо нэг сайд нөгөө яамныхаа дэд сайд байдаг. Жишээлбэл, Хүнс, хөдөө аж ахуйн сайд гэхэд боомттой холбоотой асуудал байгаад байвал Зам тээврийн дэд сайд гээд ингээд давхар хашаад явчихдаг юм билээ. Тэр нь юу вэ гэхээр ерөөсөө салбар дундын зохицуулалтаа хангаж хоорондоо бие биеэ нөхөж ажиллах ийм л боломж байдаг. 

Манайх болохоор энэ ажлын уялдаа холбоо, салбар дундын зохицуулалт гэдэг энэ зүйл дээрээ л ер нь маш их алдаад байгаа юм. Энэ асуудлууд аяндаа шийдэгдээд ирэхээр миний бодлоор бол орон тоонууд тэр хэмжээгээр маш хурдан багасах боломжтой. Олон давхардсан ачаалалгүй байгаа чиг үүргүүдийн давхцал гарвал олон агентлагууд, мөн төрийн албан хаагчдын тоо ч гэсэн буурах боломжтой. 

Өнөөдөр Цахим хөгжлийн сайд томилогдоно. Энэ бол одоо бас төрийн хэмнэлт. Энэ ажлын бүтээмж, төрийн бүтээмжийг сайжруулахад томоохон үүрэг гүйцэтгэнэ гэж бодож байгаа. Үндсэндээ бидний хувьд тулгамдаж байгаа асуудлуудаа шууд хариуцаад явах ийм тухайлсан бүтэц бол чухал юм л гээд.

Боомтын асуудал мэдээж Сангийн яаман дээр явдаг. Сангийн яам Боомтын зөвлөлийн үндэсний дарга байдаг. Үндэсний ажлын хэсгийн дарга. Гэхдээ Сангийн сайдын ачааллыг бид мэднэ. Сангийн сайд өдөр бүхэн жишээлбэл тэр асуудлуудыг шийдвэрлээд, боомтууд дээр тусгайлж очоод, тэр төмөр замын гацааг гаргаад зогсож байна гэж байхгүй. Боомт хариуцсан энэ хүн бол миний бодлоор тэгээд л боомтууд дээрээ л байж байх ёстой хүн. Асуудлууд болоод. Тэрийг Засгийн газрын хуралдаан дээр ярьдаг. Ийм асуудлууд байна гэдэг. Сайд нартайгаа салбар дундын зохицуулалтаа хийдэг. 

Тэгээд л үр дүнд нь экспорт огцом сайжрах л ёстой. Өнөөдрийн байгаа энэ тээвэр логистикийн хямрал багасгах л ёстой. Багассаны дараа татан буулгаад бид дараагийнхаа салбар руу бас орж болно. Энэ бол өөрөө бас олон улс орнуудад туршигдаад амжилттай болсон нь л ийм арга хэлбэрүүдийн л нэг. 

2023 оны төсөв дээр…/минут дуусав/

Г.Занданшатар: Жигжидийн Батжаргал гишүүн.

Ж.Батжаргал: Баярлалаа. Тэгэхээр зэрэг өвчин эмгэг, мөргөлдөөн, зарим тохиолдолд энэ том гүрнүүдийн нөлөөллөө тэлэх гэсэн бодлогын үр дагавраар хүн төрөлхтөн амаргүй л цаг хугацааг туулж байна л даа. Бид ч тэгж байгаа. 

Тэгээд энэ амаргүй цаг хугацааг туулах явцад бас үүссэн нөхцөл байдалтайгаа уялдуулаад тодорхой эрх зүйн зохицуулалтуудыг хийж байна. Мэдээж Монгол Улсын Ерөнхий сайд өөрийн бүрэн эрхийн хүрээнд Засгийн газрынхаа бүтцийн асуудлыг оруулж ирлээ. 

Тэгэхээр бүтэц бол чиг үүргээ зөв зохицуулсан эрх зүйн зохицуулалт бол байх ёстой. Тэгээд энэ үүднээсээ харвал жишээ нь түгжрэл, агаарын бохирдлыг бууруулах чиглэлээр асуудал хариуцаж байгаа сайдын эрх зүйн тэр эрх хэмжээ, чиг үүргийг нь их тодорхой болгож өгөхгүй бол бусад салбаруудтайгаа очоод түгжээ үүсээд байх вий. Үүнээс болоод ажил элдэв бусын юмнууд бас хэн хариуцахаас хамаараад удаашрах байдал үүсчихэв. 

Тийм учраас бид нэгэнтээ бүтэц бий болгоод өгч байгаа бол тэр хүний чиг үүрэг, хариуцлагын тогтолцоог нь маш их тодорхой болгож өгөх ёстой болов уу гэсэн ийм бодлого байна. Жишээ нь, хот төлөвлөлтийн асуудал. Энэ эрчим хүчний шугам сүлжээний асуудал, барилга, орон сууцны тухай асуудал, стандарт, норм дүрмийн тухай асуудал ч гэдэг юм уу. Энэ бүх юм энэ хүн дээр байж цогцоороо энэ яригдаж байгаа тулгамдсан асуудлыг шийдэх аргачлал, бүх юм нь гарч ирнэ. Тэгэхгүй бол энэ нэлээн төвөгтэй юм болчхож мэднэ шүү гэсэн нэг ийм бодолтой байна. 

Тэгэхээр энэ талаар ер нь ямар зохицуулалт юмнууд байна вэ? Дагаж орж ирж байгаа хуулиудыг харахаар нөгөө жинхэнэ барьж авах ёстой хуулиуд маань өөрчлөлт гэдэг юм уу, зохицуулалт орж байгаа юмнууд төдийлөн харагдаж өгөхгүй байгаад байгаа юм биш байгаа даа гэж ингэж харж байна гэж. 

Хоёр дахь зүйл. Энэ КОВИД бидэнд ямар ч нөлөөлөлгүйгээр өөрсдийгөө бүрэн харах тийм нөхцөлийг бүрдүүлсэн. Юу нь болоод, юугаа хангаад, юу нь болохгүй, юугаараа дутагдаад, тэрийгээ дагасан үнэ ханш, инфляц ч гэдэг юм уу, амьжиргаа ч гэдэг юм уу, энэ юм бий болоод байна вэ гэдэг юм бол тов тодорхой харагдсан. 

Тэгэхээр үүнийг засаж залруулах гэдэг юм уу, хангах хүрээнд бидэнд энэ баялаг бүтээлт, үйлдвэрлэл, үйлчилгээгээ өргөжүүлэх чиглэлийн юм зайлшгүй шаардлагатай болчхоод байгаа юм. 

Тийм учраас би энэ үйлдвэрлэлийн асуудлыг цогцоор нь харсан Засгийн газрын бүтэц байх ёстой юм байна даа. Хүнд хөнгөн үйлдвэрээ нэг мөр барьж харсан ийм зүйл байх юм байна гэж. 

Ер нь цаашид Монгол Улс энэ төсвөө эрүүлжүүлж, бас өөрсдийнхөө эдийн засгийн аюулгүй байдал, дархлааг хангая гэвэл одоо энэ нийгмийн салбарын гэдэг юм уу, янз бүрийн хөрөнгө оруулалтуудаа ганц нэг жил зогсооход бидэнд учиргүй хүндрэл ирчихгүй. Харин буцаагаад энэ ард түмнийг тэжээдэг, хүнс хоолоор нь хангадаг, тэр баялаг бүтээдэг эдийн засгийн үндсэн салбаруудаа дэмжих ийм бодлогын арга хэмжээг авч хэрэгжүүлэх ёстой гэж би бол ингэж ойлгоод байгаа. 

Тийм учраас үүнийг дагуулж би одоо нэгэнт арай сайд нар яригдчихаад байна. Тийм учраас ерөөсөө бүтцээ нь дагуулаад ганц нэг хэлчихмээр байгаа юмаа хэлчихмээр байгаа юм. Цаг үеийн ажил, асуудал руугаа онцгой анхаарал хандуулж, энэ бэлтгэл, зохион байгуулалтаа бүрэн хангах тухай асуудал байна. Энэ өвөлжилтийн бэлтгэлийн хүрээнд энэ төв суурингийн халаалт…/минут дуусав/

Г.Занданшатар: Ерөнхий сайд хариулна.

Л.Оюун-Эрдэнэ: Би дахиад л хэлье. Салбар дундын зохицуулалт гэдэг зүйл дутаад байна л гэж би үзээд байгаа хүн л дээ. Түүнээс эрчим хүчний салбар дээр байгаа зүйлийг аваад нэг хүн дээр өгөөд, дахиад зам тээврийн яаман дээр байгаа чиг үүргийг аваад нэг хүн дээр өгөөд. Ингэлээ гээд асуудал бол шийдэгдэхгүй. 

Яагаад гэхээр энэ бүх зүйл Эрчим хүчний яаман дээрээ ч тэр зохицуулалт нь хийгдэж байгаа. Барилга, хот байгуулалтын яаман дээр ч тэр зохицуулалт хийгдэж байгаа. Бүгд энэ чиг үүргүүд байгаа. Гагцхүү энэ чиг үүргүүд уялдаагүй учраас л асуудал үүсчихсэн байхгүй юу. Бодлогын уялдаа холбоо алдагдсан учраас. 

Тийм учраас энэ бодлогын уялдаа холбоог хариуцсан бүтэн цагийн Үндэсний хорооны дарга бөгөөд Монгол Улсын сайд байх нь өөрөө чухал юм л гэж үзэж байгаа юм. Яам байгуулбал буруудчихна. Нэг үгээр хэлбэл 10 гаруй, зарим нь 12 газар дээр байгаа чиг үүргүүд нэгдэж байж нэг асуудлыг шийдэх ийм зайлшгүй шаардлагатай олон асуудлууд байгаа. 

Асуудал нь өөрөө цогц олон асуудлаас үүддэг учраас шийдэл өөрөө цогц уялдаа холбоогоор л шийдэх ийм боломжтой гэж үзэхээс өөр аргагүй. Энэ агуулгаараа л энэ зохицуулалтууд хийгдэх ёстой болчхоод байгаа юм. 

Түгжрэл зөвхөн Зам тээврийн яамны асуудал биш шүү дээ. Энэ бол татварын асуудал. Энэ бол Улаанбаатар хоттой холбоотой төлөвлөлтийн асуудал, барилга, хот байгуулалтын асуудал. Энэ өрөө нийслэл Улаанбаатар хот болон Засгийн газрын уялдаа холбооны бас асуудал. Энэ бол хөдөөгийн хөгжлийн асуудал. 

Тийм учраас энэ бүх зүйлүүдийг цогцоор харж энэ төвлөрлийг шийдэхэд Үндэсний хороо ажиллана. Үндэсний хороог аль нэг сайд давхар хариуцаад явахаар үр дүн гарахгүй байна л гэж үзээд байгаа юм. 

Тийм учраас үүнийг тухайлсан бүтэн цагаар хариуцах ийм хүн байх нь туйлын чухал юм. Ингэж байж энэ салбар дундын зохицуулалтууд өөрсдөө хангагдан ажиллах ийм боломжтой л гэж үзээд байгаа юм. Бусад асуудлыг бүрэлдэхүүн орж ирэх үед хариулах юм байна гэж ойлголоо. Хүнс хөдөө аж ахуй, мөн газар тариалан болон намрын бэлтгэлтэй холбоотой асуудлаар нэр дэвшигчээс нь өөрөөс нь асуух хэрэгтэй. 

Г.Занданшатар: Нанзадын Наранбаатар гишүүн.

Н.Наранбаатар: Засгийн газрын энэ бүтэц, бүрэлдэхүүний асуудал дээр боомтын асуудал хариуцсан Боомтын сэргэлтийн Үндэсний хороо гээд ингээд түүнийг хариуцсан сайд гэж орж ирж байгааг бүрэн дэмжиж байгаа. 

Өнгөрсөн хугацаанд бид боомтынхоо асуудлыг орхисон. Үндсэндээ өнгөрсөн хугацааг нь харж байхад боомт дээр хоёр асуудал орхигдоод яваад байсан юм. 

Нэгдүгээрт, энэ боомтын төлөвлөлт, дэд бүтэц, тээвэр ложистик, хөгжлийн асуудал.

Хоёрт нь, энэ боомтын нэгдсэн удирдлага, зохион байгуулалт, ажлыг уялдуулж ажиллахуулах ийм шаардлага ингээд харагдаад байсан юм. 

Тэгэхээр энэ хуулийн төсөл дээр энэ боомтын хөгжлийн асуудал, тээвэр ложистикийн асуудал, боомтын төлөвлөлтийн асуудал бол орчхож. Одоо энэ дээр нэг асуудал нэмчихмээр харагдаад байгаа юм. 

Боомтын нэгдсэн удирдлага, зохион байгуулалтаар хангах чиг үүрэг заавал энэ боомтын Үндэсний хороонд байхгүй бол болохгүй байгаа юм. Боомт дээр өнөөдөр үндсэн гурван байгууллага, дээрээс нь авто тээвэр, цагдаа гээд олон байгууллагууд нэмэгдэхээр, тэгээд орон нутаг нэмэгдэхээр заавал нэг удирдлага, нэг чиглүүлж байх, ажлыг нь уялдуулж байх хүн, заавал байгууллага хэрэгтэй болчхоод байдаг юм. 

Тийм учраас миний зүгээр асуулт ч гэж санал юм. Энэ боомтын энэ сэргэлтийн Үндэсний хорооны ажлын чиг үүрэг дотор нь боомтыг нэгдсэн удирдлага зохион байгуулалтаар хангах, тэр боомтын бүсийг, зөвхөн тэр бүс нутагт нэгдсэн нэг удирдлага, зохион байгуулалттай тэр олон байгууллагыг хангах ажлыг нь уялдуулах гэсэн нэг чиг үүрэг нэмээд өгчихвөл бас энэ сайдын маань, энэ хорооны маань үйл ажиллагаа бас тодорхой болох юм болов уу л гэсэн ийм санал байна. 

Г.Занданшатар: Санал хэллээ. Одоо санал хураалт явуулна. Гишүүд чуулганы танхимд цуглана уу. 

Дэмжсэн, дэмжээгүй гурав хүртэлх гишүүн үг хэлж болно. Үг хэлэх гишүүн байна уу? Алга байна. Тасаллаа. 

Одонгийн Цогтгэрэл гишүүнээр тасаллаа. Баагаагийн Баттөмөр гишүүнээр тасаллаа. Хоёр гишүүний дараа санал хураалт явуулахад тул гишүүд чуулганы танхимд цуглаарай. 

О.Цогтгэрэл: Баярлалаа. Одоо Засгийн газрын шинэ бүтцийн тухай хуулийг ярьж байна л даа. Мэдээж урьд өмнөхөөсөө юмыг сайжруулах тухай л энд бүгдээрээ л гоёл зүйл ярьдаг. Яг одоо байгаа яамдуудын ажил ямар байгаа талаар би нэг цөөхөн үг хэлчихье. 

Нийгмийн хамгаалал хөдөлмөрийн яам гэж. Энэ насаараа шимтгэл төлчихөөд, тэр төлсөн иргэд нь амьжиргааны доод түвшингөөр хүн амынх нь бараг 80, 90 хувь нь, тэтгэвэр авагчдынх нь 80, 90 хувь нь амьдардаг ийм нэг тогтолцоог хариуцсан яам одоо яг хэвээрээ л байгаа. 

Боловсролын яам. Дэлгүүрийн худалдагч бэлддэг тогтолцоо. Хөдөөгийн хэдэн малчдыг ХААН банканд хүүгийн дарамтад оруулдаг. Тэр нь гарч ирээд дэлгүүрийн худалдагч бэлддэг ийм л тогтолцоо явж байгаа. 

Хөдөө аж ахуйн яам. Одоо бүх мал нь шүлхийдчихсэн. Нөгөө 70 сая мал маллаж байгаа 200-гаад мянган малчин өрх нь орлого, ашиг гэдэг зүйл байхгүй. Бүр урьдахаасаа улам бүр дордож, улс орон даяараа шүлхийнд автчихсан, гоц халдварт өвчинд автчихсан ийм салбар. 

Сангийн яам. Хагас жилийн хугацаанд гурав дахиа төсвийн тодотгол хийдэг ийм төлөвлөлттэй ийм Сангийн яам сууж л байгаа. 

Уул уурхайн яам гэхэд гадаадын хөрөнгө оруулалт гэж байгаа тэр гол орж ирдэг салбар. Энэ хайгуул, бүх зүйл нь байхгүй. Бүгдийг нь хөөгөөд гаргачихсан. Одоо яг хийх ажил байгаа юм уу, байхгүй юм уу. Нэг ийм яам байгаа. 

Барилгын яам гэхэд хуучин дүрэм, норм норматив тэр социализмаас аваад одоо байгаа бүхий л зүйл нь шинэ цаг, орчин үеийн нөхцөл байдалтай зохицохооргүй яг л тэр хэвээрээ Барилгын яам хэвээрээ л байгаа. 

Эрчим хүчний яам гэхэд улс төрийн зорилгоор олон хөнгөлөлт, чөлөөлөлт, үнэ чөлөөлөлт олон зүйл явсаар байгаад салбарын сайд нь одоо хөлдөхөө зарлачихсан. Сүүлийн олон жилд. Бүр тодорхой 6 жилд нэг мегаватт байтугай нэг киловаттын ч чадал нэмээгүй. Монгол Улс. Эрчим хүчин дээрээ нэг киловаттын, бараг нэг плитк нэмж халаах хэмжээний чадлын эх үүсвэр нэмээгүй ийм Эрчим хүчний яам тэнд зогсож байна. 

Дахиад нөгөө талд нь тэр өнгөрсөн жил айхтар ач холбогдолтой гэж байсан мөртөө хагас жил гаран бараг бүтэн жил гаран сайдгүй явчихдаг. Хэрэгтэй ч юм уу, хэрэггүй ч юм уу. Хэрэгтэй байсан бол одоо ач холбогдол өгөөд явмаар юм. Хоёр яам. Гэх мэтээр одоо яг өнөөдрийн ингээд яамдыг аваад үзэх юм болбол. 

Тэгэхээр нөхцөл байдал яг ийм л байгаа юм. Салбар бүр дээр яривал энэ нь улам илүү олон зүйл л ярьж болно. Энэ энэ бүхний цаана тогтолцооны болоод олон шинэчлэл, олон зүйл үүний цаана хийгдэж байгаа. 

Тэгэхээр энэ бүх Засгийн газрын шинэ бүтэц бүрэлдэхүүн, шинэ бүтцийн тухай хууль энэ бүгд дээр саяын энэ олон жилүүдэд явж байгаа энэ бугшмал асуудал, олон зүйл дээр ахиц дэвшил гарах болтугай л гэж ерөөе дөө. 

Г.Занданшатар: Баагаагийн Баттөмөр гишүүн. Дараа нь санал хураалттай. Гишүүд чуулганы танхимд. 

Б.Баттөмөр: Засгийн газрын бүтцэд өөрчлөлт орж ирж байна. Үүнийг Монгол Улсын Ерөнхий сайд Л.Оюун-Эрдэнэ зөв сонголт хийж долоо хэмжиж нэг огтолж оруулж ирж байх аа гэдэгт итгэлтэй байна. 

Улсын Их Хурал, Засгийн газрын ажлын уялдаа холбоог улам сайжруулах. Уг нь уялдаа холбоо гайгүй явж ирсэн. Ингээд парламентын гишүүд, Засгийн газрын гишүүн болохоор энэ уялдаа холбоо улам сайжирна гэдэгт итгэлтэй байна. 

Энэ сайд нарын тоо нэмэгдлээ гэж ингэж бас болохгүй. Хэчнээн сайд байж болно. 

Хамгийн гол нь Монгол Улс хөгжиж, Монголын ард түмний амьдрал дээшлэх ёстой. Тэр нэг сайд нэмснээр тэнд гарах зардал нэг их байгаад байх юм байхгүй. Харин сая манай зарим гишүүдийн хэлж байгаа тэр бүтээмжтэй холбоотой. Монгол Улсын өөрийнх нь бүтээмж маш бага байгаа шүү. Маш бага. Нэг ажилчны бүтээж байгаа бүтээмж, төсөв зарлага, эдийн засагтай харьцуулсан бүтээмжийг аваад үзэхээр маш бага байгаа. Ийм учраас бүтээмжтэйгээ холбогдож хийж байгаа байх гэдэгт итгэж байна. 

Ингээд хэд хэдэн санал байгаа юм. Хамгийн нэгдүгээрт нь энэ Эдийн засгийн хөгжлийн яам байгуулж байгаа бол маш зүйтэй. Үүнийг бол санал нэг байгаа. 

Монгол Улс энэ ардчилал, зах зээлийн нийгэмд шилжихдээ 30 жил явахдаа өөрийн тогтсон хөгжлийн загваргүй явж ирж байгаа юм. Өнөөдөр манайхан юу гэж ярьдаг вэ гэхээр төрд өмч байх хэрэггүй. Бүгдийг нь хувьчил. Төр битгий оролц гэдэг. Төр оролцдоггүй, төр өмчгүй загвар дэлхийд хаана ч байхгүй. 

Бидний нөгөө дагаж дуурайдаг Америк ч гэсэн төрийн өмчтэй, төрийн асар нарийн зохицуулалттай байж байгаа шүү дээ. Ийм ийм юмаа бодох ёстой. Хамгийн гол нь одоо энэ Засгийн газрын хийх ёстой ажил бол Монгол Улсын яг өнөөгийн нөхцөлд энэ ингээд гажуудчихсан нөхцөлд төрийн ямар загвар, ямар төрийн зохицуулалтуудыг, төрийн ямар бодлого байх ёстой вэ гэдгээ их сайн хийх ёстой гэдгийг би өнөөдөр хэлэх гэж байгаа юм. 

Бид хуримтлалтай болох хэрэгтэй байгаа юм. Энэ 30 жилийн хугацаанд ингээд үзэхээр бид татвар хураагаад Монголын төр мөнгөтэй болохгүй. Өөр аргууд зөндөө байна шүү дээ. Үүнийг гаргаж ирж байх ёстой. 100 долларын бүтээгдэхүүн гаргаад 10 доллар нь төсөвт ордог. Төмрийн хүдрээ 100 доллароор худалдаад 1000 доллароор арматур авдаг. 300 долларын үнэтэй нүүрсээ 60 доллароор худалддаг ийм загвар, ийм бүтэц, ийм арга барилаар цаашаа явахгүй. 

Ийм учраас энэ болгоныг өөрчлөх шаардлагатай. Хуримтлалтай болоод хамгийн түрүүнд шийдэх ёстой асуудлын нэг бол энэ эрүүл мэндийн салбар. Үнэхээр доголдчихсон байгаа. Хамгийн муу ажиллагаа бол эрүүл мэндийн салбарт байж байна. Эмч, ажилчдын хувьд бол үнэхээр зүтгэлтэй сайн ажиллаж байна. Шинжлэх ухаан, технологийн ололт нэвтрээгүй байна. Хөрөнгө мөнгө алга байна. Ийм учраас үүнийгээ хийх ёстой. 

Дараагийнх нь бол энэ боловсролын салбараа дэмжих ёстой. Шинжлэх ухаандаа мөнгө хаях ёстой. Ийм ийм асуудлуудаар энэ хуримтлалтай болж байж хийх ёстой. Энэ бол Засгийн газрын бүтэц, бүрэлдэхүүнтэй холбоотой гэж ингэж би өнөөдөр хэлэх гэж байгаа юм. 

Одоо энэ өвөл хоёр салбар маш аюултай байгаа. 

Нэгдүгээрт нь, энэ эрүүл мэндийн салбар. Энэ коронагийн дараах энэ өвчлөл, коронагийн дараа үүссэн нөхцөл байдлаас бид яаж гарах юм. Өнөөдөр бид шийдлээ олоогүй. Маш олон хүн нас барж байна, үхэж байна. Үүнийг иргэд юу гэж үзэж байна гэхээр зэрэг коронатай холбоотой, вакцинтай холбоотой гэж үзэж байна. Энд Эрүүл мэндийн яам, Засгийн газрын зүгээс шийдвэртэй хариу өгөх шаардлагатай. 

Дараагийн асуудал энэ эрчим хүчний салбар. Өнөөдрийн хэрэгцээ 1400 мегават. Эрчим хүчний салбарын суурилагдсан тэр хүчин чадал нь 1200. Ийм л байдалтай болчихсон байж байгаа шүү дээ. Энэ өвөл хот хөлдөж магадгүй. Маш их олон газар асуудлууд гарч магадгүй. Энэ дээр анхаарах шаардлагатай гэдгийг хэлэх гэж байгаа юм. 

Хуримтлалтай болно гээд байдаг нь юу вэ гэхээр энд хамгийн түрүүнд энэ баялгийн менежментээ маш сайн хийх ёстой. Сая би тэр баялгуудыг үнэгүй гаргаж байгаа талаар ярьсан. 

Дараагийн асуудал энэ далд эдийн засгийг ил болгох ёстой. Монголын эдийн засагт эдийн засагтай тэнцүү хэмжээний далд эдийн засаг байгаа. Ирэх жилийн төсвийн орлогын 17.3 их наяд төгрөг гэсэн. Энэ бол байж болохгүй. Үүнээс их хэмжээгээр төлөвлөх ёстой. 

Дараагийн асуудал энэ авлигатай тэмцэх ёстой. Авлига Монголд бүх юм эдийн засгаар баталгаажаагүй учраас мухардалд орчихсон байж байгаа. Авлига яагаад хүчтэй байна гэхээр эдийн засгаар баталгаажчихсан байна. 

Ийм учраас Засгийн газар, Их Хурлаас энэ авлигатай тэмцэх чиглэлд маш хатуу байр суурь баримталж ажиллах ийм шаардлагатай. 

Ингээд Засгийн газрын бүтэц бүрэлдэхүүнийг дэмжиж байна. Хамтарч ажиллана. 

Г.Занданшатар: Б.Баттөмөр гишүүн маш чухал үг хэллээ. 

Ингээд гишүүд үг хэлж дууслаа. Байнгын хорооны саналаар Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Монгол Улсын Засгийн газрын тухай хуульд нэмэлт, өөрчлөлт оруулах тухай, Архив, албан хэрэг хөтлөлтийн тухай хуульд өөрчлөлт оруулах тухай, Бүсчилсэн хөгжлийн удирдлага, зохицуулалтын тухай хуульд нэмэлт, өөрчлөлт оруулах тухай, Монгол Улсын хилийн тухай хуульд нэмэлт, өөрчлөлт оруулах тухай, Монгол хэлний тухай хуульд нэмэлт оруулах тухай, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай, Сонгуулийн автоматжуулсан системийн тухай хуульд нэмэлт оруулах тухай, Кино урлагийг дэмжих тухай хуульд өөрчлөлт оруулах тухай, Коронавируст /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай, Хөгжлийн бэрхшээлтэй хүний эрхийн тухай хуульд нэмэлт оруулах тухай, Шуудангийн тухай хуульд нэмэлт оруулах тухай, Улсын бүртгэлийн ерөнхий хуульд нэмэлт оруулах тухай, Төсвийн тухай хуульд нэмэлт, өөрчлөлт оруулах тухай хуулийн төсөл болон “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийг үзэл баримтлалын хүрээнд хэлэлцэх нь зүйтэй гэсэн саналын томьёоллоор санал хураалт явуулна. Санал хураалт. /алх цохив/
Санал хураалтад 56 гишүүн оролцож, 48 гишүүн дэмжиж, 85.7 хувийн саналаар энэ санал дэмжигдлээ. 

Төслүүдийг хэлэлцэх нь зүйтэй гэж гишүүдийн олонх үзсэн тул төслүүдийг үзэл баримтлалын хүрээнд хэлэлцэхийг дэмжсэнд тооцон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 

Төрийн байгуулалтын байнгын хороо одоо “Жанжин Д.Сүхбаатар” танхимд хуралдана. 

Хоёр.“Ажлын хэсэг байгуулах тухай” Улсын Их Хурлын 

тогтоолын төсөл

“Ажлын хэсэг байгуулах тухай” Улсын Их Хурлын тогтоолын төслийг хэлэлцэнэ. Дараагийн асуудалд орж байна. 

Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Нийгмийн бодлогын байнгын хорооны дарга Мөнхөөгийн Оюунчимэг танилцуулна. 

М.Оюунчимэг: Улсын Их Хурлын дарга, эрхэм гишүүд ээ, 

Монгол Улсын Их Хурлын чуулганы хуралдааны дэгийн тухай хуулийн 93 дугаар зүйлд заасны дагуу “Ажлын хэсэг байгуулах тухай” Улсын Их Хурлын тогтоолын төслийг боловсруулж, Төрийн байгуулалтын байнгын хороо 2022 оны 08 дугаар сарын 29-ний өдрийн хуралдаанаараа хэлэлцлээ. 

“Ажлын хэсэг байгуулах тухай” Улсын Их Хурлын тогтоолын төсөлд Монгол Улсын Үндсэн хуулийн хэрэгжилтийн байдалд судалгаа, дүн шинжилгээ хийж, судалгааны дүнд үндэслэн хэлэлцүүлэг зохион байгуулах, олон нийтээр хэлэлцүүлэх, санал, дүгнэлт боловсруулах ажлын хэсэг, зохион байгуулалтын ажлын дээд хэсэг, дүн шинжилгээнд үндэслэн Монгол Улсын Үндсэн хуулийн нэмэлт, өөрчлөлтийн талаар нийгмийн зөвшилцөл хэрэгжүүлэх, улс төрийн нам, иргэний нийгмийн төлөөллийн ажлын дээд хэсэг Монгол Улсын Үндсэн хуулийн хэрэгжилтийн байдалд судалгаа, дүн шинжилгээ хийх эрдэмтэн, судлаачдын ажлын дэд хэсгийн бүрэлдэхүүнийг хавсралтаар батлахаар боловсруулсан болно. 

Байнгын хорооны хуралдаанаар дээрх тогтоолын төслийг хэлэлцэх үед Улсын Их Хурлын гишүүн Н.Энхболд, Д.Тогтохсүрэн нар Улсын Их Хурлын тогтоолын төслийн талаар саналаа илэрхийлсэн болно. 

Байнгын хорооны хуралдаанд оролцсон гишүүдийн олонх буюу 72.7 хувь нь Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэж үзлээ. 

Улсын Их Хурлын эрхэм гишүүд ээ, 

“Ажлын хэсэг байгуулах тухай” Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэн Улсын Их Хурлын тогтоолын төслийг баталж өгөхийг Та бүхнээс хүсье. 

Анхаарал хандуулсанд баярлалаа. 

Г.Занданшатар: Төрийн байгууллагын байгууллагын гишүүд Хишгээгийн Нямбаатар, Ёндонпэрэнлэйн Баатарбилэг, Мөнхөөгийн Оюунчимэг “Жанжин Д.Сүхбаатар” танхимд хэлэлцүүлэгтэй.

Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүд байна уу?

Одонгийн Цогтгэрэл. Цэрэнпилийн Даваасүрэн гишүүнээр тасаллаа. Цэрэнпилийн Даваасүрэн гишүүнийх ороогүй байна. Содномын Чинзориг гишүүн.

С.Чинзориг: Энэ Байнгын хорооны гаргасан санал, Их Хурлын тогтоолын төслийг дөнгөж сая гар дээрээ аваад үзэж байна л даа. 

Тэгээд үүнийг чинь харахаар Үндсэн хуулийн хэрэгжилтийн байдалд үнэлгээ шинжилгээ хийж дүгнэлт хийх, хэлэлцүүлэг зохион байгуулах, ард нийтээр хэлэлцүүлэх, санал, дүгнэлт боловсруулах гээд. Тэгээд дахиад л бид Үндсэн хуульдаа өөрчлөлт оруулах тухай асуудал л ярих нь л дээ.

 Би бол энэ тогтоолын төслийг дэмжмээргүй байна. Одоо бидэнд чинь Үндсэн хуульдаа өөрчлөлт оруулах асуудал ярихаас гадна нийгэм, эдийн засгийн байдал, энэ инфляцын түвшингийн хөөрөгдөл, үнийн өсөлт, иргэдийн амьжиргааны байдлын доройтол, энэ хил гаалийн чинь гацаатай байдал, импортын орлого нэмэгдүүлж, экспортын орлогыг нэмэгдүүлэх гээд асар энэ нийгэм, эдийн засагтай холбоотой, иргэдийн амьжиргаатай холбоотой асуудал байна шүү дээ. 

Одоо тэгээд үүнийгээ боливол яасан юм, Их Хурлын дарга аа. Одоо юм л бол одоо бид чинь эцгийнхээ толгойд гараа хүргээд толгойг нь маажаад байдаггүй биз дээ. Дөнгөж саяхан хэдхэн хоногийн өмнө Үндсэн хуульд нэмэлт, өөрчлөлт, цэцийн дүгнэлтийг үндэслээд энэ давхар дээлтэй холбоотой асуудлыг нь шийдээд өглөө. Одоо болно шүү дээ. Хавар Үндсэн хуулийн цэц дүгнэлтээ гаргаад пропорциональ тогтолцоо Үндсэн хууль зөрчөөгүй гэсэн шийдвэр гаргачихсан. Одоо тэгээд болно шүү дээ. 

Тийм учраас дахиж энэ Үндсэн хуулийн хэрэгжилтийн байдалд дүн шинжилгээ хийх, ард нийтээр хэлэлцүүлэг зохион байгуулах, Үндсэн хуульд нэмэлт, өөрчлөлт оруулах, санал боловсруулах, ажлын хэсэг байгуулах гэсэн энэ асуудлаа одоо больё. Одоо энэ улс орны нийгэм, эдийн засгийн байдал, иргэдийн амьжиргааны түвшинтэй холбоотой энэ эдийн засаг, төсөв санхүүгийнхээ байдалтай холбоотой юм руугаа Их Хурал анхаарлаа хандуулмаар байна шүү дээ.

 Ийм хэлэлцүүлэг, ажлын хэсэг байгуулаад хэлэлцүүлэг зохион байгууллаа ч гэсэн би бол дэмжихгүй. Ямар нүүрээрээ бид Үндсэн хуулийн цэцээр болохоор өөрсдөдөө хэрэгтэй гэж байгаа юм шиг асуудлыг нь сонгуулийн пропорциональ тогтолцоотой холбоотой асуудал. Их Хурлын гишүүн Засгийн газрын гишүүн байж болох асуудлыг нь цэцээр шийдүүлчхээд. Одоо тэгээд ямар асуудлыг нь ард нийтээр санал асууж өөрчлөлт оруулна гэж ингэж очих юм. Би л магад дахиж энэ Үндсэн хуулийн нэмэлт, өөрчлөлтийн асуудлаар хэлэлцүүлэг зохион байгуулна гэж тойрогтоо очиж чадахгүй. 

Ард иргэдийнхээ нүүрийг харж чадахгүй байх. Би энэ тогтоолын төслийг дэмжмээргүй байна, дарга аа. Үүнийг хойшлуулаад бусад энэ Засгийн газрыг нь богино хугацаанд байгуулах, ажил төрлийг нь эхлүүлэх, энэ өвөлжилтийн асуудал хүндрэх нь. Энэ хичээл сургуулийн асуудал, энэ хил, гаалийн боомтын асуудал, энэ эрүүл мэндийн асуудал гээд асар их ажил байна шүү дээ. Энэ юмандаа энэ үлдэж байгаа энэ ээлжит бус чуулганыхаа хуралдааны цагийг зарцуулбал яасан юм. 

Тийм учраас би энэ Үндсэн хуулийн нэмэлт, өөрчлөлттэй холбоотойгоор дахиж Их Хурал дээр ярих шаардлагагүй ээ. Одоо болно шүү дээ. Юм бол одоо тэгээд энэ эцгийнхээ толгойг бид чинь байн байн гар үрээд маажаад байдаггүй биз дээ. Одоо болох байх аа. Би бол арай дэндэж байна гэж бодож байна. 

Үндсэн хуулиас бүх юм болоод энэ улс орон хөгжихгүй байгаа, энэ улс орон ингээд хүндрээд байгаа асуудал байхгүй гэж бодож байна. Ямартай ч гэсэн энэ 12 сарын 31-ний дотор санал, дүгнэлт боловсруулна гэдэг асуудлыг зөвшөөрөх боломжгүй байна. Хугацааг нь бүр хойшлуулдаг юм уу. Үгүй бол 2024 оны сонгуулийн дараа болдог юм уу. 

Тийм учраас энэ олон түмэн ч гэсэн дэмжихгүй байх. Тэгэхээр энэ асуудлыг хэлэлцэх шаардлагагүй болов уу гэж бодож байна. Би л лав дэмжих боломжгүй л юм байна. 

Г.Занданшатар: Ажлын хэсгийн дарга Салдангийн Одонтуяа Улсын Их Хурлын дэд дарга асуултад хариулна. 

С.Одонтуяа: Тэгэхээр Үндсэн хуулийн нэмэлт, өөрчлөлтийн талаар улс төрийн намууд 2022 оны 06 дугаар сарын 09-ний өдөр тунхаг гаргасан байдаг. Энэ тунхгаар зөвхөн ганцхан давхар дээлийн асуудал ерөөсөө яриагүй. 

Хүний эрхийг Үндсэн хуулиар бүрэн хамгаалах. Мөн ард түмнийг төлөөлөх парламентын чадавх, хариуцлагыг нэмэгдүүлэх. Ингээд хот, хөдөөгийн хөгжил гээд нэлээд олон асуудал дээр улс төрийн намууд ярилцсан байдаг юм. 

Тэгэхээр одоо давхар дээлээ өөрсдөө ингээд баахан янз бүр болгож шийдчихээд бусад юмыг чинь ярихгүй ээ гэдэг ийм асуудал байж болохгүй. 

Тэгэхээр улс төрийн намууд энэ сонгуулийн тогтолцоог улам төгөлдөржүүлэх асуудал л бидний энэ тунхаг бичгийн хамгийн гол асуудал байсан юм гэдгийг сүүлийн үед байнга ярьж шахаж байгаа. 

Тэгэхээр Үндсэн хуулийн цэцийн 01 дүгээр тогтоолоор бол Т.Доржханд гишүүн хандсан. Энэ ямар учиртай вэ гэхээр цэц олон янзын шийдвэр гаргачихсан байгаа. 2012 онд болно гэж нэг гаргаад, 2015 онд болохгүй гээд нэг гаргачихсан. 2016 онд. 

Тэгэхээр энэ олон талын шийдвэрээ нэг мөр болгож өгөөч ээ гэж цэцэд хандахад энэ 01 дүгээр тогтоол гарсан. Энэ тогтоолоор цэц юу гэж дүгнэсэн бэ гэхээр энэ хоёр тогтоолыг хүчингүй болголоо. Харин Улсын Их Хурал энэ асуудлыг өөрсдийнхөө бүрэн эрхэд хамаарч байгаа асуудлыг эцсийн шийдвэр болго гэсэн ийм зүйлийг гаргасан байгаа. 

Улсын Их Хурлын сонгуулийн тогтолцооны асуудал нь Улсын Их Хурлын бүрэн эрхэд хамаарч байгааг шийдвэрлэсэн эцсийн шийдвэр болохыг тэмдэглэлээ гэж байгаа юм. 

Тэгэхээр нэг ёсондоо цэц бол гаргачихсан. Т.Доржханд гишүүн. Ажлын хэсгийнхний бидний саналаар бол энэ сонгуулийн тогтолцоо чинь дахиад өөрчлөгдчихнө. 

Тийм учраас үүнийг Үндсэн хуульдаа түгжиж авъя. Үндсэн хуульдаа оруулъя гэсэн нэг дэх асуудал. 

Хоёр дахь асуудал бол энэ парламентын тогтолцоотой холбоотойгоор болон давхар дээлтэй холбоотойгоор энэ гишүүдийн тооны асуудлыг Т.Доржханд гишүүн цэцэд хандсан байдаг. 

Тийм учраас энэ тооны асуудлыг Улсын Их Хурал хэлэлцвэл зөвхөн Үндсэн хуульд нэмэлт, өөрчлөлт оруулах журмаар л шийдэх боломжтой байгаа. 

Тийм учраас Засгийн газрыг энэ чиглэлээрээ асуудлыг судлаад асуудлыг оруулж ир гэж байгаа юм. Тэгэхээр цэцийн шийдвэрийнхээ талаар Т.Доржханд гишүүн нэмээд хариулах байх. Бид ганцхан давхар дээлээ шийдчихээд бусдыг нь шийдэхгүй гэж хаяж болохгүй. 

Хоёр дахь тогтоол бол Үндсэн хуулийн нэмэлт, өөрчлөлтийг хэлэлцэхийн тулд бүр том ажлын хэсэг гаргаж байгаа. Эрдэмтэн судлаачид. Тэр хуучин Ардын Их Хурлын депутат байсан хүмүүс, улс төрийн намуудын оролцоо гээд. Энэ бол хоёр дахь тогтоолоор ажлын хэсэг байгуулагдана. 

Тэгэхээр үүнийг өргөн хүрээтэй, нухацтай ярих асуудал байгаа юм. Түүнээс биш ганцхан бид давхар дээрээ шийдчихлээ. Бусдыг нь хаа, үүнийг дараа шийд гэдэг ийм хулхидсан зүйл байж болохгүй юм. 

Г.Занданшатар: Тогмидын Доржханд гишүүн хариулна. Энэ ажлын хэсэг. Төрийн байгуулалтын байнгын хорооноос С.Одонтуяа гишүүнээр ахлуулсан. Т.Доржханд, Ж.Сүхбаатар, Ж.Мөнхбат гээд гишүүд орсон ажлын хэсэг байгуулаад энэ тогтоолын төслийг боловсруулсан билээ. 

Т.Доржханд: С.Чинзориг гишүүний асуултад нэмээд хариулчихъя. 

Тэгэхээр хоёр янзын тогтоол байгаа шүү. Тэгээд таны асуулт бол хоёр дахь тогтоолын төслийг үзсэн байх шиг байна. Тэр дээр Үндсэн хуулийн нэмэлт, өөрчлөлт, ялангуяа энэ суурь тогтолцооны асуудлуудыг маш олон байр сууринаас илэрхийлсэн. Судлаачид.

1992 онд анхны ардчилсан Үндсэн хуулийг хийсэн. Ардын Их Хурлын депутатууд. Тэгээд нэмэх нь улс төрийн намууд. Бүтэн жилжингээ бид хэлэлцсэн, ярьсан.

Тэгээд цаашдаа ер нь энэ хоёр танхимтай болох юм уу. Ерөнхийлөгчөө парламентаас сонгох юм уу. Цаашаа энэ тогтолцооны өөрчлөлтөө хийх юм уу гэдэг олон байр суурийг нэгтгэх зорилгоор энэ том ажлын хэсгийг байгуулж байгаа. Улсын Их Хурлын даргаар ахлуулаад. 

Тэгээд энэ бол цаг хугацаа шаардах юм байна. Таны хэлж байгаа шиг өнөө маргаашийн асуудал биш юм. Тэгээд тийм болохлоор та мэдээллээ тодорхой болгох үүднээс. Энэ бол урт хугацаанд чиглэсэн. 2024 онд бас Үндсэн хуулийн 100 жилийн ой болох юм байна лээ. Тэр агуулгаараа бас хоёр жилийн хугацаанд энэ иргэддээ мэдээллийг нь өгье. Судлаачдынхаа байр суурийг нэгтгэе. Олон талынхаа байр суурийг нэгтгээд цаашаагаа ямар байдлаар бид явах юм бэ, хөгжих юм бэ. Засаглал нь ямар хэлбэртэй байх юм. 

Тэгээд үүнийгээ нэг тийшээ хагалахгүй бол ингээд ард түмний дунд, иргэдийн дунд үл ойлголцол үүсээд байна. Тэгээд ийм л агуулгаар байгуулж байгаа ажлын хэсэг байгаа. 

Тэгээд энэ бол өнөөдрийн төсөв мөнгө, эдийн засгийн нөхцөл байдалтай холбоотой биш юм шүү. Энэ бол урт хугацаандаа ямар байдлаар явах нь зүйтэй юм бэ гэдэг нэлээд их хугацаа шаардсан ажлын хэсэг юм шүү гэж ойлгоорой. Баярлалаа. 

Г.Занданшатар: Содномын Чинзориг гишүүн тодруулж асууя. 

С.Чинзориг: Тэгэхээр ингэж болохгүй. Их Хурал ийм байдлаар ажиллаж болохгүй шүү дээ. 

Энэ олонх чинь парламент чинь төрийн бодлогоо тодорхойлоод, бодлогоо хэрэгжүүлдэг парламент юм байгаа биз дээ. Энэ зарчмаар явах хэрэгтэй шүү дээ. Яагаад Үндсэн хуульд ахиж өөрчлөлт оруулах асуудал ярина гэхээр манай олонх хариулахгүй цөөнхөөр хариулуулаад байгаа юм. Сүүлдээ ерөөсөө энэ парламентын чинь бодлогыг, энэ төрийн бодлогыг чинь энэ цөөнх тодорхойлдог болчихсон юм уу. Ийм зарчим байж болохгүй. Их Хурлын дарга аа.

Хоёр дахь асуудал чинь Засгийн газарт чиглэл өгөх тухай гээд тогтоол оруулж ирж байна шүү дээ. Гишүүдийн тоог нэмэгдүүлэх, сонгуулийн тогтолцооны асуудлаар, тогтолцоог боловсронгуй болгох асуудлаар Үндсэн хуульд нэмэлт, өөрчлөлт саналаа оруулж ир гэж Засгийн газарт чиглэл өгөх гэж байгаа Их Хурлын тогтоол батлах гэж байна шүү дээ. Ингэж болохгүй шүү дээ. 

Дөнгөж сая Үндсэн хуулийн цэцээр бид Үндсэн хуульд өөрчлөлт оруулчихаад тэгээд маргааш нь Үндсэн хуульд өөрчлөлт оруулаад байхгүй. 

Хоёрдугаарт, Засгийн газарт чиглэл өгөх, Засгийн газар Үндсэн хуульд өөрчлөлт оруулах асуудал…/минут дуусав/

Г.Занданшатар: С.Чинзориг гишүүн ээ, та дараагийн асуудлыг андуураад яриад байна. 

Дараагийн асуудал Засгийн газарт чиглэл өгөх юм. Одоо чинь энэ урт хугацааны асуудал ярьж байгаа. Та чинь Улсын Их Хурлын тогтоол батлаад, ард түмний саналыг сонсоод, хөдөө явж ажиллаад, тэгээд Төрийн байгуулалтын байнгын хорооноос санал, дүгнэлт гаргаад. Бас түүн дээр цэцийн 01, 02 дугаар тогтоол гараад. Тэр бүхэнтэй уялдуулаад Төрийн байгуулалтын байнгын хорооноос С.Одонтуяа гишүүнээр ахлуулсан, манай Ш.Раднаасэд, Ж.Сүхбаатар гишүүд нар оролцсон. Т.Доржханд гишүүн оролцсон. Ж.Мөнхбат гишүүн оролцсон ийм ажлын хэсэг байгуулаад. Ажлын хэсгийн дүгнэлт. 

С.Чинзориг гишүүн ээ хариултаа сонс. Хөөш. Энэ ажлын хэсэг дүгнэлтээ оруулж ирж байгаа. Түүнээс тэр олонх цөөнхтэй гол нь асуудал биш. Асуудлаа ойлгож ярих хэрэгтэй. Тэгээд бөөн шуугиулж ярьж ярьчхаад. Одоо тэгээд үүнийг чинь зүгээр хаячхаж болохгүй шүү дээ. Энэ чинь бас.

Одонгийн Цогтгэрэл гишүүн. 

О.Цогтгэрэл: Энэ сая цэцтэй нийлж гэх үү, цэцийн шахалтаар гэх үү. Цэц үүрэг даалгавраа маш сайн биелүүлээд Үндсэн хуулийг хүчингүй болгочихсон учраас гэх үү. Ингээд Үндсэн хуулийн өөрчлөлт явсан. 

Энэ Үндсэн хуулийн өөрчлөлттэй уялдуулаад энэ давхар дээлтэй холбоотойгоор уялдуулаад гишүүдийн тоог нэмэх асуудал яригдах нь. Гишүүдийн тоотой холбоотойгоор дахиад нөгөө пропорциональ, холимог тогтолцоо яригдах нь. Дахиад л бид нарын шинэ улс төр эхэлнэ л дээ. 

Пропоционалиар орж болох нь. Намын жагсаалтаар орж ирэх нь. Хаалгаар гаргасан чинь тооноор орж ирдэг болох нь гээд л одоо ингээд дараагийн том том улс төрүүд нь яригддаг. 

Тэгэхээр үүнтэй холбоотой би одоо яг энэ ажлын хэсгийн гишүүн Ж.Сүхбаатар гишүүнээс асуучихъя гэж бодож байна л даа. Сая олонх цөөнх гээд байна лээ. Олонхын гишүүнээс. Тэгээд бас судлаач гишүүн гэж үзээд. 

Ер нь саяын энэ олон асуудлуудыг чинь яван явсаар тэр хоёр танхимтай парламент гэдэг юм чинь шийдэхгүй юу. Судлаачид, олон хүмүүс холбооны улсад хэрэглэдэг л гэсэн. Нэгдмэл улсуудад зөндөө л хэрэглэдэг бололтой юм байна лээ. Манайх ч гэсэн өмнө нь хоёр танхимтай байсан гэж зарим нь ярьдаг. Манайх чинь хоёр танхимтай биш хоёр шатлалтай парламентын тогтолцоог бас туршиж үзсэн байдаг. 

Тэгэхээр саяын энэ олон улс төржилт бол бид нарт тулгарч байгаа энэ олон асуудал. Яах вэ, мэдээж энэ том асуудал л даа. Шинэ Үндсэн хууль, шинэчилсэн Үндсэн хуулийн тухай яриа юм шиг байгаа юм. 

Тэгэхдээ ер нь дараагийн нөхцөл байдалд тэр хоёр танхимтай парламентын тухай дээр ер нь энэ ажлын хэсэг болоод энэ хүрээнд юм яригдах уу? Үүнээс том асуудлаар яригдах ёстой. Ер нь онолын хувьд үүн дээр ямар байр суурьтай. Онолдоод ч юу байх вэ дээ. Нөхцөл байдлын хувьд энэ дээр ер нь ямар түүхэн байр сууриуд байгаа юм. Одоо ямар байр суурь баримталж байгаа юм бэ? 

Г.Занданшатар: Жамъянхорлоогийн Сүхбаатар гишүүн хариулъя.

Ж.Сүхбаатар: Энэ зүгээр, гишүүд ээ юу шүү дээ. Энэ одоо нөгөө бид хэд нэг их яачихсан ч юм биш. Нөгөө бодлогоор л Улсын Их Хурал, Төрийн байгуулалтын байнгын хороо өмнө нь хийгдсэн ажлынхаа хүрээнд энэ ажлыгаа бас бодлогоор сайн явуулах тухай сая Г.Занданшатар дарга тодорхой хэллээ л дээ. Ингээд хийсэн юм. 

Тэгээд энд бол хоёр асуудал байгаа юм. Нэг нь, нэмэлт, өөрчлөлтийнхөө асуудлыг ер нь явуулах тэр асуудалд нь яг тооцоо судалгаагаа хийгээд Засгийн газар нь бас ажилладаг. Нөгөөдөх нь бол энэ нэмэлт, өөрчлөлт шууд. Шинэ Үндсэн хууль ч гэдэг юм уу, тэр хоёр танхим эд нарыг юу юугүй ярьж болохгүй. 

Эхлээд Үндсэн хуулийнхаа байдалд иж бүрэн үнэлэлт дүгнэлт өгье. Судалгаа шинжилгээ хийе. Шинжлэх ухаан ч хандъя. Тэгээд тэрнийхээ дүн хэлэлцүүлгийг үндэслээд олон нийттэй ярья гэдэг. Удаан хугацаанд үргэлжлэх ажлын хэсгийг төрийн бодлогоор залуурдахын тулд хийж байгаа. Одоо энэ чинь замбараагүй үе үе Үндсэн хуулиар оролдоно гээд л. Нэг бол хоёр танхим, нэг бол суурь асуудлуудыг өөрчлөх тухай ийм эрс эрс мэдэгдлүүд яригдаад байна шүү дээ. 

Тэгэхээр үүнийг төрийн бодлогоор, төрийн энэ гал тогоонд нь энэ улс төрийн намууд, судлаачдыгаа тодорхой цаг хугацаа шаардсан нүсэр асуудал дээр эхлээд эрдэмтэн мэргэд, улсууд нь дүн шинжилгээ хийчих. Тэгээд энэ дээр улс төрийн байр сууриа. Ингээд явах ажлыг системтэйгээр явуулах үүднээс тэр Их Хурлын “Ажлын хэсэг байгуулах тухай” тогтоолыг гаргая гээд байгаа юм. 

Түүнээс биш өнөө маргааш чи тэр Үндсэн хуулийн асуудлыг ингээд иж бүрнээр ярих гээд байгаа юм байхгүй.

Тэр хоёр танхим гэдэг бол яах вэ, зүгээр хувь хүнийхээ хувьд ярихад шинэ Үндсэн хуулийн асуудал байдаг. Шинэ Үндсэн хуулийг ярина гэдгийг бол манайхан бас ойлгомоор байгаа юм. 

Шинэ Үндсэн хууль гэдэг бол шинэ нийгмийн тухай яриа шүү. Бас хэтрүүлж болохгүй. Шинэ Үндсэн хууль гэдэг бол том хувьсгал явагдаж байж хийгдэх ажил шүү бас. Мөн үндэсний асар том тулгамдсан асуудлыг шийдэхийн тулд ард түмнээрээ ярилцах асуудал байхгүй юу. 

Тэгэхээр ийм асуудал руу хэдүүлээ нэг харахад танхим яриад байгаа юм шиг боловч парламентынхаа тогтолцоонд иж бүрэн том өөрчлөлт хийх нь цаашаа бусад бүх төрийн байгууламжийн системд нөлөөлөх юм байгаа юм. Бүх юманд. 

Тэгэхээр энэ асуудлуудыг хүмүүс хөндөөд байгаа учраас, яриад байгаа учраас, улс төрийн түвшинд ингээд яваад байгаа учраас үүнийг Монгол Улсын Их Хурал бол анхнаас нь ингээд өөрийнхөө бүрэн эрхийнхээ хугацаанд дүн шинжилгээ хийе гэдэг асуудлаа эхлээд тавьж байгаа юм. Тэгээд хэлэлцүүлгээ явуулж байя. Зөвшилцлийнхөө ажлын суурийг явж байя. 

Тэгээд энэ цаашаагаа бусад парламентын үед ингээд үргэлжлэх байх. Тэгэхгүй бол тэнд ч одоо ингээд бид нарын саналыг сонсохгүй байна. Тэр хоёр танхим ярьдаг улсууд сонсохгүй байна. Эсвэл сонгуулийн тогтолцооны янз бүрийн юм ярьдаг улсууд ч сонсохгүй байна гээд байгаа учраас энд маш олон талын хүмүүсийн оролцоо ажлын хэсэг дээр тусгагдах нь зүйтэй юм. Хоорондоо байр суурийн зөрөөтэй улсууд хүртэл энд орж байгаа юм. 

Тийм учраас Монгол Улсын Их Хурлын дарга ажлын хэсгийн ахлагчаар ажиллаад, тэгээд дараа жилийн төсөвтөө оруулаад. Ингээд энэ бол яаруу сандруу явахгүй. Энэ олон гадуур дотуур яригдаад байгаа яриануудыг дүн шинжилгээн дээр суурилаад ингээд нэг аваад төр бодлогоороо залуурдаад, ингээд хамаа намаагүй энд тэнд Үндсэн хуулиа ингэе, тэгье гээд байдаг юмыг хамжааргатай л болгож байгаа юм даа. Одоо энгийнээр хэлбэл.

Түрүүний тэр асуудал бол нэмэлт, өөрчлөлтийн асуудал гээд Монгол Улсын Ерөнхий сайд, Монгол Ардын намын дарга өөрөө удаа дараа мэдэгдсэн. Сая ч гэсэн энэ дээр Т.Доржханд гишүүний асуултад хариулсан байгаа юм. Энэ бол эрх баригч Монгол Ардын нам өөрөө бас тодорхой бодлогын юм явуулж байгаа. Тэгэхдээ хөтлөгдөж байгаа тийм асуудал гэж ойлгохгүй байгаа юм. 

Тийм учраас Улсын Их Хурлын дарга чиглэл өгөөд, Төрийн байгуулалтын байнгын хорооны дарга ороод ингээд Улсын Их Хуралд суудалтай намуудынхаа төлөөлөлтэй ойлголцоод тэгээд энэ асуудлуудыг явуулж байя гэдэг үүднээс энэ асуудлыг л оруулж ирсэн ийм л юм байгаа юм. Түүнээс өөр асуудлууд, зорилго байхгүй. Өмнөх тунхаг бичиг, Төрийн байгуулалтын байнгын хороо, цэцийн тогтоол гээд бүх юм хоорондоо уялдаж байгаа. 

Г.Занданшатар: Цэрэнпилийн Даваасүрэн гишүүн.

Ц.Даваасүрэн: Оройн мэнд. Ж.Сүхбаатар гишүүн ээ. Энэ чинь нэг тийм судалгаа бас биш юм байна. Би хараад бүр гайхчихлаа.

Гишүүний тоог шинэчлэн тодорхойлох, сонгуулийн тогтолцооны зарчмыг тогтоох талаар Үндсэн хуульд нэмэлт, өөрчлөлт оруулах журмын тухай хууль гээд. 

Г.Занданшатар: Энэ дараагийн асуудал. 

Ц.Даваасүрэн:  Үгүй үгүй. Ер нь. Ерөнхийдөө энэ чинь ингээд л явах гээд байна шүү дээ. Ажлын хэсэг байгууллаа ч гэсэн. Тэгэхээр ийм байгаа юм байна. Засгийн газар чиглэл өгөх юм байна. 

Тэгэхээр манай Т.Доржханд парламентын ардчилал гээд л байгаа юм. Одоо ингээд хийе. Хэдүүлээ 150 ч юм уу, 102 болгоё. Дахиад дараагийн Т.Доржханд дараагийн сонгуулиар гарч ирчхээд л энэ болохгүй байна. Парламентын ардчилал. Одоо хоёр танхимтай парламенттай болно. 500 хүнтэй болгоно. 

Гурав дахь Т.Доржханд гарч ирэхээрээ үгүй ээ, энэ ерөөсөө болохгүй юм байна гээд л ингээд бас “парламентын ардчилал” гээд л ингээд байгаа байхгүй юу. 

Тэгэхээр Үндсэн хууль гэдэг бол одоо тэгж хамаагүй тоглодог юм биш ээ. Бид нарын амьдрах дүрэм байхгүй юу. Чи дүрэмгүй болоод ирэхээр юу болно гэж бодож байна. Эмх замбараагүй байдал байхгүй юу. Жолоодлогогүй болно. 

Тийм учраас үүнийг ганц л шийдэх хүн байгаа. Иргэд. Энэ чинь иргэдийн амьдрах л дүрэм. Ерөнхий дээд хязгаар байхгүй юу. Бидний ажиллаж амьдрах дээд хязгаар байхгүй юу. Үүнийгээ ингээд байнга хөдөлгөөд ингээд байх юм бол энэ чинь ёстой дараагийн гарч ирсэн Ц.Даваасүрэн гуай, тэрний дараагийн Ц.Даваасүрэн гуай гээд л ингээд л яваад өгнө шүү дээ наадах чинь. Бас л гоё юм ярина шүү дээ. Одоо бусад улс орон ийм байна, тэр ийм байна гээд. Дэлхийн энэ улс орнууд чинь авах жишээ зөндөө. 

Тэгэхээр үүнийг шийдэх ганц арга бол ерөөсөө л ард түмнээсээ санал асуулга л явуулах. Хэрвээ ард түмнээрээ санал асуулга явуулж, тоог тэр пропорциональ тогтолцоог шийдэхгүй хүчээр хийх гэх юм бол би бүх өөрийн байж болох арга хэмжээг авна. Бүх байж болох арга хэмжээг авна. Магадгүй талбайд ч гарч болно. Хэзээ ч би тэгж ард түмнээс асуухгүйгээр тэдний сонгох эрхийг авахгүй. 

Юу гэж уриална гээч. Хэрвээ ард түмний сонгох эрхийг аль нэг нам авах юм бол би тэр намыг сонгуульд унагаарай гэж уриална. Би бүр шулуухан хэлье. Ард түмнийхээ сонгох эрхэд халдчихаад санал авна гэж байдаггүй юм шүү. Байдаггүй шүү. Тэгж улс төр хийж оноо авна гэвэл, хол явна гэвэл тийм юм хэзээ ч байхгүй. Ард түмэн рүүгээ халдчихаад. Ямар ч гоё юм ярилаа гэсэн. Тэр чинь ард түмний сонгох эрх байхгүй юу. Бидний амьдрах дүрэм байхгүй юу. 

Тийм учраас ингээд л дур зоргоороо хэн нэг нь гарч ирээд л ингээд байх юм бол дараагийнх нь, дараагийнх нь, дараагийнх нь яваад л байх байхгүй юу даа. 

Тийм учраас л энэ Үндсэн хуульд чинь хамаагүй гар дүрэхгүй энэ улс орнууд чинь яваад байна шүү дээ. Хэрвээ Үндсэн хуульгүй, тоглоомын дүрэмгүй бол би хэлээд байна шүү дээ. Эмх замбараагүй байдал үүснэ шүү. Ливи болно, Сири болно. Дуртай нэг нь өөрийнхөө дураар тайлбарладаг болно. 

Тийм л учраас Үндсэн хуульдаа бусад орнууд, ялангуяа энэ соёлтой боловсролтой улс орнууд чинь хамаагүй гар дүрэхгүй байгаад байна шүү дээ. 

Чиний амьдарч байсан Америкт тэр бууны асуудлаа шийдэж чадахгүй л байгаа биз дээ. Хүн буудаад л байгаа биз дээ. Хүүхдүүд аваачаад сургууль дээр нь буудчихаад байгаа биз дээ. Яагаад шийдэж чадахгүй байгаа юм. Тийм ардчилсан орон юм бол. Тэнд яагаад гэвэл тэр гишүүдийнхээ тоог өөрчилж болдоггүй юм. Тэнд яахаараа энэ Үндсэн хуулийнхаа өөрчлөлтийг хийчхэж болдоггүй юм. Энэ чинь өөрөө энэ дүрмийг хамаагүй өөрчилж болдоггүй л байгаа байхгүй юу. Амьдрах дүрмээ. Хэн дуртай нь амьдрах дүрмээ өөрчлөөд байх юм бол тэгээд л энэ улс орон нь дуусаа. Дуусаа. Зүгээр л энд эмх замбараагүй юм болно. Хэн дуртай нь юугаа ч ярьдаг болно. Гоё гоё юм хэлээд. 

Тийм учраас би энд дургүй байгаа юм. Тэгээд ч ер нь тэгээд ард…/минут дуусав/

Г.Занданшатар: Тогмидын Доржханд гишүүн.

Т.Доржханд: Ц.Даваасүрэн гишүүн ээ. Хариулъя. 

Тэгэхээр та нэг зүйлийг жаахан буруу ойлгоод байх шиг байна. Юу вэ гээд тэгэхээр энэ пропорциональ тогтолцоо бол үгүй юм. Энэ бол шууд хүнээ сонгодог тогтолцоо болохоос биш нам сонгодоггүй юм гээд. Нэг зүйлийг харин та ойлгооч ээ. Юу вэ гэхээр, энэ парламентын засаглал гэдэг чинь намуудын засаглал шүү дээ. 

Сүүлийн 10 жил нам муухай, хүн сайхан гэж явсны үр дүнд Монголчууд өнөөдөр намууд нь бэхжээгүй, парламент нь бэхжээгүй ийм байдалтай байгаа шүү. Нэг. Үүнийг чинь засаг хийж байгаа. 

Хоёрдугаарт, 2012-2016 онд пропорциональ элементийг оруулсан холимог системээр сонгууль явуулсан. Тэгэхдээ үүнээс 76-ийн 28-ыг нь явуулсан байдаг. Гэхдээ жагсаалтыг нь намын дарга шийддэг хаалттай байдлаар явуулсан. 

Одоо бидний ярьж байгаа зүйл бол нээлттэй жагсаалт гэж ярьж байгаа. Иргэд нь өөрсдөө тухайн жагсаалтад орсон тэр нэр дэвшигчдийг сонгодог байх нь зүйтэй юм гэдэг дээр энэ улс төрийн намууд энэ дээр ойлголцоод байгаа шүү. 

Та сүүлийн 6 сар мушгисан. Иргэдэд буруу мэдээлэл өгсөн. Ерөөсөө пропорционал гэдэг бол хаалттай жагсаалт юм гэсэн байдлаар ярьсан. Одоо энэ дээрээ дүгнэлт хий. Бид хаалттай жагсаалт яриагүй юм. Нэг.

Гуравдугаарт, энэ 2022 оны 06 сарын 25-нд Үндсэн хуулийн цэцийн их суудлын хуралдаан болсон. Сүүлийн 30 жил маргалдсан энэ маргаанд цэг тавьсан. Би үүнийг зөв гэж бодож байгаа. Монголчууд нэгдэж чадахгүй байна. 

Хоёрдугаарт, парламент нь шийдвэрээ гаргахгүй. Цэц нь үүнийг маш их өөр байдлаар явуулсныг одоо өөрчилсөн. Их суудлын хуралдаан бол эцсийн шийдвэр. Улсын Их Хурал өөрчлөх боломж байхгүй шүү дээ. Өнөөдөр манай хууль чинь ийм л юм байгаа. Өөрчилье гэх юм бол Үндсэн хуульд нэмэлт, өөрчлөлт оруулах байдлаар л явна. 

Тэгэхээр энэ шийдвэр зөв гарсан. Энэ бол парламентын ардчиллыг бэхжүүлэх талд гарсан. Өөрөөр хэлэх юм бол шууд сонгоно гэдэг чинь хүнээ сонгоно гэсэн үг биш юм гэдэг тайлбарыг нэг мөр гаргасан шүү. Үүнийг танд мэдээлэл болгоод өгчихье.

Эцэст нь гээд хэлэхэд Тогмидын Доржханд нэг, хоёр, гурав гэж гарч ирээд бужигнуулах гээд байна гээд. Хэрвээ энэ тогтолцоо маань зөв байсан бол өнөөдөр эдийн засгийн нөхцөл байдал сайн байх байсан. Бодлого нь зөв байх байсан. Иргэд нь парламентдаа итгэх ёстой. Энэ парламент нэгхэн нам биш, хоёрхон нам биш, олон намуудын бодлогын мэтгэлцээн байх ёстой байсан. Энэ байхгүй байна.

Хоёрдугаарт, Монгол Улсын төсөв 76 тойрог руу тараагдаж байгаа. Юу юм, яагаад юм. Яагаад вэ гэхээр энэ тойргийн систем чинь өөрөө болохгүй байна шүү дээ. Үр дүнд нь төсөв нь алдагдалтай. Алдагдлаа дагаад Монгол Улс хамгийн их. Одоо нэг хүнд оногдох өрөөрөө тэргүүлж байна. Та өөрөө Сангийн яаманд надтай цуг ажиллаж байсан. Үүнийг хамгийн сайн мэдэж байгаа хүн. 

Тийм болохлоор Монгол Улс цаашаагаа хөгжих юм уу. Энэ тойргийнхоо төсвөөс салах юм уу. Өргүй болж чадах юм уу. Хөгжлийг санхүүжүүлж чадах юм уу гэдэг энэ асуудлын шийдэл нь яалт ч байхгүй тогтолцооны өөрчлөлт. 

Дэлхийн улсууд, парламентын тогтолцоотой улсууд бүгдээрээ л ингэж хөгжсөн байгаа юм. Энэ бол ганцхан Монгол Улс биш шүү. Дэлхий яг л энэ зарчмаар явдаг. Монгол Улс дагаад явахаас л өөр арга байхгүй. Тэгээд энэ агуулгаараа эдийн засагчийн хувиар бүх эдийн засагчид энэ дээр дуу нэгтэй байгаа. 

Тэгээд ямар нэгэн юм болж байгаа бол энэ өөрчлөлтийг ярихгүй. Болохгүй байгаа болохоор энэ өөрчлөлтийг ярьж байна. 

Бас дараагийн хамгийн том үндэслэл бол гадаад нөхцөл байдал шүү. Ц.Даваасүрэн гишүүн ээ. Энэ Орос, Украины дайны асуудал үүснэ гэдгийг та бид хоёр 6 сарын өмнө хэн ч мэдэхгүй байсан байх. Энэ Тайванийн хойгийн асуудал. Дээрээс нь Казахстанд болсон үймээн самууныг дэгдээхгүйн төлөө тэр гудамжинд байдаг тэр энергийг яаж парламентдаа оруулж ирэх вэ гэдэг ийм л асуудал ярьж байгаа шүү. Эсрэгээрээ энэ төрийг…/минут дуусав/

Г.Занданшатар: Цэрэнпилийн Даваасүрэн гишүүн тодруулж асууна.

Ц.Даваасүрэн: Тэгээд иргэд шүүнэ биз. 

Тэгэхдээ би нэг алдааг чинь засчихъя. Парламент бол намуудын тогтолцоо биш юм. Үндсэн хууль дээр юу гэсэн байна гээд тэгэхээр ард түмний гарт төрийн эрх байна. Ард түмэн 25-аас дээш насны иргэнийг гэж байгаа юм. Гишүүнээр сонгож төлөөллийн байгууллагаа байгуулна гэж байгаа байхгүй юу. Намыг гэж байхгүй. Төлөөллийн байгууллагаа байгуулна л гэж байгаа байхгүй юу. Тэр нь гишүүн байна л гэж байгаа юм. 

Тийм учраас ард түмний сонгосон, 25-аас дээш насны иргэнээр бүрдсэн парламент байна гэсэн байхгүй юу. 

Тэгэхээр үүнийг ард түмэн мэдэж байгаа. Энэ бол Үндсэн хуулийн заалтыг би өөрт чинь хэлж өгч байна шүү дээ. 

Ер нь амьдрал тэгшрээд төгс болчихдог юм байдаггүй юм. Одоо энэ бусад улс оронд ч тэр. Би түрүүн Америкийг чинь хэллээ шүү дээ. Одоо нэг ийм юм байна. Үүнийгээ ингээд шийдэж чадахгүй яваад байна гээд л. Одоо Японд ч хүртэл асуудлууд байж л байна. Байж л байна. Европт ч байж л байна. Тэгээд л яах вэ, Үндсэн хууль гээд л ингээд суугаад байх уу. Тэгэхгүй л байна шүү дээ. Тэрийг бид…/минут дуусав/

Г.Занданшатар: Гишүүд асуулт асууж, хариулт авч, үг хэлж дууслаа. 

Байнгын хорооны саналаар “Ажлын хэсэг байгуулах тухай” Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна. 

Гишүүд санал хураалтад бэлтгэе. Тийм. Энэ таны яриад байгаа тогтоол чинь дараагийнх нь. Тийм. Одоогийнх бол нэлээн урт хугацааны дөрөв, таван жилийн ажил байгаа байх. Үүнийг нь зүгээр судалгааны ажил эхлүүлэхдээ л гол нь. Ийм чиглэлтэй юм билээ. 

С.Ганбаатар гишүүн суудалд сууя. Сайнхүүгийн Ганбаатар гишүүн. Санал хураалт явуулна. Санал хураалт. /алх цохив/

39 гишүүн дэмжиж, 69.6 хувийн саналаар энэ санал дэмжигдлээ. Тогтоолын төсөл батлагдлаа. 

Гурав.“Засгийн газарт чиглэл өгөх тухай” Улсын Их Хурлын 

тогтоолын төсөл

Дараагийн асуудал орно. “Засгийн газарт чиглэх тухай” Улсын Их Хурлын тогтоолын төслийн анхны хэлэлцүүлгийг явуулъя. 

Төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Цэндийн Мөнх-Оргил. Энэ нөгөө цэцийн тогтоолтой холбогдуулаад Төрийн байгуулалтын байнгын хороо ажлын хэсэг байгуулаад, санаачлаад, хэлэлцээд ингээд явж байгаа дэгээр явж байгаа юм байна. Жамъянгийн Мөнхбат Төрийн байгуулалтын байнгын хороон дарга танилцуулна. 

Ёндонпэрэнлэйн Баатарбилэг гишүүн танилцуулна. Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ёндонпэрэнлэйн Баатарбилэг танилцуулна. 

Ё.Баатарбилэг: Улсын Их Хурлын дарга, эрхэм гишүүд ээ, 

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу Монгол Улсын Засгийн газарт чиглэл өгөх тухай Улсын Их Хурлын тогтоолын төслийг боловсруулж, Төрийн байгуулалтын байнгын хороо 2022 оны 08 сарын 29-ний өдрийн хуралдаанаараа хэлэлцлээ. 

Төрийн байгуулалтын байнгын хорооны 2022 оны 16 дугаар тогтоолоор Монгол Улсын Үндсэн хуулийн цэцийн 2022 оны 01, 02 дугаар тогтоолтой холбогдуулан гаргах Монгол Улсын Их Хурлын тогтоолын төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн С.Одонтуяа, бүрэлдэхүүнд Улсын Их Хурлын гишүүн Т.Доржханд, Л.Мөнхбаатар, Ш.Раднаасэд, Ж.Сүхбаатар нарыг оролцуулан байгуулсан. 

Ажлын хэсэг 2022 оны 08 дугаар сарын 26, 29-ний өдрүүдэд хуралдаж, Монгол Улсын Засгийн газарт чиглэл өгөх тухай Улсын Их Хурлын тогтоолын төслийг боловсрууллаа. 

Монгол Улсын Засгийн газарт чиглэл өгөх тухай Улсын Их Хурлын тогтоолын төсөлд Монгол Улсын Үндсэн хуулийн цэцийн 2022 оны 01, 02 дугаар тогтоол гарсантай холбогдуулан хууль тогтоох, гүйцэтгэх эрх мэдлийг харилцан хяналт тэнцлийг хангах хүрээнд төрийн эрх барих дээд байгууллагад ард түмнийг төлөөлөх Улсын Их Хурлын гишүүний тоог шинэчлэн тодорхойлох, Улсын Их Хурлын сонгуулийн дэвшилтэт тогтолцооны зарчмыг Монгол Улсын Үндсэн хуулиар баталгаажуулах асуудлыг судлан Монгол Улсын Үндсэн хуульд нэмэлт, өөрчлөлт оруулах төслийг Монгол Улсын Үндсэн хуульд нэмэлт, өөрчлөлт оруулах журмын тухай хуулийн шаардлагад нийцүүлэн боловсруулж 2022 оны 12 сарын 31-ний өдрийн дотор Монгол Улсын Их Хуралд өргөн мэдүүлэхийг Монгол Улсын Засгийн газарт даалгахаар тусгасан. 

Байнгын хорооны хуралдаанаар дээрх тогтоолын төслийг хэлэлцэх үед Улсын Их Хурлын гишүүн Д.Тогтохсүрэн, Ц.Мөнх-Оргил, Н.Энхболд, Ш.Адьшаа нар Улсын Их Хурлын тогтоолын төслийн талаар саналаа илэрхийлсэн болно. 

Байнгын хорооны хуралдаанд оролцсон гишүүдийн олонх буюу 66.7 хувь нь Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх нь зүйтэй гэж үзлээ. 

Улсын Их Хурлын эрхэм гишүүд ээ, 

Монгол Улсын Засгийн газарт чиглэл өгөх тухай Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлтийг хэлэлцэж, Улсын Их Хурлын тогтоолын төслийг баталж өгөхийг Та бүхнээс хүсье. 

Анхаарал тавьсанд баярлалаа. 

Г.Занданшатар: Байнгын хорооны санал, дүгнэлттэй холбогдуулж асуулт асууж, үг хэлэх Улсын Их Хурлын гишүүн байна уу? Алга байна. 

Байнгын хорооны саналаар “Засгийн газарт чиглэх тухай” Улсын Их Хурлын тогтоолын төслийг баталъя гэсэн саналын томьёоллоор санал хураалт явуулна. 

Сая асуулт, үг чинь тогтоолын төсөлтэй нэг явчихлаа. Та түрүүн асуулт асуусан. Түрүүн асуучихсан. Түрүүн та үндсэндээ ярьсан. Санал хураалт. /алх цохив/

Санал хураалт 38 гишүүн дэмжиж, 69.1 хувийн саналаар санал дэмжигдлээ.

Тогтоолын төсөл батлагдлаа. 

Дөрөв. Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн хууль, тогтоолын төслүүд /Засгийн газар 2022.08.29-ний өдөр өргөн мэдүүлсэн, анхны хэлэлцүүлэг/

Дараагийн асуудалд орно. Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн анхны хэлэлцүүлгийг явуулна. 

Төслийн анхны хэлэлцүүлгийг явуулсан талаар Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ёндонпэрэнлэйн Баатарбилэг танилцуулна.

Ажлын хэсгийн гишүүдийг танилцуулъя. Засгийн газрын Хэрэг эрхлэх газрын Тэргүүн дэд дарга Бямбажавын Ганбат, Засгийн газрын Хэрэг эрхлэх газрын Хууль, эрх зүйн газрын дарга Нэргүйн Мягмар, Засгийн газрын Хэрэг эрхлэх газрын Хууль, эрх зүйн газрын шинжээч Доржсүрэнхорлоогийн Саруул. 

Байнгын хороо 7 зарчмын зөрүүтэй саналтай юм байна. Тэр нөгөө редакцын засварууд орсон биз. Одоо тэгвэл хилийн боомтын гэдгийн ард таслал байх юм уу, болон гэж үг нэмээд. 

Ё.Баатарбилэг гишүүн.

Ё.Баатарбилэг: Улсын Их Хурлын дарга, эрхэм гишүүд ээ, 

Монгол Улсын Засгийн газраас 2022 оны 08 сарын 29-ний өдөр Улсын Их Хуралд өргөн мэдүүлсэн Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох бусад хууль тогтоомжийн төслийн хэлэлцэх эсэх асуудлыг Улсын Их Хурал 2022 оны 08 сарын 29-ний өдрийн чуулганы нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 

Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлд заасны дагуу Төрийн байгуулалтын байнгын хороо 2022 оны 08 сарын 29-ний өдрийн хуралдаанаараа хууль, тогтоолын төслүүдийн анхны хэлэлцүүлгийг явуулж, хуулийн төслүүдийг зүйл бүрээр хэлэлцлээ. 

Байнгын хорооны хуралдаанаар хууль тогтоомжийн төслүүдийн анхны хэлэлцүүлгийг явуулах үед Улсын Их Хурлын гишүүн Д.Тогтохсүрэн Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай болон Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүдийн дагаж мөрдөх хугацаатай холбоотой болон төслийн нэр томьёо, дугаарлалт жигдлэх зарчмын зөрүүтэй санал, Улсын Их Хурлын гишүүн Х.Нямбаатар Монгол Улсын хилийн тухай хуульд нэмэлт, өөрчлөлт оруулах тухай хуулийн төсөлд зарчмын зөрүүтэй санал гаргасныг хуралдаанд оролцсон гишүүдийн олонх тус тус дэмжлээ. 

Төрийн байгуулалтын байнгын хороо Улсын Их Хурлын гишүүдээс гаргасан зарчмын зөрүүтэй саналыг нэг бүрчлэн хэлэлцсэн бөгөөд зарчмын зөрүүтэй саналын томьёолол болон хууль, тогтоолын төслүүдийн анхны хэлэлцүүлгийг явуулсан талаарх Байнгын хорооны санал, дүгнэлтийг Та бүхэнд тараасан болно. 

Улсын Их Хурлын эрхэм гишүүд ээ, 

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох бусад хууль, тогтоолын төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлт, зарчмын зөрүүтэй саналыг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа. 

Г.Занданшатар: Байнгын хорооны санал, дүгнэлттэй холбогдуулж асуулт асуух Улсын Их Хурлын гишүүд байна уу? Алга байна. 

Зарчмын зөрүүтэй саналын томьёолоор санал хураалт явуулна. Зарчмын зөрүүтэй 7 санал байгаа. 

1.Төслийн 4 дүгээр зүйлийг доор дурдсанаар өөрчлөн найруулах:

“4 дүгээр зүйл.Энэ хуулийг баталсан өдрөөс эхлэн дагаж мөрдөнө.”

Санал гаргасан Улсын Их Хурлын гишүүн Дуламдоржийн Тогтохсүрэн. 

Энэ бол Засгийн газрын бүрэлдэхүүний тухай хуульд нэмэлт, өөрчлөлт оруулах төслийн талаарх зарчмын зөрүүтэй саналын томьёоллоор санал хураалт явуулах гэж байна. Санал хураалт. /алх цохив/

64.8 хувийн саналаар энэ санал дэмжигдлээ.

Хоёр.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулъя. 

1.Төслийн 4 дүгээр зүйлийг доор дурдсанаар өөрчлөн найруулах: 

“4 дүгээр зүйл.Энэ хуулийг баталсан өдрөөс эхлэн дагаж мөрдөнө.”

Санал гаргасан Улсын Их Хурлын гишүүн Дуламдоржийн Тогтохсүрэн. Санал хураалт. /алх цохив/

67.3 хувийн санлаар санал дэмжигдлээ.

Гурав.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулна. 

1.Төслийн 1 дүгээр зүйлийн “181 дугаар зүйл” гэснийг “183 дугаар зүйл” гэж өөрчлөх.

2.Төсөлд доор дурдсан агуулгатай 4 дүгээр зүйл нэмэх.

 “4 дүгээр зүйл.Монгол Улсын Засгийн газрын тухай хуулийн 183, 184 дүгээр зүйлийн дугаарыг 184, 185 дугаар зүйл болгон өөрчилсүгэй.” 

Санал гаргасан Улсын Их Хурлын гишүүн Дуламдоржийн Тогтохсүрэн. Санал хураалт. /алх цохив/

70.9 хувийн саналаар санал дэмжигдлээ.

Дөрөв.Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн талаарх зарчмын зөрүүтэй саналын томьёолол.

1.Тогтоолын төслийн “Монгол Улсын Засгийн газрын тухай хуулийн” гэсний өмнө “Монгол Улсын Их Хурлын тухай хуулийн 5 дугаар зүйлийн 5.1 дэх хэсэг,” гэж нэмэх. 

Санал гаргасан Улсын Их Хурлын гишүүн Дуламдоржийн Тогтохсүрэн. Санал хураалт. /алх цохив/

67.3 хувийн саналаар энэ санал дэмжигдлээ. 

Тав.Монгол Улсын хилийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.

1.Төслийн 1 дүгээр зүйлийн “боомтын сэргэлтийн” гэж гэсний дараа “ложистикийн холбооны” гэсний дараа “холбогдох бусад” гэж нэмэх. 

Санал гаргасан Улсын Их Хурлын гишүүн Дуламдоржийн Тогтохсүрэн. Санал хураалт. /алх цохив/

69.1 хувийн саналаар энэ санал дэмжигдлээ. 

Зургаа.Шуудангийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол.

1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл.Шуудангийн тухай хуулийн 7 дугаар зүйлийн гарчиг, мөн зүйлийн 7.1 дэх хэсэг, 10 дугаар зүйлийн 10.2.1 заалтын “төрийн захиргааны” гэсний дараа “төв” гэж тус тус нэмсүгэй.

2 дугаар зүйл.Шуудангийн тухай хуулийн 7 дугаар зүйлийн гарчиг, мөн зүйлийн 7.1 дэх хэсэг, 10 дугаар зүйлийн 10.2.1 дэх заалтыг “хариуцсан” гэснийг “эрхэлсэн” гэж тус тус өөрчилсүгэй.”

Санал гаргасан Улсын Их Хурлын гишүүн Дуламдоржийн Тогтохсүрэн. Санал хураалт. /алх цохив/

69.1 хувийн саналаар энэ санал дэмжигдлээ.

Долоо.Төсвийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулна. 

1.Төслийн 3 дугаар зүйлийн “Төсвийн тухай хуулийн 14 дүгээр зүйлийн 14.1.8, 14.1.9, 14.1.10, 14.1.11, 14.1.12, 14.1.13, 14.1.14, 14.1.15, 14.1.16 14.1.17, 14.1.18 дахь заалтын дугаарыг “14.1.11, 14.1.12, 14.1.13, 14.1.14, 14.1.15, 14.1.16 14.1.17, 14.1.18, 14.1.19, 14.1.20, 14.1.21 гэж,” гэсний дараа “14 дүгээр зүйлийн 14.1.17 дахь заалтын “14.1.15, 14.1.16-д” гэснийг “14.1.18, 14.1.19-д” гэж, 19 дүгээр зүйлийн 19.2 дахь хэсгийн “14.1.8, 14.1.11, 14.1.12, 14.1.16-д” гэснийг “14.1.11, 14.1.14, 14.1.15, 14.1.19-д” гэж, 19 дүгээр зүйлийн 19.4 дэх хэсгийн “14.1.8, 14.1.11, 14.1.12-т” гэснийг “14.1.11, 14.1.14, 14.1.15-д” гэж, 39 дүгээр зүйлийн 39.1 дэх хэсгийн “14.1.8-д” гэснийг “14.1.11-д” гэж” гэж нэмэх.”
Санал гаргасан Улсын Их Хурлын гишүүн Дуламдоржийн Тогтохсүрэн. Санал хураалт. /алх цохив/

67.3 хувийн саналаар санал дэмжигдлээ. 

Найруулгын саналаар санал хураалт явуулна. 

1.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төсөл, Монгол Улсын Засгийн газрын бүтцийн тухай хуульд нэмэлт, өөрчлөлт оруулах хуулийн төсөл болон хамт өргөн мэдүүлсэн бусад хуулийн төслүүдийн талаар гаргасан зарчмын зөрүүтэй саналын томьёолол дэмжигдсэнтэй холбогдуулж эцсийн хэлэлцүүлэгт төслийн бүтэц, дугаарлалт, найруулгын холбогдох өөрчлөлт оруулах.

Санал гаргасан Төрийн байгуулалтын байнгын хороо. Санал хураалт. /алх цохив/

69.1 хувийн саналаар санал дэмжигдлээ. 

Санал хураалт явуулж дууслаа. 

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүдийг болон хамт өргөн мэдүүлсэн хууль, тогтоолын төслүүдийг эцсийн хэлэлцүүлэгт бэлтгүүлэхээр Төрийн байгуулалтын байнын хороо шилжүүлж байна. /алх цохив/

Төрийн байгуулалтын байнгын хороо “Жанжин Д.Сүхбаатар” танхимд хуралдана. 

Тав.Монгол Улсын Засгийн газрын бүрэлдэхүүний тухай хуульд 

нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн хууль, тогтоолын төслүүд 

/Засгийн газар 2022.08.29-ний өдөр өргөн мэдүүлсэн, 

эцсийн хэлэлцүүлэг/

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хууль, тогтоолын төслүүдийн эцсийн хэлэлцүүлгийг явуулна. 

Төслийг эцсийн хэлэлцүүлэгт бэлтгэсэн талаар Төрийн байгуулалтын байнгын хорооны танилцуулгыг Улсын Их Хурлын гишүүн, Нутгийн удирдлагын дэд хорооны дарга Ёндонпэрэнлэйн Баатарбилэг танилцуулна. Индэрт урьж байна. 

Ё.Баатарбилэг: Улсын Их Хурлын дарга, эрхэм гишүүд ээ, 

Монгол Улсын Засгийн газраас 2022 оны 08 сарын 29-ний өдөр Улсын Их Хуралд өргөн мэдүүлсэн Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох бусад хууль, тогтоолын төслийн анхны хэлэлцүүлгийг Улсын Их Хурал 2022 оны 08 сарын 29-ний өдрийн чуулганы нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ. 

Төрийн байгуулалтын байнгын хороо 2022 оны 08 сарын 29-ний өдрийн хуралдаанаараа Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох бусад хууль, тогтоолын төслийг эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлд заасны дагуу явуулсан болно. 

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох бусад хууль, тогтоолын төсөлд нэгдсэн хуралдааны анхны хэлэлцүүлгээс олонхын дэмжлэг авсан саналыг нэмж тусган, эцсийн хэлэлцүүлэгт бэлтгэсэн төсөл болон эцсийн хэлэлцүүлэгт бэлтгэсэн талаарх танилцуулгыг Та бүхэнд хүргүүлсэн болно. 

Улсын Их Хурлын эрхэм гишүүд ээ, 

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн холбогдох бусад хууль, тогтоолын төслийн эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны танилцуулгыг хэлэлцэн шийдвэрлэж, хууль, тогтоолын төслүүдийг эцэслэн баталж өгөхийг Та бүхнээс хүсье. 

Анхаарал тавьсанд баярлалаа. 

Г.Занданшатар: Байнгын хорооны санал, дүгнэлттэй холбогдуулж асуулт асуух Улсын Их Хурлын гишүүн байна уу? Алга байна. 

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай, Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслүүд болон хамт өргөн мэдүүлсэн хууль, тогтоолын төслүүдийг эцэслэн батлах бэлтгэл хангуулахаар Төрийн байгуулалтын байнгын хороонд шилжүүлсэн. 

Зургаа.Хууль, тогтоолын төслүүдийг 

эцэслэн батлах

Төрийн байгуулалтын байнгын хороо эцэслэн батлах төслийн хувилбарыг бэлтгэж гишүүд тараасан байгаа. 

Монгол Улсын Их Хурлын чуулганы хуралдааны дэгийн тухай хуулийн 44.3-т заасны дагуу хуралдааны ирц, хуулийн төсөл эцэслэн батлах бэлтгэл хангахаар бол бусад өдөр хуулийн цагт хуулийн төслүүдийг эцэслэн батлах санал хураалтыг явуулж болно гэж заасны дагуу төслүүдийг эцэслэн батлах санал хураалт явуулна. 

Эцэслэн батлах санал хураалт явуулна. 39-өөс дээш гишүүний ирцээр буюу Улсын Их Хурлын нийт гишүүний олонх дэмжсэн бол хууль эцэслэн баталсанд тооцно гэж заасны дагуу санал хураалт явуулна. 

1.Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулна. Санал хураалт. /алх цохив/

46 гишүүн дэмжиж, хууль эцэслэн батлагдлаа.

2.Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя. /алх цохив/

46 гишүүн дэмжиж, хууль эцэслэн батлагдлаа. 

3.Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт. /алх цохив/

44 гишүүн дэмжиж, хууль эцэслэн батлагдлаа. 

4.Архив, албан хэрэг хөтлөлтийн тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. /алх цохив/

45 гишүүн дэмжиж, хууль эцэслэн батлагдлаа.

5.Бүсчилсэн хөгжлийн удирдлага, зохицуулалтын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт. /алх цохив/

47 гишүүн дэмжиж, хууль эцэслэн батлагдлаа.

6.Монгол Улсын хилийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт. /алх цохив/

45 гишүүн нь дэмжиж, хууль эцэслэн батлагдлаа.

7.Монгол хэлний тухай хуульд нэмэлт оруулах тухай хуулийн төслийг эцэслэн баталъя гэсэн саналын томьёоллоор санал хураалт. /алх цохив/

46 гишүүн дэмжиж, хууль эцэслэн батлагдлаа. 

8.Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт. /алх цохив/

47 гишүүн дэмжиж, хууль эцэслэн батлагдлаа. 

9.Сонгуулийн автоматжуулсан системийн тухай хуульд нэмэлт оруулах тухай хуулийн төслийг эцэслэн баталъя гэсэн саналын томьёоллоор санал хураалт. /алх цохив/

45 гишүүн дэмжиж, хууль эцэслэн батлагдлаа.

10.Кино урлагийг дэмжих тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. /алх цохив/

46 гишүүн дэмжиж, хууль эцэслэн батлагдлаа. 

11.Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. /алх цохив/

44 гишүүн дэмжиж, хууль эцэслэн батлагдлаа. 

12.Хөгжлийн бэрхшээлтэй хүний эрхийн тухай хуульд нэмэлт оруулах тухай хуулийн төслийг эцэслэн баталъя гэсэн томьёолоор санал хураалт. /алх цохив/

45 гишүүн дэмжиж, хууль эцэслэн батлагдлаа.

13.Шуудангийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. /алх цохив/

45 гишүүн дэмжиж, хууль эцэслэн батлагдлаа. 

14.Улсын бүртгэлийн ерөнхий хуульд нэмэлт оруулах тухай хуулийн төслийг эцэслэн баталъя гэсэн томьёоллоор санал хураалт. /алх цохив/

42 гишүүн дэмжиж, хууль эцэслэн батлагдлаа. 

15.Төсвийн тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн томьёоллоор санал хураалт. /алх цохив/

41 гишүүн дэмжиж, хууль эцэслэн батлагдлаа.

16.“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийг баталъя гэсэн томьёоллоор санал хураалт. /алх цохив/

45 гишүүн дэмжиж, хууль эцэслэн батлагдлаа.

Хууль, тогтоолын төслүүд эцэслэн батлагдлаа. Гишүүд, ажлын хэсэгт баярлалаа. 

Долоо.Баталсан хууль, тогтоолын 

эцсийн найруулгыг сонсох

Баталсан хууль, тогтоолын эцсийн найруулгыг сонсоно.

Монгол Улсын Засгийн газрын бүрэлдэхүүний тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? 

Б.Ганбат дарга аа. Наадхаа ёсчлох бэлтгэл хангуулаад. Л.Өлзийсайхан даргатай яриад яагаадах. Тэгж байж дараа нь захирамж гарна шүү дээ. Засгийн газрын гишүүнийг томилох. Хугацаа орно. Эцсийн найруулгыг сонссонд тооцлоо. 

Монгол Улсын Засгийн газрын бүтцийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Энэ дагалдан гарсан хууль дээр. Эцсийн найруулгыг сонссонд тооцлоо. Алга байна. 

Архив, албан хэрэг хөтлөлтийн тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонгосонд тооцлоо.

Бүсчилсэн хөгжлийн удирдлага зохицуулалтын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Монгол Улсын хилийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо. 

Монгол хэлний тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Сонгуулийн автоматжуулсан системийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонсснд тооцлоо. 

Кино урлагийг дэмжих тухай хуульд өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найрлагыг сонссонд тооцлоо. 

Коронавируст халдварт /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуульд оруулсан нэмэлт, өөрчлөлтийн талаар эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Хөгжлийн бэрхшээлтэй хүний эрхийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Шуудангийн тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо. 

Улсын бүртгэлийн ерөнхий хуульд нэмэлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Төсвийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

“Ажлын хэсэг байгуулах тухай” Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.

“Засгийн газарт чиглэх тухай улс тухай” Улсын Их Хурлын тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 

Найм.Монгол Улсын Засгийн газрын гишүүнийг томилох, чөлөөлөх тухай Монгол Улсын Ерөнхий сайдын танилцуулга
Дараагийн асуудалд орно. Монгол Улсын Засгийн газрын гишүүнийг чөлөөлөх, томилох тухай асуудлыг Монгол Улсын Ерөнхий сайд танилцуулна. Засгийн газрын гишүүнийг чөлөөлөх, томилох тухай Монгол Улсын Ерөнхий сайдын танилцуулгыг сонсоно. 

Засгийн газрын гишүүнийг томилох, чөлөөлөх тухай асуудлыг Монгол Улсын Ерөнхий сайд Лувсаннамсрайн Оюун-Эрдэнэ танилцуулна. 

Л.Оюун-Эрдэнэ: Монгол Улсын Их Хурлын дарга, эрхэм гишүүд ээ, 

Миний бие Монгол Улсын Ерөнхий сайдын хувьд Монгол Улсын Үндсэн хуулийн 39 дүгээр зүйлийн 4 дэх хэсэгт заасан бүрэн эрхийнхээ хүрээнд Засгийн газрын зарим гишүүдийг шинээр томилох нь зүйтэй гэж үзлээ. 

Монгол Улсын Засгийн газрын шинэчилсэн бүрэлдэхүүнийг сонгохдоо Шадар сайд С.Амарсайхан, Хууль зүй, дотоод хэргийн сайд Х.Нямбаатар, Сангийн сайд Б.Жавхлан, Гадаад харилцааны сайд Б.Батцэцэг, Батлан хамгаалахын сайд Г.Сайханбаяр, Байгаль орчин, аялал жуулчлалын сайд Б.Бат-Эрдэнэ, Барилга, хот байгуулалтын сайд Б.Мөнхбаатар, Боловсрол, шинжлэх ухааны сайд Л.Энх-Амгалан, Эрүүл мэндийн сайд С.Энхболд, Соёлын сайд Ч.Номин нарыг энэ удаа үргэлжлүүлэн ажиллуулах нь зүйтэй гэж үзлээ. 

Шинээр томилогдох Засгийн газрын гишүүдийг сонгохдоо Улсын Их Хуралд сонгогдсон байдал, мэргэжлийн Байнгын хороог удирдсан байдал, мэргэжлийн болон улс төрийн туршлагыг харгалзан сонгодог парламентын засаглалын мерит зарчмыг үндэслэл болголоо. 

Цар тахал болон олон улсын хямралт нөхцөл байдлын үед шинэ сэргэлтийн бодлогод тусгагдсан стратегийн томоохон төслүүдийн хэрэгжилтийг эрчимжүүлэх, Улсын Их Хурал, Засгийн газрын уялдаа холбоог сайжруулах үндэслэлээр мэргэжлийн Байнгын хорооны дарга нарыг тухайн салбарын яаманд ажиллуулах нь зүйтэй гэсэн ерөнхий зарчмыг баримталлаа. 

Жишээлбэл, Улсын Их Хурлын Төсвийн байнгын хорооны дарга Ч.Хүрэлбаатарыг Эдийн засгийн хөгжлийн сайдаар, Улсын Их Хурлын Байгаль орчин, хүнс, хөдөө аж ахуйн байнгын хорооны дарга Х.Болорчулууныг Хүнс, хөдөө аж ахуй, хөнгөн үйлдвэрийн сайдаар, Улсын Их Хурлын Инновац, цахим бодлогын байнгын хорооны дарга Н.Учралыг Цахим хөгжил, харилцаа холбооны сайдаар, Эдийн засгийн байнгын хорооны дарга Ж.Ганбаатарыг Уул уурхай, хүнд үйлдвэрийн сайдаар, Үйлдвэржилтийн бодлогын байнгын хорооны дарга Б.Чойжилсүрэнг Эрчим хүчний сайдаар, Хууль зүйн байнгын хорооны дарга С.Бямбацогтыг Зам тээврийн хөгжлийн сайдаар дэвшүүллээ. 

Мөн салбар дундын зохицуулалтыг хангах, салангид чиг үүргүүдийг нэгдсэн бодлогоор зохицуулах үүднээс боомтын болон нийслэл Улаанбаатар хотын авто замын түгжрэлийн асуудал хариуцсан Монгол Улсын сайдыг Засгийн газрын Хэрэг эрхлэх газрын даргын түвшинтэй дүйцүүлж томилохоор шийдвэрлэлээ. 

Мөн олимпизм, спорт, нийтийн биеийн тамир, эрүүл амьдралын хэв маягийг төлөвшүүлэх асуудал эрхэлсэн сайд байх нь зүйтэй гэж үзлээ. 

Сайд нарын ажлын гүйцэтгэлийг жил бүхэн үнэлж, хариуцлага тооцох зарчмыг Ерөнхий сайдын хувьд баримталж, олон нийтийн үнэлгээтэй уялдуулан ажиллах болно гэдгийг онцлон тэмдэглэхийг хүсэж байна. 

Энэ ажлын гүйцэтгэлд тулгуурласан хариуцлагын үнэлгээний тогтолцоо зөвхөн сайд нар төдийгүй төрийн анхан, дунд шат орон нутагт хамааралтай гэдгийг мөн сануулъя. 

Сайд бол албан тушаал биш. Цаг нартай уралдан асуудлыг шийдвэрлэж, гал барилцах улс төрийн манлайлагчид байх учиртай. 

Ингээд Улсын Их Хуралд шинээр томилогдох сайд нарын товч танилцуулгыг уншъя. 

Дашзэвгийн Амарбаясгалан Монгол Улсын Засгийн газрын гишүүн - Монгол Улсын сайд, Засгийн газрын Хэрэг эрхлэх газрын даргын албан тушаалд томилуулахаар танилцуулж байна. 

1981 онд Говь-Алтай аймгийн Есөнбулаг суманд төрсөн. 41 настай. Эхнэр, хүүхдүүдийн хамт амьдардаг. 

1998 онд Говь-Алтай аймгийн 10 жилийн 1 дүгээр дунд сургууль, 2003 онд Шинжлэх Ухаан, Технологийн Их Сургуулийн Холбоо мэдээллийн технологийн сургууль, 2011 онд Монгол Улсын Их Сургуулийн Нийгмийн шинжлэх ухааны сургуулийг тус тус төгссөн. Мэдээлэл хэмжлийн электроник - цахилгаан холбооны инженер, улс төр судлаач мэргэжилтэй.

2000-2007 онд “Соёбо принтинг” ХХК-ийн ерөнхий менежер, захирал, 2007-2009 онд “Монгол шуудан” ТӨХК-ийн Маркетинг, төлөвлөлтийн газрын дарга, 2009-2012 онд Монгол Ардын Намын Хэрэг эрхлэх газрын Хэвлэл мэдээлэл, олон нийттэй харилцах хэлтсийн дарга, 2008-2020 онд Нийслэлийн иргэдийн Төлөөлөгчдийн Хурлын төлөөлөгч, тэргүүлэгч, бүлгийн дарга, 2015-2016 онд Монгол Ардын Намын нарийн бичгийн дарга, 2016 оноос өнөөдрийг хүртэл мөн намын Ерөнхий нарийн бичгийн даргаар ажиллаж байна. 

Улсын Их Хурал, Засгийн газар орон нутгийн уялдаа холбоог сайжруулах, төрийн бүтээмжийг дээшлүүлэх, ажлын гүйцэтгэлийг хурдасгах, Засгийн газраас дэвшүүлсэн зорилго, зорилтын хэрэгжилтийн хяналт, үнэлгээг сайжруулахад бодитой ахиц гаргана гэж үзэж энэхүү албан тушаалд томилох нь зүйтэй гэж үзлээ. 

Чимэдийн Ч.Хүрэлбаатарыг Монгол Улсын Засгийн газрын гишүүн - Эдийн засгийн хөгжлийн сайдын албан тушаалд томилуулахаар танилцуулж байна. 

1968 онд Увс аймгийн Улаангом суманд төрсөн. 54 настай. 
1986 онд Увс аймгийн Улаангом хотын 10 жилийн 2 дугаар дунд сургууль, 1991 онд Оросын Холбооны Улсын Ленинград хотын Санхүү, эдийн засгийн дээд сургууль, 1998 онд Австралийн Сиднейн их сургуулийг тус тус төгссөн. Эдийн засагч мэргэжилтэй. Эдийн засгийн магистрт зэрэгтэй. 

1991-1992 онд Үндэсний хөгжлийн яаманд эрдэм шинжилгээний ажилтан, 1992-1995 онд Монгол Улсын Их Сургуулийн Эдийн засгийн сургуульд багш, 1998-2000 онд Засгийн газрын дэргэдэх Эдийн засгийн бодлогын чадавхыг дэмжих төсөлд ахлах эдийн засагч, 2000-2003 онд Монгол Улсын Ерөнхий сайдын Эдийн засгийн бодлогын зөвлөх, 2003-2007 онд Санхүү, эдийн засгийн яамны Төрийн нарийн бичгийн дарга, 2007-2008 онд Монгол Улсын Засгийн газрын гишүүн – Түлш, эрчим хүчний сайд, 2008-2012 онд Монгол Улсын Их Хурлын гишүүн, 2008-2009 онд Монгол Улсын Их Хурлын Төсвийн байнгын хорооны дарга, 2009-2012 онд Монгол Улсын Засгийн газрын гишүүн - Монгол Улсын сайд, Засгийн газрын Хэрэг эрхлэх газрын дарга, 2012-2016 онд Монгол Улсын Их Хурлын гишүүн, 2016-2017 онд Монгол Улсын Их Хурлын Төсвийн байнгын хорооны дарга, 2017-2021 онд Монгол Улсын Засгийн газрын гишүүн - Сангийн сайд, 2020 оноос Монгол Улсын Их Хурлын гишүүн, 2021 оноос өнөөдрийг хүртэл Монгол Улсын Их Хурлын Төсвийн байнгын хорооны даргаар ажиллаж байна. 

Цар тахал, олон улсын геополитийн хямралт нөхцөл байдлаас үүдэлтэй эдийн засгийн хүндрэлийг даван туулах, макро эдийн засгийн тэнцвэрийг хангах, “Алсын хараа-2050” Монгол Улсын урт хугацааны хөгжлийн бодлогын дагуу яамд хоорондын хөгжлийн бодлого, төлөвлөлтийг нэгдсэн удирдлагаар хангах, шинэ сэргэлтийн бодлогын хүрээнд дэвшүүлсэн эдийн засгийн томоохон төсөл, хөтөлбөрүүдийг эрчимжүүлэх, хөрөнгө оруулалтын орчныг сайжруулахад бодитой хувь нэмэр оруулна хэмээн үзэж энэхүү албан тушаалд томилуулахаар танилцуулж байна. 

Жамъянхорлоогийн Сүхбаатарыг Монгол Улсын Засгийн газрын гишүүн - Монгол Улсын сайд, Нийслэл Улаанбаатар хотын авто замын түгжрэлийг бууруулах Үндэсний хорооны даргын албан тушаалд томилуулахаар танилцуулж байна. 

1975 онд Дархан-Уул аймгийн Дархан хотод төрсөн. 47 настай. 
1993 онд Дархан хотын 10 жилийн 3 дугаар сургууль, 1997 онд Монгол Улсын Их Сургуулийн Хууль зүйн сургуулийг тус тус төгссөн. Эрх зүйч мэргэжилтэй. Хууль зүйн ухааны магистр зэрэгтэй. 

1997-1999 онд Улсын Их Хурлын гишүүний орон тооны ажилтан, 1999-2001 онд Улсын Их Хурал дахь Монгол Ардын Хувьсгалт Намын бүлгийн Ажлын албанд хуулийн бодлогын зөвлөх, 1997-2005 онд “Улаанбаатар Эрдэм дээд” сургуульд захиргааны эрх зүйн багш, ахлах багш, 2001-2006 онд Сонгуулийн ерөнхий хорооны гишүүн - нарийн бичгийн дарга, 2006-2008 оны Засгийн газрын Хэрэг эрхлэх газрын Тэргүүн дэд дарга, 2008-2012 онд Улсын Их Хурлын гишүүн, 2010-2012 онд Улсын Их Хурлын Төрийн байгуулалтын байнгын хорооны дарга, 2012-2013 онд Монгол Ардын Намын Удирдах зөвлөлийн гишүүн - нарийн бичгийн дарга, 2016 онд Монгол Ардын Хувьсгалт Намын Ерөнхий нарийн бичгийн дарга, 2019-2020 онд Улсын Их Хурлын даргын зөвлөх, 2020 оноос Улсын Их Хурлын гишүүн, Улсын Их Хурал дахь Монгол Ардын Намын бүлгийн даргаар ажиллаж байна. 

Нийслэл Улаанбаатар хотын авто замын түгжрэлийн асуудлыг шийдвэрлэх эрх зүйн орчныг бүрдүүлэх, нэгдсэн бодлого тодорхойлох, нийслэл Улаанбаатар хотын нэгдсэн стандартыг боловсруулахад бодлогын дэмжлэг үзүүлэх, хот, хөдөөгийн хөгжлийн тэнцвэрийг хангах, дагуул хотуудын бүтээн байгуулалтын ажлыг эрчимжүүлэхэд хувь нэмэр оруулна гэдэг үндэслэлээр энэхүү албан тушаалд танилцуулж байна. 

Бадмаанямбуугийн Бат-Эрдэнийг Монгол Улсын Засгийн газрын гишүүн - Монгол Улсын сайд, Олимп, нийтийн биеийн тамир, спортын Үндэсний хорооны даргын албан тушаалд томилуулахаар танилцуулж байна. 

1964 онд Хэнтий аймгийн Өндөрхаан суманд төрсөн. 58 настай. 
1982 онд Хэнтий аймгийн Өмнөдэлгэр сумын 10 жилийн сургууль, 1990 онд Нийгмийг аюулаас хамгаалах яамны Цэргийн дээд сургууль, 2000 онд Монгол Улсын Их Сургуулийг тус тус төгссөн. Хуульч мэргэжилтэй. Хууль зүйн ухааны магистр, Боловсролын ухааны доктор.

1983-2000 онд Биеийн тамир, спортын “Хүч” нийгэмлэгийн тамирчин, ахлах дасгалжуулагч, орлогч дарга, дарга, 1999 онд “Аварга” дээд сургуулийн захирал, 2004 оноос одоог хүртэл Монгол Улсын Их Хурлын гишүүн, 2009-2010 онд Монгол Улсын Их Сургуулийн Хууль зүйн байнгын хорооны дарга, 2016-2017 онд Монгол Улсын Засгийн газрын гишүүн - Батлан хамгаалахын сайд, 2018-2020 онд Монгол Улсын Их Хурлын Ёс зүйн дэд хорооны дарга, 2020 оноос Монгол Улсын Их Хурлын Ёс зүй, сахилга хариуцлагын байнгын хорооны даргаар ажиллаж байна.

Монгол Улсад олимпизм, спорт, нийтийн биеийн тамир, эрүүл, идэвхтэй амьдралын хэв маягийг төлөвшүүлэх, 2020 дөрвөн оны Парисын олимп болон тив, олон улсын дэлхийн аваргын тэмцээнд оролцох Монгол тамирчдын бэлтгэлийг хангах ажилд жинтэй хувь нэмэр оруулна гэдэг үндэслэлээр энэхүү албан тушаалд томилуулахаар танилцуулж байна. 

Жамбалын Ганбаатарыг Монгол Улсын Засгийн газрын гишүүн - Уул уурхай, хүнд үйлдвэрийн сайдын албан тушаалд томилуулахаар танилцуулж байна. 

1973 онд төрсөн. 49 настай.

1991 онд Налайх дүүргийн 10 жилийн дунд сургууль, 1995 онд Худалдаа, үйлдвэрлэлийн дээд сургуулийг төгссөн. Эдийн засагч мэргэжилтэй.

1996-2015 онд “Сээкл” ХХК-ийн захирал, 2004-2012 онд Баянгол дүүргийн Засаг даргын Тамгын газарт зөвлөх, 2008-2012 онд Нийслэлийн иргэдийн Төлөөлөгчдийн Хурлын төлөөлөгч, тэргүүлэгч, 2016 оноос одоог хүртэл Монгол Улсын Их Хурлын гишүүн, 2019 оноос Улсын Их Хурлын Эдийн засгийн байнгын хорооны даргаар ажиллаж байна. 

Уул уурхайн салбарын орлогыг илүү өгөөжтэй байлгах, байгалийн баялгийг шударга, хүртээмжтэй хуваарилах, үндэсний баялгийн санг байгуулах, уул уурхайн салбарын иргэдэд хүргэх бодит хүртээмжийг нэмэгдүүлэх, хариуцлагатай уул уурхайн тогтолцоог дэмжих, алт, зэс, төмрийн хүдрийг боловсруулах, хүнд үйлдвэрийн салбарыг хөгжүүлэхэд хувь нэмэр оруулж чадна гэдэг үндэслэлээр энэхүү албан тушаалд томилохоор танилцуулж байна. 

Ням-Осорын Учралыг Монгол Улсын Засгийн газрын гишүүн - Цахим хөгжил, харилцаа холбооны сайдын албан тушаалд танилцуулж байна.

1987 онд Улаанбаатар хотод төрсөн. 35 настай.

2003 онд “Их Засаг” лицей сургууль, 2007 онд Их Засаг олон улсын их сургууль, 2010 онд Лимкоквинг технологийн их сургуулийн Их Британийн Лондон салбарын сургууль, 2012 онд Монгол Улсын Боловсролын их сургууль, 2020 онд Их Британийн Хатан хааны нэрэмжит Букингхамын их сургуулийг тус тус төгссөн. Эрх зүйч мэргэжилтэй. Бизнесийн удирдлага, түүхийн ухаан, олон улсын менежментийн магистр. Түүхийн ухааны доктор зэрэгтэй.

2010-2016 онд Рояаль академийн ерөнхий захирал, удирдах зөвлөлийн дарга, 2012-2014 онд Нийслэлийн Монгол Ардын Намын хорооны Улс төрийн хэлтсийн дарга, 2012-2016 онд Баянзүрх дүүргийн иргэдийн Төлөөлөгчдийн Хурлын төлөөлөгч, 2015 онд Монгол Улсын Шадар сайдын Хэвлэл мэдээлэл, олон нийттэй харилцах бодлогын зөвлөх, 2016 оноос өнөөдрийг хүртэл Монгол Улсын Их Хурлын гишүүн, 2018-2020 онд Монгол Улсын Их Хурлын Цахим бодлогын түр хорооны дарга, 2020 оноос Монгол Улсын Их Хурлын Инновац, цахим бодлогын байнгын хорооны даргаар ажиллаж байна. 

Мэдээлэл технологийн салбарыг эдийн засгийн тэргүүлэх чиглэл болгох, төрийн чиг үүргийн давхардал, хүнд суртлыг арилгах, “Цахим Монгол” хөтөлбөрийг шинэ шатанд гаргах, цахим гарын үсгийг нэвтрүүлэх, хувь хүний мэдээллийн аюулгүй байдлыг хангах, аж үйлдвэрийн дөрөвдүгээр хувьсгалын үед хиймэл оюун ухаан, финтек, үүлэн технологи чиглэлээр үндэсний компаниудаа дэмжиж, хамтран ажиллах чиглэлд бодит хувь нэмэр оруулж чадна гэдэг үндэслэлээр энэхүү албан тушаалд томилуулахаар танилцуулж байна. 

Баттогтохын Чойжилсүрэнг Монгол Улсын Засгийн газрын гишүүн - Эрчим хүчний сайдын албан тушаалд томилуулахаар танилцуулж байна. 

1970 онд Увс аймгийн Тэс суманд төрсөн. 52 настай.

1988 онд Увс аймгийн Улаангом хотын 10 жилийн 2 дугаар дунд сургууль, 1993 онд Оросын Холбооны Улсын Екатеринбург хотын Уралын политехникийн дээд сургуулийг тус тус төгссөн. Автоматикч, телемеханикч мэргэжилтэй. 

1993-1995 онд Оросын Холбооны Улсын Екатринбург хотын “СП-Каман” компанийн захирал, 1995-1999 онд “Хурд Ч” компанийн захирал, 1999-2005 онд “Хурд Хүнс” хувьцаат компанийн захирал, 2005-2008 онд Монгол Улсын Ерөнхийлөгчийн Тамгын газрын дэд дарга, 2008 оноос өнөөдрийг хүртэл Монгол Улсын Их Хурлын гишүүн, 2016-2017 онд Монгол Улсын Засгийн газрын гишүүн - Сангийн сайд, 2017-2020 онд Монгол Улсын Их Хурлын Төсвийн байнгын хорооны дарга, 2020 оноос Монгол Улсын Их Хурлын Үйлдвэржилтийн бодлогын байнгын хорооны даргаар ажиллаж байна. 

Эрчим хүчний сэргэлтийн хүрээнд Эрдэнэбүрэн, Эгийн голын усан цахилгаан станц, Тавантолгойн дулааны цахилгаан станц болон бусад эрчим хүчний эх үүсвэрүүдийг цаг алдалгүй эхлүүлэх бүтээн байгуулалтын ажлыг эрчимжүүлэх, Монгол Улсын эрчим хүчний хараат бус байдлыг бий болгоход томоохон хувь нэмэр оруулна гэдэг үндэслэлээр энэхүү албан тушаалд томилуулахаар танилцуулж байна. 

Даваажанцангийн Сарангэрэлийг Монгол Улсын Засгийн газрын гишүүн - Хөдөлмөр, нийгмийн хамгааллын сайдын албан тушаалд томилуулахаар танилцуулж байна. 

1963 онд Улаанбаатар хотод төрсөн. 59 настай.

1979 онд нийслэлийн 57 дугаар сургууль, 1983 онд Зөвлөлт Холбоот Улсын Омск хотын Технологийн техникум, 1990 онд Зөвлөлт Холбоот Улсын Ростов хотын улсын их сургууль, 2005 онд Оросын Холбооны Улсын Москвагийн их сургуулийг тус тус төгссөн. Сэтгүүлч мэргэжилтэй. Сэтгүүл зүйн ухааны магистр. 

1982-1985 онд Монголын радио, телевизийн улсын хорооны харьяа гэрэл зургийн газарт өнгөт зургийн лаборант, 1990-1992 онд Монголын Үндэсний телевизэд сурвалжлагч, редактор, ахлах редактор, 1992-1996 онд Нийслэлийн иргэдийн Төлөөлөгчдийн Хурлын төлөөлөгч, 1993-2003 онд Монголын Үндэсний телевизийн “ММ агентлаг”-т хариуцлагатай редактор, ерөнхий редактор, захирал, 2003-2005 онд “ТВ5” телевизийн ерөнхий захирал, 2005-2010 онд Монголын сэтгүүлчдийн нэгдсэн эвлэлийн Ерөнхийлөгч, 2011-2012 онд Монгол Ардын Намын нарийн бичгийн дарга, 2012 оноос өнөөдрийг хүртэл Монгол Улсын Их Хурлын гишүүн, 2016-2017 онд Улсын Их Хурлын Өргөдлийн байнгын хорооны дарга, 2017-2020 онд Монгол Улсын Засгийн газрын гишүүн - Эрүүл мэндийн сайд, 2020-2021 онд Байгаль орчин, аялал жуулчлалын сайдаар ажилласан. 

Дундаж давхарыг дэмжих үндэсний шинэ тогтолцоог төлөвшүүлэх, халамжаас хөдөлмөрт шилжих, хуримтлалын нэгдсэн сан, тэтгэвэр, нийгмийн даатгалын реформыг эхлүүлэхэд хувь нэмэр оруулж чадна гэдэг үндэслэлээр энэхүү албан тушаалд томилуулахаар танилцуулж байна. 

Хаянгаагийн Болорчулууны Монгол Улсын Засгийн газрын гишүүн - Хүнс, хөдөө аж ахуй, хөнгөн үйлдвэрийн сайдын албан тушаалд томилуулахаар танилцуулж байна. 

1964 онд Дорнод аймгийн Чойбалсан хотод төрсөн. 58 настай.

1982 онд Дорнод аймгийн 10 жилийн сургууль, 1987 онд Хөдөө аж ахуйн дээд сургуулийг тус тус төгссөн. Агрономич мэргэжилтэй. 

1987-1990 онд Дорнод аймгийн Ардын Детатуудын Хурлын гүйцэтгэх захиргаанд мэргэжилтэн, 1990-1922 онд Дорнод аймгийн Булган суманд агрономч, 1992-1997 онд “Хишиг аж ахуй” хувьцаат компанийн захирал, 1997-2012 онд “Дорнод гурил” хувьцаат компанийн захирал, 2012 оноос өнөөдрийг хүртэл Монгол Улсын Их Хурлын гишүүн, 2019 оноос Улсын Их Хурлын Байгаль орчин, хүнс, хөдөө аж ахуйн байнгын хорооны даргаар ажиллаж байна. 

Монгол Улсын Ерөнхийлөгчийн санаачилсан хүнсний хувьсгалыг эрчимжүүлэх, эрүүл Монгол хүнсээр эх орноо хангах, “Атрын IV” аяныг зохион байгуулах, Дарханы арьс ширний цогцолборын бүтээн байгуулалтын ажлыг эрчимжүүлэх, хүнс экспортлогч орон болох зэрэг Засгийн газрын зорилтуудыг хэрэгжүүлэхэд мэргэжлийн хувьд хувь нэмэр оруулж чадна гэсэн үндэслэлээр энэхүү албан тушаалд томилуулахаар танилцуулж байна. 

Сандагийн С.Бямбацогтыг Монгол Улсын Засгийн газрын гишүүн - Зам тээврийн хөгжлийн сайдын албан тушаалд томилуулахаар танилцуулж байна. 

1974 онд Ховд аймгийн Жаргалант суманд төрсөн. 48 настай. 

1992 онд Ховд аймгийн Жаргалант сумын 10 жилийн 2 дугаар сургууль, 1999 онд Санхүү, эдийн засгийн дээд сургууль, 2005 онд Нидерланд улсын Маастрихтийн их сургууль, 2014 онд Монгол Улсын Их Сургуулийн Хууль зүйн сургуулийг тус тус төгссөн. Эдийн засагч, эрх зүйч мэргэжилтэй. Эдийн засаг, бизнесийн удирдлага болон хууль зүйн ухааны магистр цолтой. 

1998-2000 онд “Ховдын өргөө” хувьцаат компанийн ерөнхий менежер, 2000-2008 онд “Нью прогресс хувьцаат компанийн ерөнхий захирал, төлөөлөн удирдах зөвлөлийн дарга, 2008 одоог хүртэл Монгол Улсын Их Хурлын гишүүн, 2012-2016 онд Улсын Их Хурал дахь Монгол Ардын Намын бүлгийн дэд дарга, дарга, 2016-2017 онд Монгол Улсын Засгийн газрын гишүүн, Хууль зүй, дотоод хэргийн сайд, 2019-2020 онд Монгол Улсын Их Хурлын Төрийн байгуулалтын байнгын хорооны дарга, 2020 оноос Хууль зүйн байнгын хорооны даргаар тус тус ажиллаж байна. 

Экспортын шинэ гарц болох Гашуунсухайт, Ханги, Шивээхүрэн, Бичигтийн боомтын төмөр замын ажлыг эрчимжүүлэх, Дарханы замын бүтээн байгуулалтын ажлыг богино хугацаанд дуусгах, зам тээврийн нэгдсэн стандарт бий болгох, агаарын тээврийн либералчлалыг эхлүүлэх зэрэг бодлогын шинэчлэлд томоохон хувь нэмэр оруулж чадна гэдэг үндэслэлээр танилцуулж байна. 

Анхаарал тавьсанд баярлалаа. 

Г.Занданшатар: Ерөнхий сайд болон томилогдох этгээдээс асуулт асууж, үг хэлэх Улсын Их Хурлын гишүүн байна уу? Асуулт, үг нэг. 

Цэдэндамбын Цэрэнпунцаг гишүүнээр тасаллаа. Тогмидын Доржханд. Дамдинсүрэнгийн Өнөрболор гишүүнийг нэмье. Д.Өнөрболор гишүүнээр тасаллаа. 

Т.Доржханд: Баярлалаа. Нэг л асуулт асуумаар байна. 

Энэ нь юу вэ гээд тэгэхээр өмнөх хуралдаанаар Монгол Улсын Ерөнхий сайдаас би асуулт асуусан. Тэгээд сонгодог парламентынхаа тогтолцоо руу ямар ч байсан шилжих болно. Үе шаттайгаа шилжих болно гэдгээ тодорхой хэллээ. 

Тэгээд үүнтэй холбоотойгоор дөнгөж саяхан бид Монгол Улсын Их Хурлын тогтоолыг баталлаа. 

Монгол Улсын Ерөнхий сайд аа. 

Тэгээд энэ тогтоол нь Монгол Улсын Үндсэн хуулийн цэцийн 2022 оны 01, 02 дугаар тогтоол гарсантай холбогдуулан төрийн эрх барих дээд байгууллагад ард түмнийг төлөөлөх Улсын Их Хурлын гишүүний тоог тодорхойлох, Улсын Их Хурлын сонгуулийн тогтолцооны зарчмыг Монгол Улсын Үндсэн хуулиар баталгаажуулах асуудлыг судлан Монгол Улсын Үндсэн хуульд нэмэлт, өөрчлөлт оруулах төслийг Монгол Улсын Үндсэн хуульд нэмэлт, өөрчлөлт оруулах журмын тухай хуульд нийцүүлэн 2022 оны 12 дугаар сарын 31-ний өдөр дотор Монгол Улсын Их Хуралд өргөн мэдүүлэхийг Монгол Улсын Засгийн газар Л.Оюун-Эрдэнэд даалгасугай гэсэн ийм тов тодорхой чиглэл гарлаа. 

Тэгэхээр одоо Засгийн газарт энэ ажил маань очиж байна. Тэгэхээр энэ хугацаандаа та энэ судалгаагаа хийгээд, тооцоогоо боловсруулаад, тэгээд төслөө танилцуулах нь. 

Тэгэхээр энэ ажил дээрээ анхаараад цаг хугацаандаа оруулаад ирж амжих уу? Амжина гэдэг энэ амлалтыг нь бас авчихмаар байна. Энэ бол Засгийн газрын ажил. 

Яг үүнтэй холбоотойгоор өнөөдрийн томилгоо нэг л их сонирхол татсан томилгоо байна. Энэ бол Монгол Ардын Намын эрх барьж байгаа намын Ерөнхий нарийн бичгийн дарга Д.Амарбаясгалан гэдэг хүн Ерөнхий нарийн бичгийн дарга биш, харин Монгол Улсын энэ Засгийн газрын гал тогоог барих нь. 

Тэгээд хувь хүний хувьд хүлээлт бол ямар ч байсан энэ парламентын ардчиллыг бэхжүүлэхэд, улс төрийн намыг бэхжүүлэх ажил дээр Д.Амарбаясгалан гэж хүн тууштай ажиллах юм байна л гэсэн ийм ойлголттой байсан. Гэтэл өнөөдөр Засгийн газрын Хэрэг эрхлэхийн сайдаар орж ирж байна. 

Тэгэхээр үүнтэй холбоотойгоор энэ тогтоол маань таны гарт очиж байна. Д.Амарбаясгалан сайд аа. Сайдад нэр дэвшигчээ. 

Тэгээд өмнөх улс төрийн намуудын уулзалт, 3 удаагийн уулзалт, хамгийн сүүлийн тунхаг бичигт та маш тодорхой хэлсэн. Энэ парламентын ардчиллыг бэхжүүлэх чиглэлээр эрх барьж байгаа нам энэ дээр тууштай байна гээд. Дөнгөж сая намын дарга чинь бас үүнийгээ илэрхийлсэн. Та одоо яг энэ дээр байр сууриа нэг илэрхийлчихмээр байна. Сайд болох гэж байгаа хүний хувьд.

Хоёрдугаарт, саяын тогтоолоор ингээд Улсын Их Хуралд чиглэл өгч байна. Тов тодорхой, хугацаатай даалгавар өгч байна. Тэгээд энэ дээр таныг энэ хугацаандаа оруулж ирэх үү, үгүй юу гэдгээс үндсэндээ Монгол Улс цаашаагаа парламентын ардчилалтай байх уу, ардчилсан улс байх уу, үгүй юу гэдэг шалтгаалах нь. Маш чухал ажлыг хүлээж авч байна. 

Тэгэхээр яг энэ асуудлыг цаг хугацаанд нь оруулж ирэх чиглэлээр ажиллах уу, үгүй юу гэдэг бас амлалтыг нь асуумаар байна. Ингэж байж би цаашаа хөгжихөөс биш. Нэг хэсэг нь асуудлыг том зургаар нь харж нийгмээ урагшлуулах гэж явдаг. Нөгөө хэсэг нь чимээгүй байж байснаа дагаад ямар ч байсан давхар дээл өмсчихье гэсэн байдлаар явмааргүй байгаа. Цаашаа Монголын улс төр бол ингэж явмааргүй байгаа. 

Ийм болохлоор энд яг өнөө цагт асуудлаа үүрээд ажлаа хийж байгаа шинэ үеийн улс төрчийн хувьд илүү дэвшилтэт байдлаар урт хугацаанд улс орныхоо хөгжлийг харж байгаа гэж найдаж байгаа болохоор би өнөөдрийг хүртэл энэ байр суурийг бол та бүгдийг хийгээч ээ л гэж шахаж явж байгаа, шаардаж явж байгаа, цаашдаа шаардах болно. 

Харин та бүгд маань энэ дээр тов тодорхой…/минут дуусав/

Г.Занданшатар: Д.Амарбаясгалан даргаас асуусан. Тийм ээ. 91.

Д.Амарбаясгалан: Эрхэм гишүүдэд оройн мэнд хүргэе. 

Тэгээд Улсын Их Хурлын гишүүн Т.Доржхандын асуултад хариулъя.

Та бас түрүүчийн хэлэлцэгдсэн асуудал дээр яг энэ асуултыг Монгол Ардын Намын дарга, Монгол Улсын Ерөнхий сайдаас асууж байсан. 

Мэдээж хэрэг Монгол Ардын Намын бодлого, зарчим нэг. Тэр дундаа Монгол Улсын Ерөнхий сайдын барьж байгаа зарчмыг Монгол Улсын Засгийн газар хэрэгжүүлэх үүрэгтэй. 

Өнөөдөр бас Улсын Их Хурлаас Үндсэн хуулийн цэцийн дүгнэлт гарсантай холбоотойгоор тогтоол батлагдаж Засгийн газарт үүрэг болж очиж байна. Улсын Их Хурлаас батлагдсан тогтоолыг хэрэгжүүлэх үүрэг үүгээрээ Засгийн газарт олгогдож байна. Хуулийн хугацаанд энэ тогтоолыг хэрэгжүүлж ажиллана гэдэгтээ итгэлтэй байна. 

Ер нь Монгол Улс бол парламентын засаглалтай. Энэ ардчилсан тогтолцоогоо хадгалж үлдэхийн төлөөх үйл хэргийг өрнүүлж байгаа улс төрийн үйл ажиллагааг явуулж байгаа намуудаас бүрдсэн ийм улс байдаг. Энэ парламентынхаа тогтолцоог цаашдаа улам бүр дархлаажуулж, төгөлдөржүүлж явах үүрэг нь эрх барьж байгаа нам, сөрөг хүчин, парламентад суудалтай суудалгүй намуудын үүрэг гэж ингэж харж байгаа. Юм бүхэн цаг үе, нөхцөл байдалтайгаа нийцэж, засагдаж сайжирч амьдралд нийцэж явах нь чухал байдаг. 

Тэгээд тэр ч утгаараа энэ парламентынхаа ардчиллыг бэхжүүлэх чиглэл дээр, парламентын дархлааг нэмэгдүүлэх чиглэл дээр энэ парламентын гишүүдийн тоог хэрхэн яаж нэмбэл өнөөдрийн төлөөллийн ардчиллыг бүрэн хангаж чадах вэ гэдэг дээр тогтож төвлөрч ажиллана гэж ингэж хариулъя. 

Г.Занданшатар: Цэдэвийн Сэргэлэн гишүүн асуулт асууна. Асуулт, үг нэг явж байгаа. 

Ц.Сэргэлэн: Юуны өмнө шинээр томилогдож байгаа Монгол Улсын Засгийн газрын гишүүддээ баяр хүргэж, ажлын амжилт хүсье.

Би ажил хэргийн чанартай зарчмын нэг асуудал. Тойргийн хоёр аж ахуйн шинж чанартай асуудал байна. 

Юуны өмнө Монгол Улсын Засгийн газрын тухай хуулийн 24.3-т байдаг Засгийн газрын гишүүн Улсын Их Хуралд тангараг өргөдөг. Тангаргийн үг, өгүүлбэрийг уншаад үзэхээр авлига, ашиг сонирхлын зөрчлөөс ангид байна гэсэн тангараг өргөж байгаа юм. 

Энэ бол Монгол Улсын Их Хурлын гишүүд ч адилхан, Засгийн газрын гишүүд ч адилхан. Гэтэл Монгол Улсын иргэн, эр цэрэг маань өөрөө тангараг өргөхдөө амь биеэ үл хайрлан батлан хамгаалахаа тангараглая гэж тангараг өргөдөг.

Эр цэргүүд маань амь биеэ үл хайрладаг. Засгийн газрын гишүүд, Их Хурлын гишүүд маань авлига авахгүй гэж тангараг өргөдөг. Агуулгын асар том ялгаа байна. Би үүнийг юу гэж хэлэх гэж байгаа юм гэхээр Засгийн газрын гишүүд минь, Засгийн газрын танхим минь энэ Засгийн газрын тухай хууль дээр байгаа энэ тангаргийн үг, өгүүлбэрийнхээ агуулгыг онцгой анхаарч цаашдаа нэмэлт, өөрчлөлт маягаар оруулж ирээч ээ гэж би хүсэх гэсэн юм. 

Авлига, ашиг сонирхлын зөрчлөөс ангид байна гэдэг чинь Монгол Улсын иргэн болгоны хуулийн өмнө хүлээсэн нийтлэг үүрэг. Үүнийг тангараглаад байх шаардлага байхгүй. Онцгойлон авч тангараг өргөнө гэж юу гэсэн үг вэ гэж асуумаар байгаа юм. Үнэхээр тэсдэггүй юм уу, биеэ барьж чаддаггүй юм уу. Одоо яадаг юм. Бүр гайхаад бүр эцсийн арга хэмжээ болгож тангараг өргөдөг болсон юм уу? 

Тийм учраас энэ бол агуулгын хувьд асар их зөрүүтэй байна. Бидний үр хүүхэд, залуу үе, 18 нас хүрсэн Монгол Улсын иргэн маань эх орондоо тангараг өргөхдөө амь насаа үл хайрлана гэж өргөдөг юм шүү. Би 18 настай. Яг ийм л тангараг өргөсөн. Эх орондоо тангараг өргөсөн. Одоо болтол эндээ үнэнч яваа гэж би ойлгодог. 

Тийм учраас энэ агуулгын шинж чанартай тангаргийн асуудлыг өөрчлөх нь зүйтэй гэж би бодож явдгаа яг энэ ташрамд хэлье гэж бодлоо. 

Харин Монгол Улсын иргэдийн хамгийн эрхэм нандин хэрэгцээ бол амьд явах, аюулгүй тайван орчинд амьдрах. Энэ хэрэгцээг нь хангадаг хүмүүс бол тэр амь биеэ үл хайрлан тангараг өргөсөн төрийн тусгай албан хаагчид байдаг. 

Төрийн тусгай албадын ажиллах, амьдрах, алба хаах нөхцөл бололцоог дээд зэргийн хангаж өгч байж эргээд бид ард түмнээ амгалан тайван амьдруулдаг төрийн үүргийг хэрэгжүүлдэг. 

Энэ тал дээр онцгой анхаараарай гэж нэгдүгээрт захихыг хүссэн юм. 

Хоёрдугаарт, С.Бямбацогт сайдаас нэг зүйл асууя. Энэ Чингис хаан хот, Сүхбаатар аймгийн Түмэнцогтын хооронд 50 километр “Тамын 50” гэдэг юм даа. Нэг зам байгаа. Үүнийг их засвар хийх зайлшгүй шаардлага байгаа. Л.Халтар сайдад асуудал тавьсан. Дэмжиж байгаа. Сангийн яаманд энэ жил 2023 онд төсвийг нь тавихаар орчихсон байгаа юм шүү. 

Та үүнийг юу гэж бодож байна? Энэ 2023 оны төсөвт суулгаад энэ ажлыг шуурхай хийж өгөх зайлшгүй шаардлага үүссэн гэдгийг амьдрал харуулаад байгаа. Энэ талаар та ер нь мэдэх үү? Энд л энэ замаар явж байсан уу гэж асууя. 

Гуравдугаарт, Х.Болорчулуун гишүүндээ амжилт хүсье. Тэгээд нутгийнхан маань захисан нэг зүйл байгаа. Та ч өөрөө сайн мэдэж байгаа байх. Энэ үхрийн арьс товруутах өвчний улмаас устах.../минут дуусав/

Г.Занданшатар: Хариулт хангалтгүй л бол асууна. С.Бямбацогт гишүүн. Сандагийн Бямбацогт гишүүн хариулъя. 

С.Бямбацогт: Ц.Сэргэлэн гишүүний асуултад хариулъя. 

Тэр Дорнод, Сүхбаатар хоёрын хоорон 50 километр нэлээн эвдэрчихсэн зам байдаг юм байна лээ. 2017 онд, 2018 онд бас Дорнод аймаг руу сайд байхдаа ч явж байсан, дараа нь гишүүн байхдаа ч явж байсан. Тэр үед нэлээн хэцүү зам байдгийг мэдэж мэдэрсэн. Улсын комисс аваагүй. Тэгээд баригдсан мөртлөө улсын комисс аваагүй. Тэгсэн мөртлөө улсын төсвөөс хөрөнгө гарчихсан. Тэгсэн мөртөө асуудал шийдэгддэггүй. Хэрвээ гүйцэтгэсэн гүйцсэн компани тэр хариуцлагаа хүлээх ёстой. Иймэрхүү байдлаар олон жил болчихсон, ийм хариуцлагагүй ийм гүйцэтгэлүүд байж болохгүй байх. Тэгэхээр энэ тал дээр бас анхаарах ёстой. 

Тэгэхээр урд талд нь ямар асуудал үүссэн юм. Тэрийг судлах ёстой байх. Одоо цааш нь их засвар хийгээд засахад ямархуу хөрөнгө мөнгө гарах юм. Тэрийг судалж байж бас хариулт хэлнэ. Улс орны эдийн засаг, төсвийн байдал амаргүй байгаа. 

Тийм болохоор бид шинээр тавих хөрөнгө оруулалт, бүтээн байгуулалтын ажлуудыг Сангийн яам, Эдийн засгийн хөгжлийн яамтайгаа ярьж, хэрхэн яаж хуваарилж зохицуулах юм. Тэр зам тээврийн салбарт ямархуу хэмжээний хөрөнгө хуваарилагдах юм. Тэр хуваарилагдсан хөрөнгийг хэрхэн яаж эрэмбэлж ач холбогдлоор нь эдийн засгийн болоод нийгмийнх нь ач холбогдлоор эрэмбэлэх гээд олон асуудлууд байгаа. Тэгж харж байгаа. 

Тийм болохоор тэр бүгдийг харж байж шийдэх ёстой байх гэж бодож байгаа. Бусдаар юу гэдэг юм, гишүүн болгоны тавьсан асуудал болгоныг болно, бүтнэ, бүгдийг нь чадна, хийнэ гэж амлах бол нөхцөл байдалтайгаа танилцаагүй байгаа учраас одоо амлах боломжгүй байна. Та зөвөөр ойлгоорой. 

Г.Занданшатар: Цэдэвийн Сэргэлэн гишүүн тодруулж асууя.

Ц.Сэргэлэн: Тэр “Тамын 50” гэж байгаа энэ замын компанитай шүүхдэлцэж байгаад мөнгийг нь авахаар болсон юм гэнэ лээ. 

Тэгээд энэ үүднээсээ энэ онд жоохон төсөв нэмээд засвар хийчхэж болно гэж Л.Халтар сайд надад албан ёсоор мэдэгдсэн юм. Энэ утгаар нь би боломжтой гэж харж байгаа. Та энэ дээр нэлээн сайн ач холбогдол өгч анхаараарай гэж хүсэж байгаа юм шүү. 

Х.Болорчулуун гишүүнд би түрүүн тавьж байсан юмаа гүйцээчихье. Дорнодын сумдуудаас энэ үхрийн арьс товруутах өвчний улмаас устгалд оруулсан үхрүүдийнхээ нөхөн төлбөрийг авч чадахгүй байгаа юм билээ. Одоогийн байдлаар надад мэдэгдэж байгаагаар 3.2 тэрбум төгрөгийн нөхөн төлбөрийн асуудал яригдаад байгаа. 

Тэгэхээр одоо жинхэнэ энэ асуудлыг эрхэлсэн сайдын хувьд та ядаж орон нутгийнхаа иргэдийн энэ тавьсан хүсэлтийг шуурхай шийдээд өгчих нь зүйтэй болов уу гэж би бодож байна. Та үүнийг ер нь бол одоо Дорнодын энэ малчид…/минут дуусав/

Г.Занданшатар: Сандагийн Бямбацогт гишүүн хариулъя.

С.Бямбацогт: Ойлголоо. Үнэхээр тийм шүүхдээд гүйцэтгэгч компанийн буруугаас хохирол нь барагдаж байгаа бол мэдээж тэр улсын төсөвт төвлөрсөн хөрөнгө буцаагаад яг тэр төсөлдөө, тэр замдаа зарцуулагдах ёстой. Яг энэ үүднээс орж ирсэн хөрөнгийг буцаагаад Дорнод, Сүхбаатарын хооронд тэр “Тамын 50” гэж ярьдаг тэр замд зарцуулахад анхаарч ажиллана. 

Г.Занданшатар: Тэгэхээр Ц.Сэргэлэн гишүүн ээ. Нэг юм тодруулаад бас хэлчихье гэж бодож байна. 

Монгол Улсын Их Хурлын гишүүн, Засгийн газрын гишүүн тангараг зөвхөн авлига, ашиг сонирхлын зөрчлөөс ангид байна гэж тангараг бас өргөдөг гэвэл хилс хэрэг болно. 

Ер нь бол улам сайжруулах шаардлага байхыг үгүйсгэхгүй. Тэгэхдээ Монгол Улсын Их Хурлын гишүүн, Засгийн газрын гишүүн би ард түмнийхээ элчийн хувьд нийт иргэн, улсын ашиг сонирхлыг эрхэмлэн, төрт ёс, түүх соёлынхоо, өв соёлыг нандигнан хүндэтгэж, Монгол Улсынхаа Үндсэн хуулийг дээдлэн сахиж, авлига, ашиг сонирхлын зөрчлөөс ангид байж, төрийн хууль биелүүлэх ажлыг төр, ард түмэн, Монгол Улсын Ерөнхий сайдын өмнө биечлэн хариуцаж, Засгийн газрын гишүүний үүргээ чин шударгаар биелүүлэхээ тангараглая. 

Миний бие өргөсөн тангаргаасаа няцвал хуулийн хариуцлага хүлээнэ гэж. Энэ нь Үндсэн хуулийг дээдлэн сахина гэдэг. Үндсэн хууль дотор тэр улс эх орныхоо тусгаар тогтнол, эрх ашгийн төлөө тэмцэх бүх агуулга байдаг учраас Үндсэн хуулиа дээдэлнэ сахина гэдэг чинь хамгаална гэсэн бүх агуулга. Төрийн хууль биелүүлэх. Тэгээд Улсын Их Хурлын гишүүнийхээ үүргийг чин шударгаар биелүүлэхээ тангарагладаг ийм тангарагийн үгтэй. Тэрнийг бас нийгэмд буруу ойлгогдож болзошгүй учраас зөв зүйтэй ойлгож явах нь зүйтэй байх гэж бодож байна. 

Ингээд Төмөртогоогийн Энхтүвшин гишүүн. Хаянгаагийн Болорчулуун гишүүн. Томилогдох этгээд хариулна. 

Х.Болорчулуун: Баярлалаа. Ц.Сэргэлэн гишүүн тэр үхрийн арьс товруутах өвчний талаар асуулаа. 

Энэ бол одоо сүүлийн хоёр жил Монгол Улсад үзэгдэж байгаа өвчин. Урьд нь үндсэндээ устсан гэж ийм тэмдэглэгдсэн өвчин юм билээ. Үхрийн дотор эрхтнийг үрэвсүүлдэг, идээт үрэвсэл болгодог. Арьсан дээрээ товч шиг товруу гардаг. Маш хурдан тархдаг халдварт өвчин. 

Дорнод аймгийн Эрээнцаваас эхлээд Дашбалбар, Халх гол, Баянтүмэн, Булган, Цагаан-Овоо гээд олон суманд гараад байгаа. Хэнтийн цаад талын зарим нэг суманд гараад байгаа. Үүний нөхөн төлбөрийн асуудлыг энэ жил өгөх байсан боловч өгөөгүй. 

Тийм учраас надад ирсэн мэдээллээр аймгийн мал эмнэлгийн удирдлага, хүмүүс нөхөн төлбөр өгөхгүйн улмаас үүнийг дур мэдэн эмчлэх, өвчнөө нуун дарагдуулах ийм байдал бий боллоо. Үүнээс болж ингэж тархалт ихсэж байна гэсэн мэдээллийг өгсөн. 

Одоогоор 3.2 тэрбумын нөхөн төлбөр яригдаад байгаа. Энэ асуудлыг 2023 оны улсын төсөв дээр суулгах болно гэдгийг хэлье. Суулгахаас өөр гарцгүй. Баярлалаа. 

Г.Занданшатар: Төмөртогоогийн Энхтүвшин гишүүн.

Т.Энхтүвшин: Баярлалаа. Би асуулт асуухгүй. Зүгээр үг хэлэх гэсэн юм. 

Засгийн тэргүүн, Монгол Улсын Ерөнхий сайдын оруулж ирж байгаа сайд нарыг дэмжиж байна. Дэмжиж байна. Та хэд маань ажлаа сайн хийгээд явах ийм хүмүүс томилогдлоо гэж харж байгаа. 

Тэгэхдээ бид урьдах сайд нар бол муу ажиллаагүй шүү. Үнэхээр энэ цар тахалтай дэлхийн эдийн засгийг хүнд байх үед энэ дан дээлтэй сайд нар их сайн ажилласан шүү гэдгийг бас энд хэлмээр байна. 

Тэгээд нэг сайд томилогдоход тэгээд ажил явдаггүй. Шинээр эхэлдэг ийм байдал байгаад байдаг. Би юу хэлэх гээд байна вэ гэхээр төрийн алба бол залгамж халаатай шүү. Тэр дан дээлтэй сайд нарын эхлүүлсэн ажлыг та хэд маань үргэлжлүүлээд яваарай. Сайн зүйлийг нь цаашаа дэлгэрүүлж ингэж ажиллаарай гэж хүсэж байна. 

Боомт хариуцсан сайдтай болж байгаад би баярлаж байгаа. Үнэхээр Монгол Улс энэ 30 жилийн хугацаанд энэ боомт, хил гааль, тээвэр ложистикийн асуудал орхигдсон байсан. Тэгээд сайдтай болж байгаад үнэхээр баярлаж байгаа. 

Энэ хилийн таван байгууллагын уялдаа холбоог хангаж ажиллах, хилээр гарч байгаа экспорт, импортын асуудлыг хариуцсан ийм сайдтай болж байгаад баярлаж байгаа. 

2018 онд Сангийн сайдаар ажиллаж байсан Ч.Хүрэлбаатар сайд энэ гаалийн шинэчлэл, хил гаалийн шинэчлэлийг ажилчдыг эхлүүлж байсан. 

Тэгэхээр үүнийг цаашдаа үргэлжлүүлээд, ялангуяа энэ тээвэр ложистикийн асуудлыг бид шийдээд явах юм бол бид нарт бас гаргалгаа, зүйлүүд байна. Эдийн засаг сайжирч байна, сайжрах болов уу ч гэж харж байгаа. 

Тийм учраас энэ тал дээрээ бид нэлээдгүй ажиллаж чадах юм бол Монгол Улсын эдийн засаг өсөн дэвжих ийм бололцоо боломж байна гэж харж байгаа. Ингээд бүх сайд нартаа ажлын амжилт хүсэж байна. Баярлалаа.

Г.Занданшатар:  Төмөртогоогийн Энхтүвшин гишүүн үг хэллээ. Одоо Батсүхийн Саранчимэг гишүүн.

Б.Саранчимэг: Баярлалаа. Тэгэхээр Үндсэн хуулийн дагуу Монгол Улсын Ерөнхий сайд энэ бүрэн эрхийнхээ хүрээнд Улсын Их Хуралд шинээр томилогдож байгаа сайдуудаа танилцуулж байна. Бүгдэд нь амжилт хүсье. 

Тэгэхээр өмнөх Засгийн газар маш хэцүү хүнд үед үнэхээр бүх нөөц бололцоогоо ашиглаж маш сайн ажилласан шүү гэдгийг онцолж хэлэхийг хүсэж байна.

Одоо энэ шинээр томилогдож байгаа Засгийн газарт Монгол Улсын эдийн засгийг сэргээх, эрчимжүүлэх, иргэдийнхээ аж амьдралыг сайжруулах гээд маш олон нийгмийн шийдлүүд, асуудлууд хүлээж байгаа. 

Тийм учраас цаг алдалгүй Монгол Улсын Ерөнхий сайдын дэвшүүлсэн энэ шинэ сэргэлтийн бодлогыг улам эрчимжүүлж эдийн засгаа сэргээх, хувийн хэвшлүүдээ дэмжих, мөн хил гаалийн асуудлыг яаралтай шийдвэрлэж, ачаа тээврийн асуудлыг хэвийн болгох, иргэдийнхээ амьдралд нөлөөлж байгаа энэ үнийн өсөлтийг саармагжуулах. Ялангуяа энэ хотын түгжрэлийг бууруулах гээд маш олон ажлуудыг хурдан шуурхай, хүнд сурталгүй, үр дүнтэй ажиллах шаардлагатай байгаа. 

Тэгэхээр байгаль орчин, ногоон хөгжлийн асуудалд илүү анхаарч ажилладгийн хувьд Монгол Улсын Ерөнхийлөгч тэрбум мод санаачлаад ажиллаж байгаа цаг үед яг ярих биш бодитоор энэ ажлыг ажил болгох шаардлагатай байгаа. Тэгээд өнөөдөр бид модоо тарьж ургуулах гээд явж байгаагаас гадна өнөөдөр байгаа ойгоо хамгаалах зайлшгүй шаардлага нүүрлэчихсэн байгаа. 

Өнөөдрийн Монгол Улсын ой бол үнэхээр гамшгийн хэмжээнд хүрчихсэн, хортон шавжинд идэгдчихсэн, одоо өмнөх өмнөхөөс маш их хэцүү хэцүү байгаа шүү дээ. 

Тэгэхээр энэ тал дээр салбарын сайд маань илүү хөрөнгө оруулалт 2023 оны төсөв дээр илүү их анхаарч ажиллах хэрэгтэй. Байгаль орчин, ногоон хөгжил гэхээр ганцхан энэ байгаль орчны салбарын ажил биш. 

Тэгэхээр одоо энэ байгаа, гарч ирж байгаа бүх салбарууд уялдаа холбоотой, байгаль орчноо хамгаалах байгальдаа ээлтэй хөгжих тал дээр илүү их уялдаа холбоотой ажиллаасай гэж хүсэж байна. Нөгөө талаар одоо өвөл болох гэж байна. Агаарын бохирдол яригдана. 

Тэгэхээр бид өнөөдөр сайжруулсан түлш гээд үнэхээр үр дүнд хүрсэн. Түрүү жил бол бас хэцүү байсан. Тэгэхээр энэ дээр шинэ технологи, шинэ шийдлүүдийг гаргаж, харилцан уялдаатай энэ яамд ажиллах хэрэгтэй гэдгийг онцолж хэлэхийг хүсэж байна. 

Энэ байгаль орчны асуудал ярихаар усны асуудлыг зайлшгүй ярих шаардлагатай. Тэгэхээр энэ усны мега төслүүдийг сайн тооцоо судалгаан дээр үндэслэж сайн менежмент хийж ажиллахыг хүсэж байна. 

Би түрүүн хэлж байсан. Бид ингээд ойгоо хамгаалахын зайлшгүй шаардлагатай энэ цаг үед бид хушны ойгоо хамгаалах хэрэгтэй байгаа. 

Тэгэхээр бид өнөөдөр ингээд импортыг зогсоогоод зөвхөн Монголынхоо иргэдэд өөрсдөө хэрэглэх зориулалтаар энэ хуш ойгоо хамгаалах, хушны энэ самбарын асуудал дээр Ерөнхий сайд маань анхаарч өгөөч ээ. Тэгэхгүй бол энэ хуш ой чинь үнэхээр байхгүй болчихлоо шүү дээ. Олон мэргэжлийн хүмүүс хэлж байгаа. Энэ тал дээр нэг шийдэл гаргаж өгөөрэй гэж хүсэж байна. 

Дараагийн нэг чухал зүйл бол энэ агаарын бохирдол. Агаарын бохирдлыг бид анхаарч ингээд хамтарч ажиллаарай. Уялдаа холбоотой ажиллаарай гэж хүсэж байна. Тэгээд шинээр томилогдсон сайдууддаа амжилт хүсье. Баярлалаа.

Г.Занданшатар: Б.Саранчимэг гишүүн үг хэллээ. Гонгорын Дамдинням гишүүн. Боловсрол, соёл шинжлэх ухааны байнгын хороонд дарга. 

Г.Дамдинням: Юуны өмнө сайдад нэр дэвшээд орж ирж байгаа журмын нөхөддөө амжилт хүсье. 

Тэгээд энд шинэ засагт орж ирж байгаа 2 сайд байна. 

Нэгдүгээрт, ойлгомжтой. Монголын ард түмэн тэр чигтээ л хараад сууж байгаа. Дарханы зам дээр Г.Дамдинням гуай юу хэлэх нь вэ гээд л хараад сууж байгаа гэдэгт итгэлтэй байна. 

Тэгээд олон жил цуг намд болон бас төрийн бус байгууллагад цуг ажиллаж байсан С.Бямбацогт сайд томилогдож орж ирж байгаад бас талархалтай байна. Би өнөөдөр асуулт асуухгүй захиасаа л хэлье дээ. Бас хүсэлтээ хэлье. 

Нэгэнт бид энд олон түмнийг төлөөлөөд сонгогдоод ороод ирчихсэн олон түмний амьдралтай туйлын холбоотой байгаа энэ төсөл, хөтөлбөрүүдийг явуулчих юмсан гээд ингээд бүгдээрээ сууж байгаа. 

Тэгэхээр эндээс Дарханы зам дээр ард иргэд хэрхэн зовж зүдэрч шаналж, ард иргэд аргаа бараад, одоо ард иргэдийн дунд гарч байгаа яриа юу байна гэхээр Дарханы зам эхэлж байхад төрсөн хүүхэд сургуульд орох гэж байна гэдэг ийм яриа руу орчихлоо.

Тав дахь жилийнхээ нүүрийг үзэх нь. Өдөрт л өглөө босоод ирэхэд маш их мессеж ирдэг. Бичгээр гомдол ирдэг. Хохирч бэртсэн хүмүүс маш ихээр зовлон жаргалаа ярьж уулздаг. 

Тэгэхээр энэ замыг маань л одоо нэг хурдан шуурхай дуусгаж өгмөөр байна. Санхүүжилттэй холбоотой асуудал их бэрхшээлтэй болж эхэлсэн. С.Бямбацогт сайд аа. Олон улсын гэрээ хэлцлээр санхүүжиж байсан энэ төсөвт өртөг нь хүрэхгүй тал руугаа ороод эхэлчихсэн. Одоо яг байгаа байдлаараа бол одоо 2024 он гэхэд бид амжиж дуусгахааргүй байгаа. 

Тэгэхээр энэ дээр нэг эрс менежментийн өөрчлөлт гаргаарай гэж танаас хүсье, захья. 

Таны өмнөх сайдтай бол би яг ингэж чуулган дээр томилогдож орж ирж байхад захиасаа захиад хамтарч ажиллана гэж хоорондоо ярилцаад ингээд л эхэлсэн. Харамсалтай нь хамтарч ажиллаж ерөөсөө чадсангүй. 

Их Хурал дээрх ард иргэдийн энэ хүсэл сонирхлыг төлөөлж суудаг энэ гишүүдийн жаргал зовлон, ард иргэдтэйгээ тулж ажилладаг энэ ажлыг хийж явсан хүний хувьд та ард иргэдийнхээ итгэлийг дөрвөн удаа авч орж ирсэн хүний хувьд бас ярьж байгаа зүйлийн маань гүн цаад утгыг ойлгож байгаа гэдэгт итгэлтэй байна. Тэгээд энэ ажил дээр сайхан хамтарч ажиллаад энэ хүлээлтийг дуусгахыг хүсье. Тэгээд амжилт хүсье. Танд.

Хоёрдугаарт, Х.Болорчулуун сайд байна. Х.Болорчулуун сайдад нэг хүсэлт байна. Манай Дархан-Уул аймагт сонгуулийн мөрийн хөтөлбөрт орчихсон, ард иргэдийн дунд маш ихээр яригдаж байгаа малчин ард иргэдэд маш их хэрэгцээтэй байгаа энэ түүхий эдийн хэсэг буюу өөрөөр хэлбэл Дарханы арьс ширний цогцолбор гэж нэг том цогцолбор байна. 

Хувийн хэвшлээр юу нь мэдэгдэхгүй баахан хөрөнгө оруулалт хийлгээд ажил хийлгэчихсэн. Дараа нь төр оролцоод явж байгаа нэг ийм газар байгаад байгаа юм. 

Монголын нийт малчин ард иргэдийн энэ түүхий эдээ өндөр үнээр боловсруулж, зах зээлийн үнэд нь хүргэж өгч, бас ашиг шимээ нэмэгдүүлэх, тухайн бүс нутаг Дархан-Уул аймагтаа ажлын байрыг нэмэгдүүлэх зорилготой энэ төслийг явуулах чиглэлд нь та анхаарч ажиллаарай Х.Болорчулуун сайд аа. Энэ дээр би танаас нэхэж ажиллана шүү.

Тэгээд нэг юм нэхэхээрээ салахгүй яаж явдгийг ойлгож байгаа байх. Яалт ч үгүй хэдийгээр нам, хэдийгээр таньдаг мэддэг, хэдийгээр нэг танхимд сууж байгаа ч гэсэн нэгэнт би түрүүн хэлсэн. Ард иргэдийг төлөөлөөд сууж байгаагийнх дуугарахаас өөр аргагүй байдалд орно шүү. 

Тэгээд энэ асуудлуудыг анхаарч үзээрэй гэж хүсье. Тэгээд Та бүхэнд амжилт хүсье. Баярлалаа.

Г.Занданшатар: Г.Дамдинням гишүүн үг хэллээ. Одоо Ширнэнбаньдын Адьшаа гишүүн.  

Ш.Адьшаа: Өнөөдөр Монгол Улсын Үндсэн хуулийн цэцийн 02 тоот тогтоолыг үндэслэж Монгол Улсын Үндсэн хуульд оруулсан өөрчлөлтийн дагуу өнөөдөр Засгийн газрын шинээр томилох сайдуудыг оруулж ирж байна. 

Монгол Улсын Ерөнхий сайд өнөөдөр Монгол Улсын Үндсэн хуульд заасан онцгой бүрэн эрхийнхээ хүрээнд өнөөдөр бүрэн чадамжтай ажиллах ийм нөхцөлийг өнөөдрийн Улсын Их Хурал хуулиар баталгаажуулж, өнөөдөр анхныхаа сайдуудыг оруулж ирж байна. 

Өнөөдөр Улсын Их Хурлаас Улсын Их Хурлын гишүүнээр сонгогдсон Их Хурлын гишүүд өнөөдөр энэ Засгийн газарт орж ирж байгаа. Энэ сайдууд бол өнөөдөр ард түмний төлөөлөл. Энэ хүмүүс сайн ажиллана гэдэгт би итгэлтэй байгаа. 

Өнөөдөр энэ уул уурхайн сайдаар ажиллаж байгаа Ж.Ганбаатар бол манай хамгийн шилдэг ийм зохион байгуулагч хүн байгаа. Монгол Улсын энэ уул уурхайн салбарыг цаашид хөгжүүлэх, ард түмний баялгийг тэгш хуваарилахад таныг юу хийхийг л өнөөдөр Монголын ард түмэн харж байгаа. 

Зүгээр дээр нь энд шинээр ажил авч байгаа энэ сайдууд энэ цар тахлаас улбаалсан эдийн засгийн хүндрэлийн үед, дайны нөхцөл байдал бий болсон цаг үеийн нөхцөл байдалд улс орныхоо эдийн засгийг сэргээхэд дотоод, гадаадын хөрөнгө оруулалт, хууль эрх зүйн орчны хүрээнд тодорхой шийдлүүдийг гаргаж ажиллах ийм зайлшгүй шаардлагатай байгаа. 

Энэ сайдууд дотор өнөөдөр коронавирусийн халдварын үед сайн ажиллаж байсан Д.Сарангэрэл байна. Эдийн засгийн хүндрэлийг даван туулахад сайн ажисан Ч.Хүрэлбаатар нарын ийм сайн хүмүүс байна гэж би ойлгож байгаа. 

Энэ хийж бүтээсэн зүйлээ цаашид үргэлжлүүлж, улс орны нөхцөл байдал хүндэрсэн, эдийн засгийн нөхцөл байдал хүндэрсэн энэ цаг үед сайн ажиллах байх гэж бодож байгаа. 

Дээр нь манай Х.Болорчулуун гишүүнд хандаж ганц хоёр зүйлийг ярья. Х.Болорчулууныг энэ салбарын мэргэшсэн хүн томилох шиг баяртай байгаа. Сүүлийн жилүүдэд Монгол Улсын малыг эрүүлжүүлэх асуудал үнэхээр хүнд нөхцөл байдалд бий болсон. Энэ асуудлыг бид Байнгын хороон дээр ярьж байсан. Энэ шүлхийтэй яаж тэмцэх юм, мал махных, экспортыг яаж цаашид сайжруулах вэ. Энэ малаа эрүүлжүүлэхэд ер нь яах вэ гэдэг талаар та тодорхой бодлого гаргаж ажиллах байх гэж найдаж байна. 

Ингээд Засгийн газрын гишүүдэд би амжилт хүсье. 

Өнөөдөр энэ Үндсэн хуулийн өөрчлөлтийн дагуу давхар дээл гэдэг энэ дээлийн нэртэй орж ирсэн та бүхэн өнөөдөр улс эх орныхоо энэ язгуур эрх ашиг, хууль дээдлэх зарчим, сахилга хариуцлагын хүрээнд тодорхой шийдэл гаргаж ажиллахыг Та бүгдээс хүсье. Надад асуулт байхгүй. Амжилт хүсье. 

Г.Занданшатар: Үг хэллээ. Одоо эрхэм гишүүн Цагаанхүүгийн Идэрбат. 

Ц.Идэрбат: Та бүхэнд оройн мэнд хүргэе. Мөн шинээр томилогдох гэж байгаа Засгийн газрын шинэ гишүүдэд ажлын амжилт хүсье. 

Тэгээд Эзэн богд Чингис хаан “Холын зорилго үгүй бол ойрын зовлон оршино” гэж бас нэг айхтар үгийг хэлсэн байдаг. 

Үнэхээр ч 1.5 сая километр квадрат нутагтай, 70 гаруй сая малтай, байгалийн асар их баялагтай, 3-хан сая хүн амтай. Энэ хүн ам нь оюуны өндөр чадавхтай, бичиг үсэг тайлагдсан ийм улс яагаад өнөөдрийг хүртэл ингэж сайхан хөгжихгүй байгаа юм бэ гэж олон улс асуулт тавьдаг, ярилцдаг. Та бүхэн бэлхнээ үүнийг сонсож байсан байх.

 Үнэхээр Монгол Улсын хөгжихгүй байгаа шалтгааныг ойрын үед зөв тодорхойлж, энэ баялагтаа эзэн болох, энэ томоохон төсөл, хөтөлбөрүүдээ хэрэгжүүлэх, орлогоо нэмэгдүүлэх гээд энэ олон томоохон зорилтуудыг нь Монгол Улсын Засгийн газар тавьж хэрэгжүүлээд ажиллаж байгаа. 

Ялангуяа “Эзэн нь юмаа мэдэж, эрэг нь усаа хашна” гэдэг энэ зарчим Монголын төрд үйлчилж эхэлсэн тэр цагаас хойш энэ олон аятай өөрчлөлтүүд гарч байгаа гэж ойлгож байгаа. 

Энэ дээр би 14 жил Монгол Улс хохиролтой явж ирсэн Оюу Толгойн том гэрээ өнөөдөр Монгол Улсад ашигтай, харилцан ашигтай ийм хэлбэр лүүгээ орж байна. 10 жил Монгол Улсын боломжийг боомилж байсан, энэ төсөв хөрөнгөө нэмэх бүх л боломжуудыг хааж байсан төмөр замын бодлого бас хэрэгжээд эхэлж байна. 

Мөн Засгийн газрын тэргүүнээс энэ шинэ сэргэлтийн бодлого гэдэг зүйлийг дэвшүүлэн тавьж ажил нэлээн урагштай явж байна гэж ингэж харж байгаа. 

Өнгөрсөн чуулганы завсарлагаанаар би Хэнтий аймагтаа тойрогтоо ажиллаж 14 гаруй мянган иргэд сонгогчидтой уулзахдаа Засгийн газраас дэвшүүлэн тавьсан энэ шинэ сэргэлтийн бодлогын асуудлыг нэгд нэгэнгүй танилцуулж явсан. Иргэд, сонгогчид энэ шинэ сэргэлтийн бодлогоо улам хурдан эрчтэй, хурдтай явуулаач ээ гэдэг ийм бас хүлээлт байгаа. 

Тэгээд энэ хүлээлтэд тулгуурлаж Засгийн газрын шинэ бүтэц, бүрэлдэхүүн орж ирж байна гэж ингэж харж байгаа. Гэхдээ бидэнд өнөөдөр энэ дайн байлдаан, КОВИД, хил хязгаарын хязгаарлагдмал байдлууд маргааш гэхэд зүгээр болчихгүй. Энэ цаашаа хэдий хугацаанд үргэлжлэхийг хэн ч мэдэхгүй ийм л дэлхий ертөнц байгаа. Энэ бүхэнтэй уялдуулж ажлаа хурдавчлах ийм ажлыг л төлөвлөж байна гэж ингэж би ойлгож байгаа. 

Тэгээд Хөдөө аж ахуйн сайд дээр манай Х.Болорчулуун гишүүн гурван сонгогдсон ийм туршлагатай хүн тавигдаж байна. Бас үндэсний үйлдвэрлэлээ дэмжих, үйлдвэрлэж чаддаг юман дээрээ гаалийн онцгой татварыг нэмэгдүүлэх ийм зүйлүүдийг ярьж, дотоодын зах зээлээ хамгаалах ийм зүйлийг ярьдаг ийм хүн дэвшиж байгаад би тааламжтай байгаа. 

Тэгэхдээ хөдөө аж ахуйн салбар дээр, ялангуяа мал аж ахуйн салбар дээр түүхий эдийн энэ асуудал, энэ малын өвчин, энэ боловсон хүчний асуудал, энэ экспортын асуудал. Үүнийг дагаад 200 гаруй мянган малчин өрх, түүний цаана дахиад 50 гаруй мянган мал бүхий өрх гээд Монгол Улсын 3 сая хүний маань гуравны нэгийнх нь өрхийн орлогын асуудал бас давхар яригдаж байгаа учраас энэ дээр би нэлээн дорвитой тийм дэвшил гарсан ийм зүйл байх болов уу гэж ингэж бодож байна. 

Үүнийг би З.Мэндсайхан сайдад ч гэсэн бас нэлээн хэлдэг, ярьдаг, уламжилдаг ийм байсан. 

Дараагийн нэг асуудал бол одоо энэ төрийн албаны дархлааны асуудал, төрийн үйлчилгээний чанарын асуудал. Энэ төрийн албанд ажиллаж байгаа төрийн захиргаа, энэ төрийн үйлчилгээний албан хаагчдын цалингийн асуудал. Энэ олон зүйлүүд нэлээн урагштай байгаасай билээ гэж ингэж бодож байгаа гэдгээ хэлье. 

Энэ зун би хилийн цэргийнхэнтэй нэлээн уулзсан. Дорнодын Дадлын. Хилийн цэрэг дээр ч гэсэн цалингийн асуудал гээд бас нэлээдгүй зүйлүүд байдгийг хилийн жирийн цэрэг алба хаагчид илэрхийлж байна лээ. 

Тэгэхээр шинэ Засгийн газрын гишүүдэд амжилт хүсээд энэ ард иргэд маш том хүлээлттэй байгаа шүү гэдгийг л…/минут дуусав/

Г.Занданшатар: Үг хэллээ. Содномын Чинзориг гишүүн алга байна. Цэрэнпилийн Даваасүрэн гишүүн алга байна. 

Хүрэлбаатарын Булгантуяа гишүүн. 

Х.Булгантуяа: Шинээр томилогдох гэж байгаа сайд нартаа амжилт хүсье. 

Тэгээд бидний хувьд хийх ажил бол маш их байгаа. Монгол Ардын Намын 2020 онд бидний дэвшүүлсэн намын мөрийн хөтөлбөр бол хүмүүст их хүрсэн. Үүнтэйгээ уялдуулаад шинэ сэргэлтийн бодлого Монгол Улсын Ерөнхий сайд, Монгол Улсын Засгийн газраас бас дэвшүүлсэн. Үүнийг хүн болгон дэмжиж байгаа юм. 

Тэгээд үүнтэй холбоотойгоор бид 2022 оны 09 дүгээр сар хүртэл нийтдээ 20 хуулийн төслийг Улсын Их Хуралд өргөн мэдүүлнэ гэсэн. Нэлээн чухал чухал гол гол хуулиуд өнөөдрийг болтол бас өргөн баригдаагүй байгаа. Газрын багц хууль, Тээврийн нэгдсэн хууль, Ашигт малтмалын тухай хууль, Шүүхийн бус журмаар өр барагдуулах тухай хууль, Хөгжлийн сангийн тухай хууль гэх мэтчилэн бидний хувьд яг энэ инэ сэргэлтийн бодлогыг хэрэгжүүлэхэд гол гол суурь болсон энэ хуулиуд бас өргөн баригдаагүй байгаа. 

Тэгэхээр үүн дээр Та бүхэн маань онцгой анхаарч шинэ сайд нар үүнийг цаг алдалгүй өргөн бариасай гэж бодож байна. Нэгдүгээрт. 

Хоёрдугаарт, би саяхан Эрчим хүчний сайд бас энэ эрчим хүчний асуудал дээр ирэх өвөл бол ер нь эрчим хүчний нийлүүлэлт бол бараг барахгүй байж магадгүй шүү. Улаанбаатар хот бол ер нь хааяа эрчим хүчний доголдолтой, дулааны доголдолтой байж магадгүй шүү гэдэг ийм мэдээллийг хийсэн. Үнэнийг хэлэхэд бид иргэдийг аль болохоор утаагүй байгаасай. Цахилгаанаар гэр орноо халаагаасай гэж уг нь бол хүсэн хүлээгээд байдаг. Гэтэл цахилгаанаар битгий хэл цахилгаанаараа зарим нь. Одоо манай Баянзүрх дүүргийн зарим захын хороодод усаа буцалгаж чадахгүй байгаа юм. Юун цахилгаанаар гэрээ халаах нь битгий хэл. 

Тэгэхээр өнөөдөр цахим үндэстэн битгий хэл цахилгаангүй үндэстэн болчих гээд байгаа энэ цаг үед Эрчим хүчний сайддаа маш их найдаж байгаа шүү. 

Тэгээд Эдийн засгийн сайд, Ч.Хүрэлбаатар сайд бас өөрөө Эрчим хүчний сайдаар ажиллаж байсан. Тэгээд Эрчим хүчний сайдаар томилогдох гэж байгаа манай Б.Чойжилсүрэн сайд бас өөрөө Сангийн сайд байсан. 

Тэгэхээр энэ хоёр хүнээс ялангуяа эрчим хүчний салбарт маш томоохон дорвитойхон өөрчлөлт орно гэж бид хүсэн хүлээж байгаа. Эрчим хүчгүйгээр үйлдвэржилттэй үйлдвэрлэсэн улс болно гэж юу байх вэ. 

Тэгэхээр энэ цаг үед та бүгдээс өнөөдөр энд үзэж байгаа бүх хүмүүс маш их хүлээлттэй байгаа. Өнөөдөр явж байгаа ганц том төсөл бол Эрдэнэбүрэнгийн цахилгаан станц байгаа. Гэхдээ энэ бол нэг баруун бүсийн хэдэн аймгууддаа л хүртээмжтэй байх. 

Өнөөдөр үйлдвэрлэл, бизнес явж байгаа 70, 80 хувь нь бүртгэлтэй Улаанбаатар хотод бол энэ бол өнөөдөр үр нөлөөгөө мэдээж өгөхгүй нь ойлгомжтой. 

Дээрээс нь нэмээд манай хотын иргэдийн хувьд, ялангуяа Монгол Улсын Ерөнхийлөгчөөс санаачилсан Хүнсний хангамж, аюулгүй байдлын энэ Улсын Их Хурлын тогтоол дээр бол маш их хүлээлттэй байгаа. 2022-2026 оны хооронд 1.7 их наядыг хүнсний хангамж, аюулгүй байдалд зарцуулна гэж байгаа. Тэгээд үүн дээр Улаанбаатар хотынхон бол өнөөдөр бид бол хямдхан хүнс бас иддэггүй, хэрэглэдэггүй. 

Австралийн үхрийн мах, хонины махнаас нэг их дутааргүй үнэтэйгээр махаа авч байгаа, ногоогоо ч авч байгаа. Гэхдээ авлаа гэхэд ядаж аюулгүй юм аваад идчихмээр байгаа юм. Тэгээд үүн дээр Х.Болорчулуун сайдад тань дээр маш их хүлээлт байгаа шүү. 

Тэгээд иргэд яах вэ, төр засгаасаа цахилгаан тогоор тасалчихгүй байгаасай, хүнсний хангамж, аюулгүй байдал нь хангагддаг байгаасай, иргэдийн нэг наад захын дэд бүтэц, нийгмийн халамж хамгаалал нь хангагддаг байгаасай л гэж хүсэж байгаа шүү. 

Тэгээд бидний хувьд бол хийх ажил маш их байгаа. Улсын Их Хурал бол мэдээж Засгийн газраа үргэлж оруулж ирж байгаа бодлого, хууль тогтоомжуудыг дэмжиж ажиллана гээд нэг ийм хэдэн саналыг хэлэх гэсэн юм. 

Г.Занданшатар: Санал хэллээ. Одоо эрхэм гишүүн Гомпилдоогийн Мөнхцэцэг.

Г.Мөнхцэцэг: Засгийн газрын гишүүдэд нэр дэвшиж байгаа, сайдууд томилох гэж байгаа гишүүддээ амжилт хүсэж байна. 

Тэгэхээр энэ Засгийн газрыг ямар нэгэн байдлаар чадваргүй байх ийм үндэслэлгүй Засгийн газар бүрэлдэх нь гэж ингэж харж байгаа юм. Яагаад гэвэл яалт ч үгүй энэ салбар салбартаа танигдсан, хийсэн бүтээсэн зүйлүүдтэй. Мөн дээрээс нь тухайн салбарынхаа Байнгын хороодыг тэргүүлж байсан, хууль тогтоомжуудыг ажлын хэсгийг нь ахлаад ингээд батлуулж байсан ийм туршлагатай гишүүд сонгогдох гээд ингээд явж байгаа, нэр дэвшиж байгаа учраас энэ Засгийн газар ямар ч байсан их чадвартай Засгийн газар бүрэлдэх нь ээ гэж ингэж харж байгаа юм. 

Тэгээд хоёр гурван салбарын сайд нэр дэвшиж байгаа нөхдүүдээс асуух асуулт, бас үг байна гэж. Тийм.

Тэгэхээр энэ Цахим бодлого, харилцаа холбооны яам гэж энэ яамыг би бас яг цаг үеэ олж ингэж байгуулагдаж байгаа яам гэж ингэж харж байгаа. Тэгээд үүнийг бас манай туршлагатай залуу Н.Учрал гишүүн маань ингээд сайд нэр дэвшээд явж байгаа явдал нь бол бас их сайн хэрэг болжээ гэж ингэж үзэж байгаа юм. 

Манай Цахим бодлогын байнгын хороог манай Н.Учрал гишүүн нэлээн сайн удирдсан, удирдаж зохион байгуулж байсан. Энэ холбогдох хууль тогтоомжуудыг бол бас нэлээн чанартай ингээд батлуулаад авсан. Одоо хамгийн гол нь энэ хуулийн хэрэгжилт дээр нь ажиллаж, шинэ яамны сайдаар нэр дэвшиж байгаа явдал нь бол бас цагаа олсон гэж ингэж ойлгож байгаа.

Тэгээд ер нь одоо энэ яамны хийх ёстой нэг томоохон ажлууд нь яалт ч үгүй Монгол Улсын хөдөө орон нутаг, багуудыг шилэн кабелиар холбох, мөн интернэтэд холбох ажлуудыг энэ дэд бүтцийг нь сайжруулах ажлуудыг нэн тэргүүнд хийх шаардлагатай гэж ингэж үзэж байгаа юм. 

Бид гарын үсгээ хүртэл ингээд цахимжуулаад авсан. Гэтэл өнөөдөр Монгол Улсын зах хязгааргүй хөдөө орон нутагт байж байгаа ард иргэдийн маань энэ интернэтийн, цахилгаан холбоогоор холбох ажлууд нэлээд орхигдчихсон байгаа. Гэхдээ бид эхнээсээ хийгээд явж л байгаа л даа. Гэхдээ л энэ 100 гаруй жилийн түүхтэй энэ харилцаа холбооны түүхэнд сүүлийн жилүүдэд ахиц гарч байгаа ч гэсэн эднийг сайжруулах ажлуудыг хийх нь зүйтэй гэж ингэж бодож байгаа. Энэ чиглэлээр бодсон бодол юу байна вэ гэж асуулт асууя гэж ингэж бодсон юм. 

Хоёрт нь, манай Хөдөө аж ахуйн сайдад нэр дэвшиж байгаа Х.Болорчулуун гишүүний хувьд манай Байнгын хороог амжилттай ахлаад явж байсан. Монгол Улсын Их Хуралд гурвантаа сууж байгаа. Гишүүнийхээ хувиар одоо яг энэ салбарыг дагнаад нэлээн олон ажлуудыг хийгээд ингээд аваад явчих, энэ бодлогын хэмжээнд нь аваад явчих ийм сайд болно гэж ингэж сая итгэж байгаа. 

Тэгэхээр энэ нь цаг агаарын байдал болгож харилцан адилгүй байна. Өвөлжилт нэлээд хүндрэх төлөвтэй байна. Ялангуяа говийн бүсэд отор нүүдлийн байдал эхэлчихсэн ийм байдалтай байж байгаа. Цаг хугацаа гэдэг бол нүд эрмэхийн зуур өнгөрч байна. Өнөөдөр манай энэ говийн бүсийн нутгийн цөлжилт, бас бэлчээрийн доройтол гээд ингээд олон зүйлийн асуудал хаа сайгүй байна. 

Тэгэхээр энэ цөлжилт, одоо бас дээрээс нь хөрсний доройтлыг бууруулах тал дээр та бүхэн ямар бодлого яаж хэрэгжүүлэх вэ гэдэг дээр санаа бодлоо хэлээч ээ. Мөн отрын бүсийг тогтоох ажлыг бид хийх ёстой байгаа. Ялангуяа отрын бүсийн нүүдлийн маргаанаас болоод манай говийн малчдын дунд амь насандаа хүрэхэд хүртэл тулсан ийм асуудлууд үүсдэг. Энэ дээр та ямар бодлого барьж ажиллах гэж байгаа вэ гэдэг дээр хоёр дахь асуулт байна.

Гуравт нь, манай Уул уурхайн сайдад нэр дэвшиж байгаа Ж.Ганбаатар гишүүний хувьд Эдийн засгийн байнгын хороог амжилттай сайхан ахлаад ажиллаад явж байсан. Ийм учраас энэ уул уурхайн салбарыг тодорхой хэмжээгээр эргэлтэд оруулах, дээрээс нь хариуцлагатай уул уурхай гэдэг энэ зүйлийг бий болгохын төлөө таныг мэдлэг боловсрол, чадвараа дайчлан ажиллана гэдэгт эргэлзэхгүй байна. 

Тэгэхээр Монголын говийн үнэхээр зүрх тархины өвчин болсон хариуцлагагүй уул уурхайн тал дээр та ямар бодлого авч хэрэгжүүлэх вэ, юу гэж бодож байгаа вэ гэдэг дээр асуулт байна. 
Ингээд Та бүхэнд ажлын амжилт хүсэж байна. Тэгээд салбар салбартаа амжилт гаргасан, улс орныхоо эдийн засагт томоохон эргэлтийг авчирсан чадварлаг Засгийн газар бүрдэнэ гэдэгт эргэлзэхгүй байна. Ингээд амжилт хүсэж байна. 

Г.Занданшатар: Бямбасүрэнгийн Энх-Амгалан гишүүн.

Б.Энх-Амгалан: Их хариуцлагатай цаг үед та бүхэн маань шинэ Засгийн газрын бүтцэд, Засгийн газрын өөрчлөгдөж байгаа энэ бүтэц л орж ирж байна. 

Тэгээд Монгол Улсын хувьд одоо яг энэ эдийн засгийн нөхцөл байдлыг түргэн сайжруулах, хүн амынхаа амьжиргааг дээшлүүлэх олон ийм ажлууд хүлээгдэж байгаа. Ялангуяа би Эрчим хүчний сайдад хэлэх гээд байна. Энэ Эгийн голын усан цахилгаан станц, Эрдэнэбүрэнгийн усан цахилгаан станцыг, III, IV цахилгаан станцын өргөтгөлийг, Тавантолгойн дулааны цахилгаан станцыг, Багануурын дулааны цахилгаан станцын өргөтгөлүүдийг маш яаралтай хийхгүй бол бид цаашдаа цахилгаан эрчим хүчний эх үүсвэрийн дутагдалтай болно. Гаднаас өндөр өртгөөр цахилгаан импортолж байгаа. 

Тийм учраас энэ ажлууд дээр маш шуурхай ажиллах ийм шаардлага, хэрэгцээ байгаа. Үүнийг маш хурдан шуурхай шийдэхэд та анхаараарай гэж хэлмээр байна. 
Мөн Монгол Улсад сэргийлдэг эрчим хүчний чиглэлээр байгуулагдчихсан нэлээн олон төслүүд байгаа юм билээ. Зарим нэг нь түрүүчээсээ ашиглалтад ороод тэгээд орсон сэргээгдэх эрчим хүчний салбарууд нь ашигласан, ашиглаагүйгээс үл шалтгаалаад бүтээгдэхүүнээ зарах гэрээтэй. Тэр дээр нь ингээд түрүүчээсээ энэ Дорноговийн салхин станц дээр 33 сая долларын өртэй болчихсон улс орон ингээд явж байдаг. Үүнийг цэгцлэх тал дээр нэлээн онцгой анхаараарай гэж би бас хэлмээр байгаа юм. 
Хөдөлмөр, нийгмийн хамгааллын сайдад туршлагатай хүн очиж байна. 

Тийм учраас би бас нэг зүйлийг хэлэх цаг нь болсон. Ялангуяа хүн ам зүйн бодлогын хувьд бид бодохгүй бол болохгүй болчихжээ. Хүйсийн харьцаа алдагдаж байна. Хөдөө орон нутагт чинь өрх татаж гал манах гэргий болох бүсгүйчүүд чинь улам ховордоод байна. Бүгд хот хүрээ рүү, одоо ингээд сургууль соёлд явна гээд явчихдаг. Эргэж очдоггүй ийм нөхцөл байдал байгаа учраас энэ хүн ам зүйн бодлогоо бодохгүй бол болохгүй нь. 
Цаашдаа гадаадад ажиллах хүчин гаргадаг энэ асуудлаа нэг жоохон эргэж харахгүй бол гадаад руу их олон ажиллах хүчин бид гаргасаар байтал энэ хүмүүс чинь механик нүүдэл их боллоо. Гадаадын бэр болдог асуудал их боллоо. Энэ маань Монгол Улсын үндэсний тусгаар тогтнолын асуудал. Хүн амын бодлогынхоо хувьд улс орны үндэсний аюулгүй байдалтай холбоотой ийм асуудал болох учраас энэ дээр онцгой сайн анхаарч ажиллаарай гэж ингэж хүсэж байна. 
Уул уурхай, хүнд үйлдвэрийн сайдад ажил амьдралын туршлагатай ийм гишүүн сонгогдож байна. 

Тийм учраас байгаль орчны доройтлын асуудал дээр Уул уурхай, хүнд үйлдвэрийн сайд их анхаарч ажиллаарай. Ялангуяа энэ хөрсний гүний ус ашигладаг асуудал байна. Хариуцлагагүй уул уурхайгаас болж маш олон гол горхи ширгэж байна. Бэлчээр ус устаж байна. Ургамал, амьтны ай сав устаж байна. 
Ийм нөхцөл байдал байгаа учраас энд хариуцлагатай уул уурхай хөгжүүлэх асуудал дээр нэлээн онцгой анхаарах хэрэгтэй. Уул уурхай явуулж байгаа тэр газруудад тодорхой хэмжээгээр орон нутагт хөгжлийн асуудал, орон нутгийн хөгжлийн санд тодорхой хуримтлалуудыг бий болгож, тухайн орон нутгийг хөгжүүлэх тал дээр, тухайн орон нутгийн иргэдийг ажилд авах тал дээр нэлээн онцгой анхаарах ийм шаардлагууд бий. 
Хоёр дахь асуудал бол энэ нийт хайгуулын асуудлыг өргөжүүлэх, нэмэгдүүлэх шаардлага хэрэгцээ байна. Монгол Улс өөрөө нефть бүтээгдэхүүнийг боловсруулдаг ийм үйлдвэр барих гэж байгаа. Энэ нефтийг боловсруулах үйлдвэрээ түргэн шуурхай барьж дуусгах, нефтийн бүтээгдэхүүний эх үүсвэрүүдийг олох ажил дээр нэлээн онцгой анхаарах шаардлага хэрэгцээнүүд байгаа. 
Дорнодын нефтийн олборлож байгаа ордуудын асуудал дээр нэлээн сайн анхаарах шаардлага, хэрэгцээ Уул уурхайн сайдад байгаа. Ялангуяа Дорнодын асуудал дээр нэлээн сайн анхаарахгүй бол энэ аудитын дүгнэлтийн мөрөөр нэлээн сайн ажиллах шаардлага Уурхайн сайдад байгаа гэж хэлмээр байна. 
Бензин шатахууны үнэ өсөөд байгаа энэ нөхцөл байдлуудыг Оросын Холбооны Улстай тохиролцох тал дээр сайд нэлээн идэвхтэй сайн ажиллаарай. Ялангуяа энэ тусгай зөвшөөрөлтэй компаниудыг бол эргэж харах. Хилийн бүсээр нефть бүтээгдэхүүнийг импортоор оруулж ирэх асуудал дээр онцгой анхаарах ийм шаардлага хэрэгцээнүүд байгаа гэж харж байна. 
Г.Занданшатар: Гомпилдоогийн Мөнхцэцэг гишүүний асуусан асуултад Хүнс, хөдөө аж ахуй, хөнгөн үйлдвэрийн сайдад томилогдож байгаа Улсын Их Хурлын гишүүн, Байгаль орчин, хүнс, хөдөө аж ахуйн байнгын хорооны дарга Хаянгаагийн Болорчулуун гишүүн хариулна. Дараа нь Н.Учрал гишүүн.

Х.Болорчулуун: Гомпилдоогийн Мөнхцэцэг гишүүний асуултад хариулъя. 
Ер нь Дорноговь аймаг энэ жил бороо хур багатай, ган гачиг ихтэй. 

Тийм учраас отор нүүдэл хийх байдал үүсэж магадгүй гэсэн асуудлыг ярьж байна. Ер нь Монгол Улсын бэлчээрийн мал аж ахуй зонхилсон байдаг. Дуртайдаа нүүдэлчин хийдэггүй. Яагаад гэвэл нэг газар удаан, хаваржиж өвөлжиж болдоггүй. Мөн цас зуд, ган гачгийн байдлаас болж нүүдлийн мал аж ахуй эрхэлдэг юм. 

Тийм учраас хэрвээ отор нүүдэл хийх зайлшгүй шаардлага тулгарч ирвэл тэрийг тухайн цаг үед нь цаг агаарын байдал, бусад аймаг аймгуудын харьцуулалт байдалтай яаж байж хаашаа яаж шилжих вэ, отор нүүдэл хийлгэх вэ. Үүнийг тухайн үед нь л шийдвэр гаргахаас биш яг өнөөдөр танай аймгийн мал сүргийг тийшээ ийшээ нүүлгэнэ гэсэн асуудал байж таарахгүй л дээ гэдгийг хэлэх байна. 
Г.Занданшатар: Н.Учрал гишүүн.

Н.Учрал: Энэ оны 01 дүгээр сарын 01-нээс энэ цахим хөгжлийг дэмжих чиглэлээр Их Хурлаас баталсан Нийтийн мэдээллийн хууль, Хувь хүний мэдээлэл хамгаалах тухай хууль, Уахим гарын үсгийн тухай хууль, Кибер аюулгүй байдлын хууль мөрдөгдөж эхэлсэн. Тэгээд үүнтэй холбогдуулаад нийт 37 журам гарах ёстой. 

Тэгэхээр одоогийн миний авсан мэдээллээр 10 журам нь Засгийн газрын тогтоол шийдвэрээр гарсан байгаа. Тэгэхээр үлдсэн журмуудаа баталснаар эдгээр хуулиуд хэрэгжинэ. 

Тэгэхээр мэдээж Харилцаа холбоо, цахим хөгжлийн яамны гол ажил энэ авлигаас ангид нийгмийг байгуулах, төрийн үйлчилгээг хурдан шуурхай, ил тод үзүүлэх ажилд голлон анхаарах ёстой. Тэгэхээр эдгээр журмуудыг гаргаснаар хуулиуд амьдрал дээр бодитойгоор хэрэгжиж эхэлнэ. Одоо шинэ батлагдсан хуультай холбогдуулаад нийтдээ 300 мянга гаруй тоон гарын үсэг иргэдэд тараагдаад байна. 

Тэгэхээр энэ тоог ахиулж иргэн болгон тоон гарын үсгээрээ үйлчилгээ авах боломжийг бүрдүүлэхэд анхаарна. 
Хоёрт, Г.Мөнхцэцэг гишүүний асуусан энэ алс хязгаар аймгуудын зарим сумдад шилэн кабельд холбогдоогүй хэд хэдэн сумдууд байгаа. Дорнод аймаг, Төв аймгийн хэд хэдэн сумдаар шилэн кабельд холбогдоогүй асуудлууд байгаа. 

Тэгэхээр энэхүү ажлуудыг эрчимжүүлж шилэн кабельд холбуулах ажлыг улсын төсөвт суулгаж шийдвэрлүүлэхэд голлон анхаарч ажиллана. 
Г.Занданшатар: Жамбалын Ганбаатар гишүүн. Уул уурхайн дунд үйлдвэрийн сайд. 
Ж.Ганбаатар: Баярлалаа. Г.Мөнхцэцэг гишүүн хариуцлагагүй уул уурхай, хариуцлагатай уул уурхайн талаар асуулаа. 
Эдийн засгийн байнгын хороонд уул уурхай юм харьяалагддаг. Эдийн засгийн байнгын хороог дөрвөн жил гаруй ахалж ажиллалаа. Тэгээд яах вэ, хариуцлагагүй уул уурхайгаас болоод ард иргэдэд уул уурхайг эсэргүүцэх тэр ойлголт их суусан л даа. Энэ бодлого өөрөө Монгол Улсад их хортой байгаа юм. Тийм. 

Тийм учраас хариуцлагагүй уул уурхайг хариуцлагатай уул уурхайгаас ялгах хэрэгтэй. Энэ бол Ерөнхий сайдаас өгч байгаа хамгийн эхний Уул уурхайн сайдад өгч байгаа даалгавар гэж ер нь харж байгаа. 
Гадаадын хөрөнгө оруулалт болоод дотоодын хөрөнгө оруулалтуудыг татахын тулд хариуцлагагүй уул уурхай гэдэг зүйлийг ер нь уул уурхайн салбарт зогсоох ёстой. 
Монгол Улсын хуулийг дээдэлдэг, байгаль орчныг нөхөн сэргээдэг, тухайн орон нутгийнхаа ард иргэдэд зүгээр л нэг орлогын төлөө юм уу, ашгийн төлөө явдаг биш буцаад энэ миний бий болгосон баялаг биш. Энэ Монголын ард түмний баялаг гэдгийг ойлгож ажилладаг ийм аж ахуйн нэгжүүдийг дэмжиж ажиллах болно. 
Тэгээд хариуцлагагүй уул уурхайг цааш нь ер нь явуулахгүй байх тал дээр хариуцлагатай ажиллана гэдгээ танд хэлье. Баярлалаа.

Г.Занданшатар: Одоо эрхэм гишүүн Жигжидийн Батжаргал.

Ж.Батжаргал: Баярлалаа. 

Тэгэхээр Монгол Улсын Ерөнхий сайдын Засгийн газрын бүрэлдэхүүнийхээ талаар оруулж ирж байгаа саналыг дэмжиж байна. 
Улсын Их Хурал, Засгийн газрын бодлого, үйл ажиллагааны нэгдмэл байдлыг хангаж, чадамжийг нэмэгдүүлэх замаар өмнөө тавьсан бодлого, зорилтуудаа хэрэгжилтийг хангах, эрчимжүүлэх, илүү сайжруулах ийм бодлого үйл ажиллагааны хүрээнд орж ирж байгаа. 

Тийм учраас шинээр Засгийн газрын гишүүнээр нэр орж ирж байгаа нөхдүүддээ ажлын амжилт, сайн сайхан бүхнийг хүсэн ерөөж байна. 
Өмнөх сайд нар бол хүнд цаг үед нэлээн зүтгэж ажилласан. Тэгээд одоо энэ цаг үе бол нэг бүрэн эрхийн хугацааны төгсгөлийн он жилүүд орж ирж байна. Энэ жилийн хувьд бүтэн жилийн ажлын бараг үр дүн тооцох цаг хугацаа руугаа ороод ирсэн байна. 

Тийм учраас өмнөх сайд нараасаа илүү эрч хүчтэй ажиллаж, ажлын амжилт, үр дүн гаргах ёстой гэж ингэж ойлгож байна. Тэгээд бидэнд тов тодорхой зүйлүүд харагдаж байгаа. Үйлдвэрлэлийнхээ хэмжээг нэмэгдүүлэх, эдийн засгаа өсгөх, ард иргэдийн аж амьдралыг дээшлүүлэх гээд олон зүйлүүд байна. 

Тийм учраас энэ бодлогын зорилтуудаа тэр халамжаас хөдөлмөрт, төсвийн шинэчлэл энэ тэр гээд энэ том том бодлогын зорилтуудын уялдааг хооронд нь хангаж, энэ бодлого чиглэлийг нь 2023 оноос эхлээд эрчимтэй хэрэгжүүлэх ёстой. Улсын 2023 оны төсөв Их Хурал руу өргөн баригдах цаг хугацаа дөхсөн байна. 

Тийм учраас Монгол Улсын Засгийн газар энэ төсвийн шинэчлэлийнхээ ажлыг энэ том зорилтуудаа хангах бодлоготойгоо уялдуулж авч явах ёстой. Тийм учраас бид аль болохоор энэ инфляцын үйл явцыг хөөрөгдсөн, төсөв, хөрөнгө оруулалтын бодлогоосоо татгалзаж, аль болохоор нэмүү үйлдвэрлэл бий болгодог, баялаг бүтээдэг, салбараа дэмжсэн тийм төсвийн бодлого, хөрөнгө оруулалтыг барьж орж ирэх ёстой. Нэг. 
Хоёрдугаарт, бид өр зээлийн тухай их ярьцгааж байгаа. Өр зээлийг нэмэгдүүлээд байгаа зүйл бол яг нарийндаа Их Хурал өөрөө төсвийг алдагдалтай батлаад байгаатай холбоотой. 

Тийм учраас төсвийн алдагдлаа ядаж 50 хувь бууруулах юмсан гэж. Энэ тал руугаа энэ төсвийн бодлого юмаа баримталж, төслөө боловсруулж орж ирэх нь зөв байх гэж би ингэж ойлгож байна. 
Ер нь Монголчуудын өөрийнх нь өв соёл, амь амьжиргаа болсон том салбар бол хөдөө аж ахуйн салбар. Энэ салбарыг бид үнэхээрийн сайн дэмжмээр байгаа. Дэмжихэд бидэнд үгүйлэгдэж байгаа олон зүйлүүд байна. Энэ малчид, тариаланчдын залуу залгамж үеийг бэлтгэх ажил дээр Монголын төр онцгойлон анхаарч үзэхгүй бол малаа маллаж бидэнд хүнс нийлүүлдэг, газар тариалангаа эрхэлж бидэнд хүнс нийлүүлдэг үйл явц нэлээн тийм эргэлзээтэй болж мэдэхээр байна. 

Тийм учраас энэ салбарын мэргэжлийн боловсон хүчнийг бэлтгэхийн зэрэгцээ малчид, тариаланчдыг яаж бэлтгэх вэ. Үүнийг төрөөс ямар бодлогоор дэмжих вэ. Тэгж байж энэ салбарын өөрийнх нь өрсөлдөх чадварыг нэмэгдүүлж, бүтээмжийг нэмэгдүүлж, баялаг болгож хувиргах вэ гэдэг асуудал юу юунаас чухал байгаа. Энэ дээр би Хөдөө аж ахуйн сайдыг бүр онцгойлон анхаарч ажиллаасай гэж ингэж бодож байна. 
Дараагийн нэг зүйл бол хөл хөдөө аж ахуйн салбарын түүхий эд, ашиг шимийг боловсруулдаг, гаргадаг…/минут дуусав/

Г.Занданшатар: Хаянгаагийн Болорчулуун гишүүн.

Х.Болорчулуун: Ж.Батжаргал гишүүний асуултад хариулъя. 
Тэр арьс шир, түүхий эдийн үнэ буурсантай холбоотой. Үүнийг боловсруулж үйлдвэрлэлийг, бүтээмжийг нэмэгдүүлэх ёстой гэдгийг хэлж байх шиг байна. 
Тэгээд Дарханы арьс ширний үйлдвэрлэл гэж баригдаж байгаа. Төслийн ажил эхлээд явж байгаа. Энэ 300-аас 350 мянган бодын арьс, 4-өөс 5 сая богийн арьс боловсруулах хүчин чадалтай ийм үйлдвэр ойрын хоёр жилийн хугацааны дотор ашиглалтад орох ийм төлөвлөгөөтэй ажиллаж байгаа. 
Ингэснээрээ Монгол Улс хувийн хэвшлийн хувийн хоёр гурван компани нийлээд 100 гаруй мянган бодын арьс боловсруулах арьс ширний үйлдвэртэй. 500-аас 600 мянган бодын арьсыг жилдээ гаргадаг. 6-аас 7 сая богийн арьсыг. Энэ болгоныг энэ үйлдвэр ашиглалтад орсноороо 100 хувь дотооддоо боловсруулах, үнэд хүргэж цааш нь нэмүү өртөг шингэсэн бүтээгдэхүүн боловсруулж гаргах ийм боломжтой болох юм. 
Ялангуяа Дарханы арьс ширний үйлдвэрлэл бол Италийн зураг төсвөөр хийгдэж байгаа. Боловсруулаад гаргасан арьс ширийг нь Италичууд өөрсдөө худалдаж авах ийм нөхцөлтэй ийм төсөл, төлөвлөгөө байгаа гэдгийг хэлэх байна. 
Г.Занданшатар: Одоо эрхэм гишүүн Цэдэндамбын Цэрэнпунцаг. 
Ц.Цэрэнпунцаг: Ингээд Та бүхэндээ ажлын амжилт хүсье. 
Тэгээд сайхан туршлагатай, энэ бүх асуудал, өнөөдөр тулгамдсан асуудлаа сайн мэдэж байгаа улсууд ингээд Засгийн газарт орж ажиллаж байгаа болохоор их баяртай байна. 
Тэгэхдээ ганц нэгийг тодруулаад сануулаад ганц нэг салбар дээр асуулт гэх юм уу даа. Зүгээр мэдээлэл байгаа байх. Асуулт, бас санал хэлчихье. 
Хүнс, хөдөө аж ахуйн яам Х.Болорчулуун гишүүнд. Та одоо энэ Хүнс, хөдөө аж ахуй, байгаль орчны байнгын хорооны дарга байсан учраас асуудлуудыг мэдэж байгаа байх. 
Баруун аймагт гантай байгаа. Тэгээд энэ мах бэлтгэл дээр бид анхаарах хэрэгтэй байгаа юм. Тэгээд мах бэлтгэл цаашаа борлуулах тал дээр З.Мэнхсайхан сайд нэлээн ажил хийж байгаа. Бас 130 гаруй тэрбум төгрөгийн асуудал шийдсэн гэж ярьж байсан. Энэ асуудал дээр мэдээлэл байгаа юу? Энэ дээр жаахан шуурхай ажиллах хэрэгтэй байгаа. Та энэ дээр ямар мэдээлэлтэй байгаа. Юу бодож төлөвлөж байгаа юм. 
Хоёрдугаарт, Эрчим хүчний сайд Б.Чойжилсүрэн сайдад. Та бол ажлаа мэдэж байгаа байх. Тэгэхдээ ерөнхийдөө эрчим хүчний салбар бол богино хугацаандаа бид энэ эдийн засгийн хүнд нөхцөл байдалд байгаа. Энэ үед мэдээж энэ өвөлжилт, ард түмэн, ялангуяа орлого багатай иргэдийн амьдрал хүнд байгаа. Мэдээж үнэ тариф дээр бол янз бүрийн богино хугацаандаа бол бодлого, янз бүрийн бодлого явуулж чадахгүй байх. 
Тэгэхдээ алсдаа та энэ эрчим хүчний салбарыг ер нь алсдаа босгоё. Хямралд оруулахгүй байх талаас нь анхаарч ажиллах хэрэгтэй байх. Бид чухам хэзээ вэ гэдэг асуудал л байгаа болохоос биш үгүй юу…/микрофон тасрав/

Г.Занданшатар: Б.Пүрэвдорж гишүүн тодруулж асууна. 
Ц.Цэрэнпунцаг: Техникийн. Дахиж эхлүүлэх үү. 
Г.Занданшатар: Цэдэндамбын Цэрэнпунцаг гишүүн шинээр эхэлье. 

Ц.Цэрэнпунцаг: Би нэг минут л ярьж байсан юм даа. 30 секунд явчихлаа. 

Тэгэхээр энэ эрчим хүчний салбарыг цаашдаа либералчилж бид зах зээлийнх нь зарчмаар явуулахгүй бол алсдаа ингээд өнөө хойд хормойгоо авч урд хормойгоо нөхнө гэж явсаар байгаад л нэг өдөр л зогсоод л.

Хамгийн гол нь яах вэ, тэр үед байсан нэг сайд нь хариуцлага хүлээх байх. Засгийн газар нь. Тийм ээ. Тэгэхдээ ард түмэн хохирно. Улаанбаатар гэдэг энэ том айл. Тэгээд л эд нар бүгд зогсоно шүү дээ. 

Тэгэхээр энэ дээр та анхаарч ажиллаарай гэж танд бас сануулж хэлэх гэсэн юм. 
Тэгээд Зам тээврийн сайд С.Бямбацогт сайд байгаа юу. С.Бямбацогт сайд аа. Танаас би ганцхан асуулт асууя. Бид төмөр замын том төслүүд хөдөлгөж байгаа. Тийм ээ. Та бид зөндөө ярьсан. Баруун босоо гээд энэ том төмөр замын төслийг хөдөлгөх гээд одоо бид аль аль талаасаа сайн ажиллаж байна. Ингээд Их Хурлын тогтоол гарсан. 
Энэ төсөл өнөөдөр хилийн боомт, энэ хилийн гарц боомт дээр цаашаа холбогдох энэ холболттойгоо холбоотой энэ хилийн боомттойгоо нэг төсөл болж явах ёстой юм. Тэгээд энэ дээр янз бүрийн жижиг жижиг асуудлууд гараад бас янз бүрийн юм яригдаад явдаг юм байна лээ. Одоо жишээлбэл хилийн боомтынх нь тэрүүхэн хил гарч байгаа хэсэг. Тэгээд энэ терминалыг бариад тэрүүхэн дээр нь крант дээр нь хөрөнгө оруулах сонирхолтой хөрөнгө оруулагч байдаг. БИ бол бүгдийг нь нийлээд яваач ээ. Та бүхэн энэ том төслийг зогсоож болохгүй ээ. Энэ том төсөлтэйгөө хамт байх ёстой шүү. Энэ нэг төсөл шүү гэж бас энэ тогтоолын төслийг санаачилж явсан хүний хувьд санаа тавьж, одоо энэ баруун бүсэд хөгжил дэвшил авчрах энэ том төслийг ямар нэгэн нэг жижиг ашиг сонирхолгүй, саадгүй явуулчихын тулд аль болохоор олон талын оролцоог хангасан байдалтай явуулах хүсэлтэй байгаа. 

Тийм учраас та энэ дээр анхаараарай. Ийм асуудлууд байгаа. Энэ тал дээр мэдээлэл байгаа юу, үгүй юу гэж ингэж асууя.

Тэгээд Ч.Хүрэлбаатар сайдаас асуучихъя. Нэр дэвшигчээс. Маргааш сайд болчих юм чинь сайд гэхэд буруудахгүй байх. Та гадаадын шууд хөрөнгө оруулалтыг их ярьдаг шүү дээ. Сайд аа. Тэгээд одоо энэ гадаадын шууд хөрөнгө оруулалтыг дэмжих талаар Ерөнхий сайд маань нэлээн их санаачилга гаргаад гадаадын хөрөнгө оруулагчид, ялангуяа гадаад дотоодын хөрөнгө оруулагчдын өмнө Ерөнхий сайд урьд өмнө нь Засгийн газруудын гаргаж байсан алдааны өмнөөс уучлалт гуйсан. Ялангуяа гадаадын хөрөнгө оруулагчдыг бид гомдоосон ийм асуудлууд их байдаг. Тэгээд аль аль талдаа асуудал нь байдаг байх.

Гэхдээ гадаад, дотоодын энэ хөрөнгө оруулагчдыг бид татах тал дээр та онцгой анхаарч ажиллах, бодож санаж байгаа бодлогын юм байна уу? Өнөөдөр ялангуяа гадаадын шууд хөрөнгө оруулалттай хийгдчих төслүүд өнөөдөр янз бүрийн улс төрийн шалтгаантай жижиг жижиг зөвшөөрөл лицензээр гацчихсан ийм төсөл төслүүд байдаг. Өнөөдөр үүнийг нь бид гацааг нь гаргаад өгчихвөл яваад хөрөнгө оруулалт орж ирээд энэ валют нь ороод ирвэл бас бидний энэ өнөөдөр таны бас үргэлж ярьж санаа зовж ярьдаг энэ төгрөгийн ханшийн энэ уналтыг тогтоох тийм ээ, энэ тал дээр бас дэмжлэг болох болов уу гэж ингэж боддог юм. Ийм асуултууд байна. 
Г.Занданшатар: Сандагийн Бямбацогт гишүүн. 
С.Бямбацогт: Ц.Цэрэнпунцаг гишүүн маш чухал асуулт асууж байна. 

Тэгэхээр Монгол Улс маань Ази, Европыг холбосон, Орос, Хятадыг холбосон ганцхан төмөр замтай. Алтанбулаг, Улаанбаатар, Замын-Үүд гээд.

Өнөөдөр энэ Замын-Үүдээр ачаа бараа гарах гэж ямар их гацаа тээг болж байгааг бид ойлгож байгаа. Монгол Улсын Их Хурлаас төрөөс төмөр замын бол баримтлах бодлогод бас баруун босоо чиглэлийн төмөр зам буюу Арцсуурь, Шивээхүрэн чиглэлийн төмөр замыг барина гэж бид бас чиглэлийг өөрчилсөн байгаа. 
Энэ баригдах юм бол үндсэндээ хоёр дахь босоо тэнхийн төмөр замтай болох юм. Тэр үүднээсээ үндсэндээ бид илүү онцгой анхаарч барих ёстой төмөр замуудын нэг чиглэл гэж харж байгаа.

Ер нь сая КОВИД-ын энэ хоёр, гурван жилийн хугацаанд. Мөн Орос, Украины дайнтай холбоотой. Ингээд харж байхад үндсэндээ тээвэр ложистик гэдэг юм ямар чухал юм бэ гэдэг харагдаж байна. 
Өнөөдөр эдийн засгийн хүндрэлтэй энэ хямралтай цаг үед бид урагшаа боомтуудын төмөр замуудаа барьчихсан байсан бол ямар их уул уурхайн бүтээгдэхүүнээ гаргаад ямар хэмжээний улсын төсөвт орлого ороод эдийн засаг маань хүндрэхгүй, хямрахгүй байх байсан бэ гэдгийг хүн болгон, амтай болгон мэддэг, ойлгодог болсон байна. 
Тийм ч учраас Монгол Улсын Ерөнхий сайд Монгол Улсын Засгийн газраас шинэ сэргэлтийн бодлого дэвшүүлж, үүнийхээ нэг чухал асуудлыг энэ боомтын сэргэлт гэж ярьж байгаа. 
Тийм болохоор боомт руу чиглэсэн экспортын чиглэлтэй авто замууд, мөн төмөр замууд. Үүнийг маш хурдан хугацаанд барьж байгуулж эдийн засгийнхаа өсөлтийг дэмжих энэ бодлого бид илүү анхаарч ажиллах ёстой. 
Энэ хүрээндээ хэсэг хэсгээр нь таслаад хүн болгон юу гэдэг юм өөр өөрийн хувийн эрх ашиг бодоод ингээд энэ том төслүүдийг гацаагаад байх ёсгүй. Тийм болохоор улсын эрх ашиг, үндэсний эрх ашиг, Монгол Улсын эдийн засагт аль нь үр өгөөжтэй байна, ард иргэдийн амьдралд тийм үү, хамгийн нийцтэй нь аль нь зөв байна гэдэг зарчим шалгуурыг нэгдүгээр шалгуур болгож асуудал том төслүүдийг явуулахад анхаарна. Ялангуяа энэ төмөр зам, авто замын том төслүүдийг явуулахад ийм эрэмбэ зарчим барьж ажиллана. 
Тийм болохоороо таны хэлж байгаа юу гэдэг юм нэг хэсэгхэн боомт дээр байж байгаа дөрөв, таван километр замыг нэг нь барина гэдэг. Нөгөө талд нь явж байгаа долоо, найман зуун километр замыг нь нөгөөдөх нь барина гээд хоорондоо уялдахгүй. Үүнээсээ болоод Монгол Улсад хөрөнгө оруулж болдоггүй. Том төсөл явдаггүй. Иймэрхүү байдлаар бол ингээд ажлыг явц гацааж болохгүй. Тийм болохоор үүнийг уялдуулж ажиллах тал дээр судлаад. Одоо бол мэдээлэл алга байна. Очиж судалж байгаад тодорхой шийдлийг гаргаж ажиллана гэж бодож байна. 
Г.Занданшатар: Чимэдийн Хүрэлбаатар сайд. Хөрөнгө оруулалтын талаар.

Ч.Хүрэлбаатар: Ц.Цэрэнпунцаг гишүүний асуултад хариулъя. 
Ер нь хөгжлийн асуудал Монгол Улсын цаашдын ирээдүйд их чухал үүрэг гүйцэтгэж явах ёстой. Тэгээд Хөгжлийн яам бол яг үнэнийг хэлэхэд тийм төлөвшөөгүй, тогтоогүй, тэгээд бүрэлдэж байгаа институц гэж хэлэхэд илүүдэхгүй болов уу гэж бодож байгаа. 

Тэгэхээр энэ чиглэл дээр нэлээд анхаарал тавьж, бас нэлээн сайн ажиллана гэж бодож байгаа. Тэгээд институц нь өөрөө төлөвшөөгүй, бэхжээгүй болохоороо бодлого нь хүртэл саваад байдаг. 
Төмөр замын бодлого гэхэд нэг бол цариг яригддаг, нэг бол чиглэл яригддаг. Тэгээд хамгийн оновчтой нь экспортын зах зээл рүүгээ гарах байсаар байтал өөр тийш нь хэдэн зуун километр төмөр зам тавьчихдаг. Үүнд нь асар их хэмжээний хөрөнгө үргүй зарагддаг. Эсвэл илэрхий хамгийн үр ашигтай, хамгийн хямд төсөр нь төмөр зам байсаар байтал авто замын тээвэрээр тээвэр хийх ёстой гэдэг бодлого гаргах зэрэг. Энэ бүгд чинь юуг харуулаад байна вэ гэвэл Монгол Улсад өөрөө хөгжлийн урт хугацааны тийм бодлогыг бид тууштай, тогтвортой хэрэгжүүлж чадахгүй байгааг л харуулаад байгаа юм. 

Тэгэхээр энэ дээр яах аргагүй анхаарал тавьж ажиллах ёстой гэж ойлгож байгаа. Үүн дотроо би таны асуусан гадаадын хөрөнгө оруулалтын тухай ярьж байгаа юм.

Гадаадын хөрөнгө оруулалт байхгүй гэх юм бол Монгол Улс дотор бий болсон хуримтлалаар л хөгжих тухай асуудал байж байгаа юм. Ингэж явж болно. Гэхдээ хөгжил их урт. Хямрахад хямрал нь удаан хугацаанд үргэлжилдэг. Хөгжье гэхэд зөвхөн өөрсдийн мөнгөөр явж байгаа учраас хөгжил дэвшил нэлээд удаан хугацаанд явагдана. Урт. Одоо жилийн дотор хэрэгжих зүйл байвал 5 жил хэрэгтэй байдаг. Дээр нь бас гадаадын хөрөнгө оруулалтыг дагаж өндөр технологи, хөгжил орж ирдэг учраас бид яах аргагүй гадаадын хөрөнгө оруулалтыг дэмжиж, бий болгож, оруулж ирж таатай нөхцөлийг нь бий болгож ажиллах ёстой гэж ойлгож байгаа. 

Тэгэхээр бид институцийн хувьд Хөгжлийн яамыг нэлээн бэхжүүлээд. Бодлогууд маань тогтвортой, тэгээд тууштай хэрэгжүүлээд явахад гадаадын хөрөнгө оруулалтыг нэмэгдэнэ гэж үзэж байгаа. 
Дээр нь таны сая хэлдэг эдийн засгийн либералчлалын зүйлүүдийг бид тууштай хийж явахгүй бол өнөөгийн цаг үед үүнгүйгээр бид хол явахгүй байх л гэж бодож байгаа. 
Г.Занданшатар: Дамдинсүрэнгийн Өнөрболор гишүүн. Алга байна. Хаслаа. 

Эрхэм гишүүн Цэвэгдоржийн Туваан.

Ц.Туваан:  Тэгээд итгэл эцэст нь үхдэг ээ гэж ярьдаг. 

Тийм учраас энэ шинээр бүрдэж байгаа Засгийн газрын гишүүд, сайдуудыг сайн ажиллана гэдэгт итгэж байгаа. Монголчуудынхаа нэгэн адил. 
Тэгээд бас Монгол тооллоор өнөөдөр бол одоо ингээд 23.40-өөс эхлээд намрын эхэн сарын шинийн 3 эхэлж байгаа. Балжиннямтай өдөр. Тэгээд билэгт сайн өдөр ингээд даваад гарч байгаа учраас цаашаа сайн ажиллах байх гэж ингэж найдаж байна. 
Одоо амаргүй цаг хугацаа байгаа. Бид улс төрийн сонгуульд орохдоо намаас нэр дэвшээд ордог. Тэгээд ард түмнээсээ мандатаа авдаг. Тэгэхээр энэ дээр эрх ашиг яригдана. 

Тэгэхээр манай шинээр томилогдож байгаа сайд нар туршлагатай хүмүүс ч байна, шинэ хүмүүс ч байна. Тэгээд энэ хүмүүс маань бас энэ эрх ашгийнхаа эрэмбийг нэг сайн бодож ажиллаарай. Одоо бол өмнө нь өмнөхөөс хүнд нөхцөлтэй байгаа. Юмны үнэ, инфляц, гадаад нөхцөл байдал, дайн байлдааны асуудал, КОВИД-ын нөхцөл байдал, дотоод нөхцөл байдал, эдийн засгийн хүндрэл гээд маш олон хүнд асуудал байгаа учраас бид бүхэн улс төржиж цаг алдаж хугацаа алдах ийм эрх байхгүй. Өдрөөс өдөрт ард түмний амьдрал хүнд л байгаа. 
Одоо 09 сарын 01 болоод Монголчууд нэг сэрж, бүгдээрээ амарч, зугаалж дууссан. Сэрээд бүгд хичээл, сургууль ажилдаа орж байгаа ийм цаг үе дээр цаг алдах ийм эрх байхгүй. Тийм ч утгаараа парламент яг энэ утгаар энэ асуудалд хандаж байгаа гэж ингэж ойлгож байгаа. 

Тэгэхээр улс эх орныхоо эрх ашгийг нэгд тавьж ажиллаарай гэж ингэж захья. 
Тэгээд хэд хэдэн салбарын сайдуудаас бас нэг тодруулж асуух хэдэн зүйл байна. 
Энэ Хүнс, хөдөө аж ахуйн сайд дээр Х.Болорчулуун гишүүн. Тэгээд Байнгын хорооны даргаар ажиллаж байсан учраас Байнгын хорооны зүгээс нэлээн олон шийдвэрүүд гарсан. Монгол Улс парламентын засаглалтай орон. Парламент дотор үйл ажиллагаа, Байнгын хороо үйл ажиллагаагаа явуулдаг. Эндээс шийдвэрүүд гарсан. Засгийн газар луу чиглэл өгсөн шийдвэрүүд хэрэгжиж байх ёстой. 

Тэгэхээр энэ шийдвэрүүдийг гаргалцаж удирдаж гаргаж авсан хүний хувьд бүр очоод энэ шийдвэрүүдээ биелүүлээд явахад амар байх болов уу гэж ингэж бодож байна. Тэгээд энэ дотор урамшууллын бодлого гээд нэг бодлого байгаа юм. Хөдөө аж ахуйн салбар өөрөө урамшуулалгүйгээр дэлхийн хаана ч явдаггүй. Европт ч тэр, Азид ч тэр. Монгол ч мөн адил. 

Тэгэхээр энэ урамшууллын бодлогоо маш зөв залж яваарай. Үүнийгээ тэлж яваарай. Монгол Улсын Ерөнхийлөгчийн санаачилгаар явж байгаа энэ Хүнсний хангамж, аюулгүй байдлын хөтөлбөрт ч гэсэн урамшуулалгүй бол явахгүй шүү. 

Тэгэхээр энэ дээр сүүний, энэ жил хүнсний ногоо тал дээрээ тэлж байгаа хүнсний ногоочдын урамшуулал гэдэг зүйл дээр маш сайн анхаарч тэлж яваарай. Дээрээс нь энэ бичилтээр яваад байгаа арьс шир, ноосны урамшууллуудаа ч гэсэн төр иргэдээ хуураад яах вэ дээ. Одоо яг энэ орлого хүнд дутуу байгаа үед нь энэ урамшууллыг нь олгох талд нь ажиллаарай гэж ингэж хүсье. 
Дээрээс нь эрүүл мэндийн салбар дээр Байнгын хорооноос гаргасан шийдвэрүүд дээрээ сайхан гараад байгаа. Доороо хэрэгжихгүй байна. Нөгөө нэг иргэнээр тооцох санхүүжилтийг хоёр дахин болгосон энэ асуудлууд шийдэгдэхгүй байгаа шүү. 

Тэгэхээр энэ асуудлыг шийдэж ажиллаарай гэж ингэж хүсье. Төрийн албаныхны өмнө бид маш том амлалт авсан. Цалин хангамжийг нь нэмэгдүүлнэ гээд. Үүнийгээ шийдэхгүй бол энэ төрийн албанд чинь ажилладаг хүн байхгүй болсон. Зарлаад зарлаад ирэхгүй байгаа шүү. 

Тэгэхээр энэ асуудал дээр ч гэсэн Засгийн газар ер нь…/минут дуусав/

Г.Занданшатар: Тодруулах юм уу? Хаянгаагийн Болорчулуун гишүүн.

Х.Болорчулуун: Ц.Туваан гишүүн. Манай байгаль орчин, хүнс, хөдөө аж ахуйн байнгын хорооны гишүүн. Бас идэвхтэй оролцдог. Хөдөө аж ахуйн бодлогын талаар.

Тэгээд ер нь аль ч улс оронд хөдөө аж ахуй бол амин чухал зүйл болохоор урамшууллын бодлогоор төрийн дотациар явдаг л даа. Дотацтай байдаг. Саяын өөрийн чинь хэлсэн тэр хүнсний ногоон дээрх урамшууллыг цаашид улам дэмжиж ажиллаарай гэж. Хүнсний ногоон дээр энэ жилээс эхлээд энэ жилийн ургац хураалтыг бүртгэж аваад он гармагц тонн тутамд нь 100 мянган төгрөг олгоно. Энэ бол ногоочид их урам өгсөн. Түүнээс гадна манай Байнгын хорооны гишүүд бид санаачилж хүнсний ногооны импортын гаалийн татварыг 15 хувь байсныг 30 хувьд хүргэсэн нь ногоочдод дотооддоо ногоо тариалах том дэмжлэг, урам өгсөн юм. 

Тийм учраас энэ жил гэхэд ерөнхий прогнозоор 70 хувь хүнсний ногоогоор хангах ийм прогноз урьдчилсан байдлаар гарч байна. Цаашдаа бид хоёр жилийн дотор хүнсний ногоогоор 100 хангах ийм боломжтой гэдгийг хэлэх байна. 
Таны санал, зөвлөгөө өгсний дагуу ноосны тэр бүртгэлээр явж байгаа урамшуулал энэ тэрийг бас ажил хэрэг болгохын төлөө ажиллана гэдгийг хэлэх байна. Баярлалаа. 
Г.Занданшатар: Ц.Туваан гишүүн. 
Ц.Туваан: Тэгээд энэ төрийн албан хаагчдын цалин хангамжийн асуудал дээр Сангийн сайд байхгүй байна. Ерөнхий сайдаас. Энэ дээр яг ямар бодлого барьж ажиллах вэ? Энэ дээр урьд өгсөн амлалтууд хэвээрээ байгаа юу гэсэн асуултыг асууя. 
Дээрээс нь Засгийн газрын Хэрэг эрхлэхийн сайд Д.Амарбаясгалан сайдаас. Бид Төв аймгийн Жаргалант сум дээр орон нутгийн нутгийн удирдлагын ордны байр шатсан ийм асуудал байгаа. Тэгээд санхүүжилтийг нь төсөв дээр тавиад явсан. Тэгсэн боловч төсвийн тодотголоор хасагдчихсан. Уг нь үүнийг байрны засвар гэж бодоод хасчихсан. 

Тэгэхээр энэ асуудлыг би бас орон нутгийнхантай удаа дараа тавьж байгаа. Тэгээд бас жижигхэн юм шиг мөртлөө төр бас тэнд үйл ажиллагаа явуулж байгаа, иргэдэд хандаж үйл ажиллагаагаа явуулж байгаа. 

Тэгэхээр энэ барилгын асуудлыг онцгой анхаарч ажиллаж өгөөрэй гэдэг нэг захиас хэлээд төрийн алба…/минут дуусав/ 
Г.Занданшатар: Захиас хэллээ. Бөхчулууны Пүрэвдорж гишүүн.

Б.Пүрэвдорж: Засгийн газрын хамгийн гол зүйл бол гаднаас орлого оруулах тухай асуудал хамгийн гол чухал асуудал болж байгаа. 
Тэгэхээр ноолуур бол бас нэг 500-гаад сая доллар олох боломжтой ийм салбар байгаа. Бүтээгдэхүүн гэвэл бүр тэрнээс илүү. Тэгэхээр энэ хүрээнд угаасан ноолуурыг өнгөрсөн 30 жилийн хугацаанд гаргадаг байсан бол самнасан ноолуур гаргах Улсын Их Хурлын тогтоол гарчихсан байгаа. 
Тэгээд энэ хүрээнд Засгийн газар бас энэ тогтоолыг дагуулж гаргах ёстой. Тэгэхээр нийтдээ 10 мянган тонн ноолуур гардгийн 8 мянган тонныг нь Хятадууд аваад Ордосын хажууд нэг тосгонд, тэгээд айл болгон бараг машинтай. Тэндээ самнаад. Тэгээд тэрнээсээ хольдог ч юм уу янз янз болгоод тэгээд Монголын ноолуур нэрээр Итали руу экспортолдог ийм байгаад байгаа юм.

Тэгэхээр ер нь энэ самнасан ноолуурын тогтоол гарсантай холбоотойгоор энэ бизнесийг бүтэн өөрчлөх, өөрөөр хэлбэл тэр гадаадын бас яг зуучилдаг нөхдүүдээс салах тийм боломж нь бүрдэж байна гэсэн үг. 
Тэгээд энэ хүрээндээ Итали, Монголын парламентын бүлгийн даргын хувиар Монголын ноос ноолуурын холбоо, тэгээд арван хэдэн компанитай Италид айлчлал хийсэн. Тэгээд Италийн парламентын гишүүд, парламентынхан болон хэд хэдэн байгууллагуудтай уулзаж энэ талаар ярилцсан. Тэгээд энэ хүрээндээ бид хамгийн гол нь сайн тоног төхөөрөмжийг Италиас авах нь чухал байгаа. Самнах, ээрэх, сүлжих зэрэг тоног төхөөрөмжүүдийг авах ийм боломж байгаа юм. Хамгийн сайн тоног төхөөрөмж тэнд байгаад байдаг. Тэгээд энэ хүрээнд урд нь тоног төхөөрөмж манайх авахад урьд нь 30 хувийн урьдчилгаа авдаг байсан бол 15 хувиар тохирсон. Зээлийн хэмжээ нь 3 сая евро байдаг байсан бол тэрийг нь 5 сая болгосон. Хугацааг нь 3 жил байсан бол 5 жил болгосон. 
Дээрээс нь жилийн хүү нь өнөөдөр энэ Худалдаа хөгжлийн банкаар дамжуулан зээл олгож байгаа. 13-аас 15 хувийн хүүтэй байгаа. Тэрийг 3.2. Өөрөөр хэлбэл Монголын банкаар дамжихгүйгээр 3.2 хувь хүүтэй өгөхөөр болсон. Тэгээд энэ хүүгээ тооцоод ингээд эргэн төлөлтийн тооцоог зургаа зургаан сараар тооцоод үзэхээр ерөөсөө уртаашаа 8 хувийн хүү төлөх, 5 жилийн хугацаанд хүү төлөх ийм л боломжийг энэ айлчлалын хүрээнд Италийн САЧЕ[Servizi Assicurativi del Commercio Estero (SACE)] гээд тоног төхөөрөмжийг экспортлоход дэмждэг манай ЖДҮ шиг тийм байгууллага байдаг. Тэрэнтэйн тохирсон байгаа. 
Тэгээд үүнийг хамгийн гол нь ирэх жил гэхэд бид самнасан ноолуур гаргах тийм Их Хурлын тогтоол гарчихсан байж байдаг. Энэ дээрээ тэр санасан ноолуураа хэрвээ гаргаад явчих юм  бол ядаж бид дотооддоо самнасан ноолуураа бүгдийг нь гаргах, шууд Итали руу экспортлох. Ямарваа нэгэн Хятадын Ордос руу явах шаардлагагүйгээр бид бараа бүтээгдэхүүнээ эндээ экспортлоод, эндээ самнаад гарах ийм боломж нь бүрдэж байгаа юм л даа. 

Тийм учраас манай Их Хурал бол, энэ засаг төр бол тодорхой хэмжээгээр бизнесийг дэмжсэн тогтоол шийдвэр гаргадаг. Үүнийг харин хамгийн гол нь манай бизнес эрхлэгч нар бол маш сайн овжноор ашиглаж энэ дээр хөрөнгө оруулалтаа хийж энэ салбар луу маш хурдан орох ийм зайлшгүй шаардлага гарч ирж байгаа. 
Тэгээд энэ дээр нь дэмжээд бас яг энэ маш бага хүүтэй, өөрөө хэлбэл бүх юмыг нэг дахин илүү нугалсан ийм боломжийг Италийн талаас, ялангуяа Их Хурлын тогтоолтой холбогдуулан өгч байгаа. 

Тийм учраас энэ дээр бизнесүүдийгээ дэмжсэн. Өөрөөр хэлбэл энэ ноолуур гэдэг тэр бүхэл бүтэн салбарыг Монголын болгож авах, Монголчууд өөрсдөө бараа бүтээгдэхүүнээ хийдэг ийм болгохын тулд Засгийн газар…/минут дуусав/

Г.Занданшатар: Үг хэллээ. Хаянгаагийн Болорчулуун гишүүн. Ноолуурын үйлдвэрлэлийг дэмжих.

Х.Болорчулуун: Хөдөө аж ахуйн бүтээгдэхүүнийг аль болохоор боловсруулж байж бид нэмүү өртөг шингэсэн бүтээгдэхүүн бий болгож байж цаашаа экспортод гаргахад мэдээж дабльдсан үнэ өснө.

Ер нь нэг хэсэг урд хөршөөс бэлэн мөнгө орж ирж манай зах зээлийг үндсэндээ түүхий эдийн ноолууруудыг хамдаг байсан. Ийм учраас самнасан ноолуурыг гаргаж байх тухай Улсын Их Хурлын тогтоол гарсан. 

Ер нь тэгэхдээ төрийн зүгээс энэ төрийн бус байгууллага, мэргэжлийн байгууллага холбоотой хамтарч ажиллана. Бүх юмыг төр хийх биш. Эдний санал санаачилга, яг үйлдвэрлэл дээр ажиллаж байгаа хүмүүс өөр. Яг зовлон жаргалын бүгдийг нь мэднэ. Өөрийн чинь саяын хэлдэг. Бид ингээд холбооныхоо хүмүүстэй хамт Итали яваад ингэж ийм ийм гэрээ хэлцэл хийлээ гэж хэлж байна. 
Италийн тал самнасан ноолуурын хувьд авах ийм маш их сонирхолтой байна гэж байна. Ялангуяа түрүүний хэлдэг Дарханы арьс ширний үйлдвэрлэл ч гэсэн Италийн талд та нар арьсаа боловсруулахад бид авна гэдгийг бас мэдэгдээд байгаа. 

Тэгэхээр бид аль болохоор өөрийн чинь хэлж байгаатай агаар нэг. Төрийн бодлогын хэмжээнд нэмүү өртөг шингэсэн бүтээгдэхүүн дотооддоо үйлдвэрлэж гадагшаа экспортолж, 100 дахин нэмэгдсэн орлого олохын төлөө төрийн бодлого, яамны бодлого ажиллах болно. Засгийн газрын тэр бодлогыг дэмжиж ажиллана гэдгийг хэлье. 

Г.Занданшатар: Ер нь энэ ноос ноолуур, арьс шир, малын гаралтай түүхий эд бүтээгдэхүүн бол жинхэнэ баялаг бүтээгчид байгаа юм шүү дээ. Жинхэнэ аж үйлдвэрийн салбар. 
Барилгын материалын талх гэж байгаа цемент барилгын үйлдвэрлэл ч гэсэн жинхэнэ баялаг бүтээгчид нь мөн. Аж үйлдвэрийн салбар бол. Ажлын байр бий болгож байгаа. Тэрийг л хөгжүүлэх талаар анхаармаар байна. Олон гишүүд хэллээ шүү. 
Гишүүд асуулт асууж, хариулт авч, үг хэлж дууслаа. 
Тэгээд намрын ургац хураалт, өвөлжилтийн бэлтгэл, эрчим хүчний үнэ, доголдол, хомсдлын асуудлыг шийдвэрлэх, хичээлийн шинэ жилийн нээлт, боловсролын реформ, цахим Монгол болох чухал зорилт, тэтгэврийн шинэчлэл, нийгмийн халамжийн шинэчлэл, халамжийг зорилт бүлэгт шилжүүлэх энэ олон чухал асуудлуудыг хөндөж эдийн засгийн бодлогыг тэр оновчтой төлөвлөх талаар Б.Баттөмөр гишүүн нарын гишүүд маш чухал олон саналуудыг нэгтгэж бодож хэллээ. 
Тэгээд энэ бол их том реформ, шинэ сэргэлтийг бодитой хэрэгжүүлэх хүч сэлбэлт, шинэ эрч хүч нэмэгдэж байгаа хэрэг гэж бодож байна. 
Тэгээд та бүхний ажилд амжилт хүсье. 
Засгийн газрын гишүүнийг чөлөөлөх, томилох асуудлыг Монгол Улсын Ерөнхий сайд Улсын Их Хуралд танилцууллаа. 
Маргааш 11 цаг 40 минутад намрын тэргүүн сарын шинийн 03-ны Балжиннямтай билэг дэмбэрэлт өдрийн 11 цаг 40 минут Морин цагт шинээр томилогдсон сайд нар тангараг өргөнө. Тангараг өргөх ёслолийн ажиллагааг өдөр хийх нь зүйтэй гэж бодож байна. 
Тэгээд Байнгын хороод, намын бүлгүүдийн хуралдааныг маргааш зарлана. 10.00 цагаас намын бүлгийн хуралдаан. Тэгээд Хууль зүйн байнгын хороонос эхлээд Байнгын хороод маргааш хуралдана.

Өнөөдрийн хуралдаан өндөрлөснийг мэдэгдье.
Бичлэгээс буулгасан:

ХУРАЛДААНЫ ТЭМДЭГЛЭЛ 
ХӨТЛӨХ АЛБАНЫ 

